
सरकार आता निवडणुका होणार 
असल्याने बऱ्याच योजनांच्या घोषणा 
करेल पण प्रत्यक्षात काम दिसणार नाही. 
त्यामुळे भूलथापांना बळी पडू नका. 
राज्यात जे वातावरण आहे ते लोकांना 
पटलेले नाही. लोकांना प्रलोभने दाखवली 
जात आहेत पण लोक सजग झाले 
आहेत. त्यामुळे आपण लोकांना सक्षम 
पर्याय दिला पाहिजे असे स्पष्ट मत जयंत 
पाटील यांनी मांडले. राष्ट्रवादी काँग्रेस 
हा प्रत्येक समाजघटकाचा पक्ष असून 
त्या सर्व समाजघटकांपर्यंत पोहोचणे हे 
आपले काम आहे. एका महिन्यात बुथ 
कमिट्या पूर्ण करा. आपण चांगल्याप्रकारे 
संघटना राबवली तर यश हे आपलेच 
आहे, असा विश्वासही जयंत पाटील 
यांनी व्यक्त केला. सामान्य जनतेच्या 
समस्या अजून सरकार सोडवू शकलेले 
नाही. या सर्व गोष्टी लोकांपर्यंत आपल्या 
बुथ कमिट्यांच्या माध्यमातून पोहोचवा. 
आपल्या बुथ कमिट्यांमध्ये महिला, पुरुष, 
युवक, युवती, दलित, अल्पसंख्याक या 
सर्व समाजघटकांना सामावून घ्या, असे 
आवाहनही जयंत पाटील यांनी केले.  
मागील निवडणुकांमध्ये ज्या ठिकाणी बुथ 
कमिट्या पूर्ण झाल्या होत्या तिथे आपला 

निकाल चांगला होता. आपण मतदारांपर्यंत 
पोहोचायला हवे. समोरच्या बाजूकडे 
शक्ती आहे, धन आहे याचा विचार करू 
नका. लक्षात ठेवा युक्ती ही कोणत्याही 
शक्तीपेक्षा श्रेष्ठ असते. युक्तीचा वापर 
करून जनतेला आपल्याकडे वळवा असे 
मार्गदर्शनही जयंत पाटील यांनी केले. 
या बैठकीला माजी मंत्री गुलाबराव 
देवकर, माजी मंत्री सतीश पाटील, 
जिल्हाध्यक्ष रविंद्रभैय्या पाटील, महिला 
जिल्हाध्यक्षा  वंदना चौधरी, अशोक 
वंजारी, रवींद्र पाटील, अभिलाषा रोकडे, 
ग्रंथालय सेल अध्यक्ष उमेश पाटील, 
विधानसभा क्षेत्र अध्यक्ष पराग पवार, 
नगरसेवक रोहन मोरे, नामदेव चौधरी, 
प्रवक्ता विलास पाटील, सामाजिक न्याय 
सेल जिल्हाध्यक्ष अरविंद मानकरी, जिल्हा 
सरचिटणीस अमितदादा पाटील, पारोळा 
तालुकाध्यक्ष बाळू पाटील, एरंडोल 
जिल्हाध्यक्ष राजेंद्र देवले, संदीप पाटील, 
एरंडोल तालुका महिलाध्यक्षा मंजुषा 
पाटील, पारोळा तालुका महिलाध्यक्षा 
सुवर्णा पाटील, पारोळा शहराध्यक्ष कपिल 
चौधरी, माजी उपनगराध्यक्ष सुरेश पाटील 
आदींसह पक्षाचे पदाधिकारी व कार्यकर्ते 
उपस्थित होते.

जयंत पाटील : भाजपला पराभतू करु 

   

आधुनिक केसरी न्यूज 

जळगाव : शिवसेना भाजपसोबत होती म्हणून महाराष्ट् रात भाजपला यश मिळू 
शकले. तसे पाहिले तर भाजपची खरी ताकद फार कमी आह.े आज शिवसेना 
संपवण्याचे काम भाजपने केले. त्यामुळे खरे शिवसैनिक भाजपविरोधात 
असल्याने आता महाविकास आघाडी मिळून भाजपला पराभूत करू, असे 
आवाहन राष्ट्रवादी काँग्रेसचे प्रदेशाध्यक्ष आणि माजी जलसंपदामंत्री जयंत 
पाटील यांनी पारोळा येथे केले. जयंत पाटील ह ेउत्तर महाराष्ट् राच्या चार 
दिवसाच्या दौऱ्यावर असून सोमवारी दसुऱ्या दिवशी जळगाव जिल्हयातील 
पारोळा विधानसभा मतदारसंघाचा आढावा घेतला. 

आधुनिक केसरी न्यूज 

सचिन कोरडे
धाराशिव : जिल्ह्यातील तुळजापूर येथे 
शिवजयंतीनिमित्त कै. कृष्णा (आप्पा) 
जितकर यांच्या स्मरणार्थ रविवार 
(दि.26) रोजी भव्य अशा बैलगाडा 
शर्यतीचे आयोजन करण्यात आलेले 
होते. या बैलगाडी शर्यतीत सहभागी 
होण्यासाठी 50 बैल जोड्यांनी 
सहभाग नोंदवला होता. बैलगाड्या 
शर्यतीचा हा थरार पाहण्यासाठी 
नागरिकांनी चिक्कार गर्दी केल्याचे 
पाहायला मिळाले. बैलगाडा शर्यतीत 
धावणाऱ्या बैलजोड्या प्रत्येक 
सेकंदाला उत्कंठा वाढवित होत्या. 

अतिशय चपळ, वेगाने रस्ता कापणारा 
या जोड्या सर्वांचे लक्ष वेधून गेल्या. 
खास करून बालाजी कोळेकर यांच्या 
बैलजोडीने रविवारी मैदानच गाजवले. 
याच बैलजोडीला प्रथम क्रमांकाचा 
मान मिळाला. प्रथम  क्रमांकाच्या 
या विजेत्या स्पर्धकाला आ. कैलास 
पाटील यांच्या वतीने एक लाख रुपये 
रोख व चांदीची गदा भेट देण्यात 
आली. तर व्दितीय- संग्राम माळे 
माळशिरस यांना नगरसेवक रणजित 
इंगळे वतीने 51 हजार रुपये व गदा 
देण्यात आली. तृतीय क्रमांक-चिवळा 
ड्रायव्हर माळशिरस यांना  पं. स. 
सदस्य गजेंद्र जाधव यांच्या वतीने 
पंचवीस हजार रुपये रोख गदा देण्यात 

आली. या स्पर्धचे उदघाटन युवा 
नेते विनोद गंगणे, प्रविणराजे कदम, 
विशाल छञे यांच्या हस्ते नितीन 
चौघुले नितीन शेवाळे अादींच्या 
उपस्थितीत झाले.  या स्पर्धेस खा. 
ओमराजे निंबाळकर आ कैलास 
पाटील, गजेंद्र जाधव प्रविणराजे 
कदम, व्यकंट पाटील, अजय शिंदे, 
अभिजीत गव्हाड, ओंकार काळे, 
बबन छञे, चंद्रकांत नाईक यांचे मोठे 
सहकार्य लाभले. ही स्पर्धा जोखमीने 
यशस्वीरित्या पार पाडण्यासाठी अर्जुन 
(आप्पा) साळुंखे,  विकी (बाबा) 
वाघमारे, दीपक (आप्पा) निकम, 
नितीन (मामा) जट्टे, चेतन (दादा) 
शिंदे, समित छत्रे यांनी परिश्रम घेतले.

राज्यभरातून पन्नास बैलगाड्या दाखल
भवानी मातेच्या नगरीत बैलगाडी शर्यतीचा थरार

सेना फोडल्यामुळे निष्ठावान 
शिवसैनिक भाजप विरोधात 

राज्यभरात सावरकर 
गौरव यात्रा सुरु करणार

मुख्यमंत्री एकनाथ शिंदे यांची घोषणा
आधुनिक केसरी न्यूज 

मुंबई : राज्यभरात सावरकर गौरव यात्रा सुरू करण्यात येणार आहे, अशी 
घोषणा मुख्यमंत्री एकनाथ शिंदे यांनी केली आहे. काँग्रेस नेते 
राहुल गांधी यांच्या स्वा. सावरकर यांच्याबद्दल केलेल्या 
वक्तव्यानंतर संपूर्ण राज्यभरात राजकीय वातावरण तापले 
आहे. राहुल गांधी यांनी सावरकरांचा अपमान केल्याचे 
सांगत भाजप आणि शिवसेना आक्रमक झाली आहे. 

याचदरम्यान आज सावरकरांच्या मुद्द्यावर मुख्यमंत्री 
एकनाथ शिंदे आणि उपमुख्यमंत्री देवेंद्र फडणवीस 

यांनी परिषद घेतली. यावेळी बोलताना शिंदे यांनी ही घोषणा केली आहे. 
ते म्हणाले आहेत की, स्वा. सावरकर यांचे त्याग, त्यांचे देशाप्रती असलेले 
समर्पणाच्या निमित्त राज्यभरातील प्रत्येक जिल्ह्यात आणि तालुक्यात सावरकर 
गौरव यात्रा सुरू करणार. राहुल गांधी यांच्यावर टीका करत मुख्यमंत्री शिंदे 
म्हणाले की, स्वा. सावरकर यांचा वारंवार अपमान राहुल गांधी यांच्याकडून 
होत आहे. याचा मी जाहीर निषेध करतो. सावरकरांनी देशाला स्वातंत्र्य मिळून 
दिले. देशासाठी आंदोलन करताना त्यांनी काळ्यापाण्याची शिक्षा भोगली. 
त्यांच्या त्यागातून देशाला स्वातंत्र्य मिळाले असून याचा उपभोग आपण सगळे 
घेत आहोत. त्यामुळे या देशात लोकशाही आहे. लोकशाहीत प्रत्येकाला 
आपल्या पद्धतीने वावरण्याचा आणि निर्णय घेण्याचा अधिकार मिळाला. ज्या 
देशभक्तांनी यासाठी त्याग केला, त्यांचा जाणीवपूर्वक अपमान केला जात 
असून याचा निषेध संपूर्ण देशभरात होत आहे. या पत्रकार परिषदेत मुख्यमंत्री 
एकनाथ शिंदे आणि उपमुख्यमंत्री देवेंद्र फडणवीस यांनी एक संयुक्त निवेदन 
जारी केले आहे. ज्यात ते म्हणाले आहेत की, स्वातंत्र्यवीर सावरकर यांनी 
स्वातंत्र्यसमराव्यतिरिक्तही अनेक क्षेत्रात अत्यंत मोलाचे योगदान दिले. जाती 
निर्मूलन, अंधश्रद्धा निर्मूलन, मराठी भाषेचा गौरव, मराठी भाषेला अनेक 
शब्द देण्याचे काम त्यांनी केले. कितीतरी क्षेत्रात त्यांनी योगदान दिले. प्रत्येक 
देशवासी त्यांच्या अतुलनीय योगदानाचा ऋणी आहे. संपूर्ण देश आणि विशेषतः 
महाराष्ट्र त्यांचे योगदान कधीच विसरू शकणार नाही. काँग्रेस पक्षाचे नेते राहुल 
गांधी यांच्यावर कायद्यानुसार कारवाई झाली असताना त्यांचा अत्यंत हिरीरीने 
बचाव करताना उद्धव ठाकरे आणि त्यांचे आमदार दिसून आले. असे करताना 
त्यांना वीर सावरकर यांचा अपमान दिसला नाही. हा उद्धव ठाकरे आणि 
त्यांच्या आमदारांच्या शरणागतीचा परमोच्च बिंदू होता.    



भगवंताजवळ  नामाचे  प्रेमच  मागा
आधुनिक केसरी 

भगवंतापाशी मागणे मागताना काय मागाल ? 
तुम्ही त्याच्याजवळ नामाचे प्रेमच मागा; दुसरे 
काही मागू नका. देवाजवळ मागणे मागताना 
चूक होऊ नये. एखाद्या शिक्षकाने विद्यार्थ्यांना 
वर्षभर उत्तम रीतीने शिकविले, परीक्षेच्या 
वेळी परीक्षक कोणते प्रश्न विचारण्याचा 
संभव आहे हे सांगून, त्यांची उत्तरेही सांगून 
ठेवली; पण परीक्षक परीक्षा घ्यायला आला 
असता प्रश्नांची उत्तरे विद्यार्थ्यांनीच द्यायची 
असतात. तिथे शिक्षक हजर असला, आणि 
विद्यार्थी उत्तर चुकीचे देतो आहे हे जरी त्याला 
दिसले, तरी तिथे त्याला काही बोलता येत 
नाही. तशी माझी स्थिती आहे. म्हणून मागणे 
मागण्याचे काम तुम्हालाच करायचे आहे. तेव्हा 
त्या वेळी चुकीने काही भलतेच मागू नका, 
एवढयाचकरिता हा इशारा आहे.  कोणतीही 
परिस्थिती असली तरी त्यात भगवंताचे स्मरण 
ठेवावे, म्हणजे बऱ्यावाईट गोष्टींचा परिणाम 
मनावर कमी होतो. मनुष्यावर संकटे आली 
की तो घाबरतो. परंतु परमेश्वराचे अस्तित्व 
मानणाऱ्यांनी तरी असे करणे योग्य नाही. 

एखाद्या लहान मुलाच्या बापाने डोक्यावर 
पांघरूण घेऊन बागुलबुवा केला तर ते मूल 
भिते; पण पांघरूणाच्या आत आपला बापच 
आहे असे त्याला समजले की ते घाबरत नाही. 
त्याप्रमाणे, प्रत्येक व्यक्तीने आपल्या बाबतीत 

घडणाऱ्या बऱ्यावाईट गोष्टी परमेश्वराच्या 
किंवा आपल्या गुरूंच्या इच्छेने होतात ही 
जाणीव ठेवावी. म्हणजे त्याला भिती वा दुःख 
वाटणार नाही, तसेच चांगल्या गोष्टी घडल्या 
तरी त्याबाबत आनंदातिरेकही होणार नाही. 

याकरिता सदासर्वकाळ भगवंताचे चिंतन 
करावे. आपल्या विचाराने ठरल्याप्रमाणे 
झाल्याने सुखच मिळते असे नाही. काही वेळेस 
आपल्या विचाराच्या उलट होऊनही मागाहून 
तसे झाल्यानेच बरे वाटते. म्हणजे कोणत्याही 
गोष्टीचे सुखदुःख तात्काळ कळत नाही हेच 
खरे. म्हणून जरा वेळ थांबून सुख किंवा दुःख 
मानू या.  कर्ज फिटताना जसा आपल्याला 
आनंद होतो तसा देहभोग भोगताना आपल्याला 
आनंद झाला पाहिजे. प्रारब्ध टाळणे म्हणजे 
लोकांचे कर्ज बुडविणेच होय. आपला म्हणजे 
'मी' पणाचा नाश, आणि प्रारब्धाचा नाश, 
बरोबर होतो. 'भगवंता, प्रारब्धाने आलेल्या 
दुःखाचा दोष तुझ्याकडे नाही. जर त्या 
दुःखामुळेच तुझे अनुसंधान टिकत असेल तर 
मला जन्मभर दुःखामध्येच ठेव,' असे कुंतीने 
भगवंताजवळ मागितले. यातले मर्म ओळखून 
वागावे, आणि काहीही करून अनुसंधानात 
राहण्याचा प्रयत्‍न करावा.  
 भगवंताला  अशी  प्रार्थना  करावी  की ,  
'देवा ,  प्रारब्धाने  आलेले  भोग  येऊ  देत 
;  पण  तुझे  अनुसंधान  मात्र  चुकू  देऊ‌  
नकोस .'

तुकाराम गाथा
आधुनिक केसरी 

भोगें घडे त्याग । त्यागें अंगा येती भोग ॥१॥
ऐसें उफराटें वर्म । धर्मा अंगीं च अधर्म ॥ध्रु.॥
देव अंतरे तें पाप । खोटे उगवा संकल्प ॥२॥

तुका म्हणे भीड खोटी । लाभ विचारावा पोटीं ॥३॥
भोरप्यानें सोंग पालटिलें वरी । ध्यान धरी मत्स्या जैसें ॥१॥

टिळे माळा मैंद मुद्रा लावी अंगीं । देखों नेदि जगीं फांसे जैसे ॥ध्रु.॥

सुप्रभात
मंगळवार, २८ मार्च २०२३ २

घराघरात स्वर्वेद, मनामनांत 
स्वर्वेद, जनमनांत स्वर्वेद !

कामी क्रोधी लालची, भक्ति रतन नहिं 
पाय ।  वे त्रिद्वन्द्व सन्तन तजैं, भक्ति परम सुख 

पाय ।।१३।। (स्वर्वेद तृतीय मण्डल नवम 
अध्याय) ०३/०९/१३ 

मूळ भाष्याचा मराठी अनुवाद  :
कामी, क्रोधी आणि लालची या लोकांना भक्तीरुपी 
रत्न कधीच प्राप्त होत नाही. अर्थात ते साधनेचे,  

योगाभ्यासाचे अधिकारी कधीच होऊ शकत नाहीत. 
संतजन या त्रीद्वंद्वांना सोडून भक्तीच्या परम सुखाला 

प्राप्त करतात. 

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

संदर्भ : हा ग्रंथ तुम्हाला हवा असल्यास वाॅट्स‌ॲप करा 
८५५४८८३१६६.

निरूपण 

डॉ. चन्द्रहासशास्त्री 
सोनपठेकर

आधुनिक केसरी 

जनानां स्निग्धता चापि
धन्यता मान्यता तथा।
लभते च यशः श्रेयः

कृपया युवयोः सदा॥5॥
तुमच्या दोघांच्या कृपेने त्याला लोकांचा 

स्नेहभाव तसेच धन्यता मान्यता यश 
आणि श्रेय त्याला लाभते.

आधुनिक केसरी 

एकाच स्त्रीला अनेक पात्रांच्या भूमिका एकाच वेळेस साकारायच्या 
असतात. कधी बहिण, पत्नी, जाऊ, नणंद, मैत्रीण, आई, आजी, 

मावशी, आत्या, काकू इत्यादी 
सर्व घराशी, कुटुंबाशी संबंधित 
तर, सल्लागार, मार्गदर्शक, 
शिक्षिका, लेखिका, डॉक्टर, 
पत्रकार, अधिकारी वगैरे भूमिका 
तिला घराबाहेर अगदी तंतोतंत 
साकारायच्या असतात. प्रत्येक 
भूमिका साकारताना तिला 
चूल-मूल दुर्लक्षित करून चालत 
नाही. तिला तिच्या आयुष्यातील 
सर्वच नाती जपायची असतात, 
ती टिकवून ठेवावी लागत 

असतात. सर्वच जाती-धर्मांत, एकूणच आपल्या समाजात हजारो 
वर्षांपासून परंपरागत रूढी-परंपरा आणि धारणांमुळे विशिष्ट प्रकारच्या 
वर्चस्वाच्या मानसिकतेचा परिपोष होत असतो, पण त्यातून स्त्रीबद्दल 
समाजाच्या ठायी असूया निर्माण होत असते ही अत्यंत निंदनीय बाब 
असल्याचे म्हणता येईल. खरे तर, स्त्रीला लाभलेल्या कायदेशीर 
स्वातंत्र्यामुळे, शिक्षणामुळे आणि अंगी असलेल्या गुणवत्तेमुळे 
जे नेत्रदीपक यश ती मिळवत असते, ते यशच समाजातील काही 
घटकांना आपल्या वर्चस्वाला बसलेला धक्का वाटत असतो का? 
समाजाकडून स्त्रीच्या गुणवत्तेविषयी आदराऐवजी असूयेने भरलेली, 
स्त्री-स्वातंत्र्याच्या संतापाने खदखदणारी अनेक अनाकलनीय वक्तव्य 
आपण ऐकत असतो, हे प्रत्येक सुज्ञ व्यक्ती केवळ मान्यच करेल असे 
नाही, तर त्याच्याशी सहमत देखील होईल. कदाचित ह्याच रोषाचे 
प्रकटीकरण म्हणून एखादे विशिष्ट वर्चस्व जिथे हमखास दाखविता 
येईल, तिथे बलात्कारात, स्त्रीवरील अत्याचारात दिसून येते. ह्या मी 
विकृतीचा पगडा इतका असतो कि, स्त्रीच्या बाबतीत पुरुष हिंसाचार 
करायला देखील मागे-पुढे बघत नाही. अशा प्रकारे विकृतीचे जाहीर 
प्रदर्शन करण्यात कोणते कर्तुत्व दाखवायचे असते, हाच कळीचा मुद्दा 
आहे. किमान एक माणूस म्हणून तरी ह्याची जाणीव ठेवणे आवश्यक 
असते.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

एक माणूस म्हणून जाणीव 
असणे आवश्यक

देहांन्तनिरूपण

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

वरवर पहायला गेलं तर हा विषय अतिशय अभ्यास करण्यासाठी 
आहे. तो लगेच समजेल असेही नाही. 
तो एकाचं जन्मात समजेल असेही नाही. 
त्यासाठी अनेक जन्म घ्यावे लागतात. 
आपल्या जीवाचा भविष्यकाळ त्याच्या 
अंतकाळाच्या मनस्थितीवर अवलंबून 
असतो. म्हणून साधकाच्या अंतकाळाला 
परमार्थात फार महत्व आहे. 
आपल्या सारखी सामान्य माणसं देहाच्या 
अवस्थेवरून चांगले वाईट ठरवतात. 
पण परमार्थात तज बरोबर नाही. कारण 
त्यांच्या मते (संतांच्या) देहाला विशेष 

कष्ट न देता ज्याला मरण येते त्याचा अंतकाळ चांगला झाला असे 
सर्व साधारणं लोक म्हणतात. त्याच्या बरोबर उलट देहाला कष्ट झाले 
तरी हरकत नाही परंतु मृत्यु समयी ज्यांचे मन भगवंताच्या स्मरणात 
स्थिर रहाते त्याचा अंतकाळ उत्तम झाला असे संत म्हणतात. व्यक्ती 
आयुष्याचें शेवटचे श्वास मोजत आहे पण मन मात्र भगवंताच्या चरणीं 
आहे त्याचा अंतकाळ चांगला झाला असे संत सांगतात. संताचे हे 
विचार अतिशय उत्तम आहेत. संत सांगतात की आत्मज्ञानाचा आणि 
मरणाचा तसा संबंध नाही.  अज्ञान नाहिसें झाले वासना क्षय पावली 
की आत्मसाक्षात्कार होतो. अशा ज्ञानी लोकांना कशातही वासना 
शिल्लक राहिलेली नसते. कारण मन हे ज्ञानसंपन्न झाल्याने त्यांचा देह 
प्रारब्धानुसार वर्तन करतो.  प्रारब्धाचा योग जसा असेल तसे त्याला मरणं 
येते. जिवंतपणीचं जो ब्रम्हस्वरूप होतो त्याचा देह पडताना त्या देहाची 
काय अवस्था होते याचा त्याला विधिनिषेध नसतो. त्याला काहीच 
कळत नाही. 

 

आधुनिक केसरी 

आयुष्याचे सोने | अभंगात ||
ताल सूर लय | गीताचा हा आत्मा ||

सांगे परमात्मा | गीताराग ||१||
घडावा संवाद | मनाचा आत्म्याशी || 

गुज इतरांशी | करू नये ||२||
अनाहत नाद | गुंजता अंतरी ||
डोले चराचरी | आत्माराम ||३||

श्वासाचे चालणे | नादब्रह्म होता ||
ज्ञानेश्वरी-गाथा | वर्म झाली ||
समेवर यावे | जगण्याचे गाणे ||
आयुष्याचे सोने | अभंगात ||५||

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

 आधुनिक केसरी 

काळाच्या ओघात सगळ्या गोष्टी किती बदलतात ! 
माझे शेत बघायला म्हणून गेलो. नदीकाठी असणारे 
एक सुपीक शेत होते. त्या शेतात कधी केळी, कपाशी, 
मिरची तर कधी ज्वारी, बाजरी, गहू, हरभरा अशी पिके 
घेतली जायची. पण आता ती काहीच नव्हती. ज्याने 
कुणी ती शेती घेतली होती, त्याने मोसंबीचा बाग लावला 
होता. मला आठवते या शेताच्या कोपऱ्यावर एक जुने 
कवठाचे झाड होते. उंचच उंच असे. कधी कधी पहाटे 
शेतावर गेलो की ते कवठाचे झाड आपली पिकलेली 
कवठे मला बक्षीस म्हणून द्यायचे. कोण आनंद व्हायचा 
मला ! पण आता गेलो तर ते कवठाचे झाड कुठेच 
दिसले नाही. शेताच्या एका बांधावर तिथल्या माणसाने 
एक झोपडीवजा घर बांधले होते. त्याला त्या कवठाच्या 

झाडाबद्द्दल विचारले. तो म्हणाला, ' मी हे शेत घेतले 
तेव्हापासून मला कुठेही तुम्ही म्हणता तसे कवठाचे 
झाड दिसले नाही. आम्ही इथे पस्तीस वर्षांपासून राहतो 
आहोत. ' मी मनात चरकलो. ते कवठाचे झाड काळाच्या 
ओघात नष्ट झाले असेल का की ते कोणी तोडले असेल 
? काहीच सांगता येत नाही. माणसांची जुनी पिढी जशी 
नष्ट होते, तशीच झाडांची जुनी पिढीही नष्ट होत असावी 
? '  आजूबाजूला आणखीही कुणाकुणाची शेतं होती. 
कुठे हिरवागार मका डोलत होता, तर कुठं सूर्यफुलं 
दिमाखानं जागी होऊन सूर्याकडे एकटक बघत होती. 
एखाद्या आम्रवृक्षाचा मोहर वातावरण मंद सुगंधित करत 
होता. काही झाडांवर नुकत्याच आलेल्या छोट्या छोट्या 

कैऱ्या कुतूहलानं जगाचं निरीक्षण करताना वाऱ्यावर 
डोलत होत्या. त्या मोसंबीच्या बागेत शिरून एक चक्कर 
मारून आलो. कुठून तरी मोगऱ्याच्या फुलांचा सुगंध 
आला. पण बघतो तर मोगऱ्याची झाडं किंवा रोपं कुठेही 
दिसत नव्हती. मोसंबीच्या झाडांना शुभ्र धवल फुले 
आली होती. त्या फुलांचाच हा सुवास मला मोगऱ्याच्या 

सुगंधाची आठवण करून देत होता. निसर्गाचं वैभव 
अशा रीतीने बहरून, फुलून आलं होतं. आभाळमाया 
आणि धरित्रीची माया एकत्र आली की असा कुबेराचा 
खजिना तयार होतो. रंग, रूप, गंधाची लयलूट होते. 
तुमच्यासाठी तो खुला असतो. पाहिजे तेवढा लुटा, त्याचा 
आनंद घ्या. माझ्या बरोबरचे पाहुणे शेतीचा बदललेला 
भाव विचारण्यात मग्न होते, आणि मी निसर्गाचे 
बदललेले रूप न्याहाळण्यात. त्या शेताच्या पुढे आमचे 
आणखी एक शेत होते. त्या शेताच्या प्रवेशद्वारी एक भले 
मोठे चिंचेचे झाड होते. त्या झाडाच्या ३०/४० फूट पुढे 
एक विहीर होती. या विहिरीला बारमाही पाणी असायचे. 
तिला तळाशी जिवंत झरे होते. उन्हाळ्यात पाणी जरा 
कमी व्हायचे. पण पावसाळ्यात ही विहीर पाण्याने गच्च 
भरून जायची. अगदी हाताने बादली बुडवून पाणी घेता 
येईल इतके पाणी तिला असायचे. � क्रमश :विश्वास देशपांडे 

संपर्क  क्र. 9403749932

उगवतीचे रंगउगवतीचे रंग  हरवलेल्या रानवाटा  हरवलेल्या रानवाटा 

आता प्रत्येक घराघरात आता प्रत्येक घराघरात 
पतंजलीची उत्पादने...पतंजलीची उत्पादने...

सावकरांबद्दल काँग्रेस-शिवसेनेचे विचार वेगळे
काँग्रेस धर्माचा वा व्यक्तीचा द्वेष करत नाही : नाना पटोले

आधुनिक केसरी न्यूज 

मुंबई : सावरकरांच्या मुद्द्यांवर शिवसेना उद्धव 
बाळासाहेब ठाकरे पक्ष व काँग्रेस पक्षाचे विचार 
वेगवेगळे आहेत हे सर्वश्रुत आहे. काँग्रेस पक्षाने 
विचारांशी कधीच तडजोड केलेली नाही. काँग्रेस 
सर्वधर्म समभावाचा पुरस्कार करणारा पक्ष असून 
कुठल्याची धर्माचा वा व्यक्तीचा द्वेष करत नाही. 
सर्व जातीधर्माला बरोबर घेऊन काँग्रेस जात असते. 

सावरकर मुदद्यांवर राहुल गांधी व उद्धव ठाकरे 
चर्चा करतील, असे महाराष्ट्र प्रदेश काँग्रेस कमिटीचे 
अध्यक्ष नाना पटोले यांनी स्पष्ट केले आहे. 
यासंदर्भात बोलताना नाना पटोले पुढे म्हणाले की, 
देशात निर्माण झालेल्या राजकीय परिस्थितीचा विचार 
करून एका मोठ्या लढाईसाठी काँग्रेस, शिवसेना 
व राष्ट्रवादी काँग्रेस किमान समान कार्यक्रमाच्या 
माध्यमातून एकत्र आलेले आहेत. सध्या देश, 
लोकशाही व संविधान वाचवण्याची लढाई महत्वाची 

आहे. ही लढाई मोठी असून भाजपाविरोधातील 
लढाईसाठी आम्ही एकत्र लढत आहोत. सावरकर 
यांच्याबद्दल काँग्रेस पक्षाची भूमिका पहिल्यापासून 
स्पष्ट आहे, त्यात नवीन काहीच नाही. परंतु सावरकर 
मुदद्यावरून महाविकास आघाडीत फूट पाडण्याचे 
षडयंत्र विरोधक करत आहेत परंतु त्यात त्यांना यश 
येणार नाही.
आम्ही एकत्रच आहोत. देशातील जनतेच्या 
ज्वलंत प्रश्नावर भाजपा व मोदी सरकारकडे उत्तर 

नाही म्हणूनच ते सावरकरांसारखे मुद्दे पुढे करून 
जबाबदारीपासून पळ काढत आहेत. 
सावरकर माफी मागून परत आल्यानंतर त्यांनी देशात 
हिंदू मुस्लीम विवाद उभा केला. द्विराष्ट्रवादाचा सिद्धांत 
मांडला, देशाच्या फाळणीत त्यांचे योगदान मोठे 
आहे. त्यांनी देशात विषाक्त वातावरण निर्माण केले 
त्यातूनच राष्ट्रपिता महात्मा गांधी यांची हत्या झाली 
असे देशाचे पहिले गृहमंत्री सरदार वल्लभभाई पटेल 
यांनीच म्हटलेले आहे, असेही पटोले म्हणाले.

आधुनिक केसरी न्यूज 

धुळे : मानवी मेंदूवर परीणाम करून गुंगी 
आणणाऱ्या औषधांची विक्री करणार्या 
तिघांच्या धुळे शहर पोलिसांनी गेल्या 
दोन दिवसा अगोदर मुसक्या बांधत 98 
हजारांचा औषध साठा जप्त केला होता. 
 असे असताना आज पुन्हा आझाद 
नगर पोलीस प्रशासनाने  धुळ्यात 
गुंगीकारक औषधे साठा कब्जात बाळगून 
विनापरवाना त्याची चोरटी विक्री करणारा, 
फैजान अन्सारी याला सापळा रचून 
ताब्यात घेतले आहे.  या आरोपीकडून 
4 हजार 885 रुपये किमतीच्या एकूण 
40 औषधाच्या बाटल्या जप्त करण्यात 

आल्या आहेत. त्याविरुद्ध गुन्हाही दाखल 
करण्यात आला आहे.  अशी माहिती 
सहाय्यक पोलीस अधीक्षक ऋषिकेश 
रेड्डी यांनी माध्यमांशी बोलताना दिले 
आहे. गुंगीकारक औषधांचा सुळसुळाट  
दिवसेंदिवस धुळे शहरात वाढताना 
दिसून येत आहे  मात्र पोलीस प्रशासनही 
कंबर कसून कारवाई करीत आहेत दोन 
दिवसा अगोदरच्या कारवाईनंतर आज 
पुन्हा आझाद नगर पोलीस प्रशासनाने 
कारवाई केल्याने  नशेखोरांच्या गोटात 
एकच खळबळ  उडाली आहे.  शहरातील 
नटराज टॉकीज ते निळा चौका कडे 
जाणा-या रोड कडील बखळ जागेत 
काटेरीझूडपात फैजान ऊर्फ इन्या अहमंद 

मुझम्मिल अन्सारी हा गुंगीकारक औषधी 
साठा कब्जात बाळगुण विनापरवाना 
त्याची चोरटी विक्री करीत आहे अशी गुप्त 
माहिती मिळाल्याने सदर ठिकाणी  4:10 
मिनिटानी पोलिसांनी छापा टाकला असता 
इसम नामे फैजान ऊर्फ इन्या अहेमद 
मुझम्मिल अन्सारी, रा. चांदतारा चौक, 
मौलवीगंज धुळे हा एका कापडी पिशवीत 
4 हजार 885  रुपये  किंमतीच्या 
CONES-C SYP व RESON 
T SYP या कंपनीच्या ४० औषधी 
मानवी मेंदूवर विपरीत परिणाम करणारे 
गुंगीकारक औषधी साठा मिळून आला. 
त्याचे कडे औषधी साठा खरेदी केल्याचे 
बिल तसेच विक्री करण्याचा कोणताही 

परवाना, अगर वैद्यकीय क्षेत्राचे कोणतेही 
ज्ञान, पदवी नसतांना अथवा कोणत्याही 
डॉक्टरांनी लिहून दिलेली प्रिसक्रिप्शन 
शिवाय स्वतःचे आर्थिक फायद्यासाठी गैर 
कायदेशीर मार्गाने चोरटी विक्री करण्याचे 
उद्देशाने रंगेहाथ मिळून आला. त्याच्यावर 
कारवाई करत त्याला अटक करण्यात 
आली त्याविरुद्ध गुन्हाही दाखल करण्यात 
आला. सदरची कारवाई पोलीस अधीक्षक  
संजय बारकुंड, किशोर काळे, ऋषिकेश 
रेड्डी, पो.निरीक्षक हेमंत पाटील, धुळे यांनी 
केलेल्या मार्गदर्शनानुसार आझाद नगर 
पो.स्टे. चे पोलीस निरीक्षक प्रमोद पाटील 
त्यांच्या पथकातील कर्मचाऱ्यांनी ही 
कारवाई केली आहे.

धुळ्यात गुंगीकारक औषधांचा सुळसुळाट

धुनिक केसरी न्यूज 

चंद्रपूर :  सोमवारी सकाळी सात ते साडेसात वाजताच्या 
सुमारास चिमूर तालुक्यातील शंकरपूर – भिसी मार्गांवर आंबोली 
गावापासून एक किमी अंतरावर नहरात वाळूने भरलेल्या १२ 
चाकी हायवाचा भीषण अपघात झाला. पुलावरून गाडी नाल्यात 
कोसळली. त्यात चालक व मदतनिसाचा जागीच मृत्यू झाला. 
मृतकांमध्ये वाहन चालक दीपक इंद्रा दीप (३०) व मदतनीस 
प्रताप शिवकुमार राऊत (२८) यांचा समावेश आहे. दोघेही 
मृतक नागपूर जिल्ह्यातील उमरेड तालुक्यातील सुरगाव येथील 
रहिवासी आहेत. पोलिसांकडून प्राप्त माहितीनुसार मृतकांच्या 
शवांना शवविच्छेदनासाठी पाठविण्यात आले असून प्रक्रिया 
पूर्ण होताच नातेवाईकांकडे मृतकांचे शव सोपविण्यात येतील. 
चालकाला झोपेची डुलकी आल्यामुळे त्याचे गाडीवरून नियंत्रण 
सुटले असावे, असा अंदाज व्यक्त करण्यात येत आहे. अपघात 
स्थळी बघ्यांची मोठी गर्दी जमली होती. भिसी पोलिसांनी 
गुन्हा दाखल केला असून ठाणेदार प्रकाश राऊत यांच्या 
मार्गदर्शनाखाली शंकरपूर पोलीस चौकीचे सहायक पोलीस 
निरीक्षक चांदे पुढील तपास करीत आहेत.

‘हायवा’ पुलावरून 
नाल्यात कोसळली

आधुनिक केसरी न्यूज 

सोलापूर : तेलंगणाचे मुख्यमंत्री के. चंद्रशेखर राव यांच्या नेतृत्वाखाली भारत 
राष्ट्र समितीमध्ये प्रवेश करण्याचा निर्णय सोलापुरातील काँग्रेसचे नेते, माजी 
खासदार धर्मण्णा सादूल यांनी अखेर जाहीर केला आहे. त्यामुळे काँग्रेसला स्थानिक 
पातळीवर धक्का बसला आहे. के. चंद्रशेखर राव यांनी भारत राष्ट्र समितीचा 
विस्तार करीत महाराष्ट्रात पाय रोवण्याचा प्रयत्न चालविला आहे. त्याची सुरूवात 
नांदेड  जिल्ह्यातून झाली आहे. तेलुगुभाषक असलेल्या सोलापूरकडेही त्यांचे लक्ष 
आहे. त्यादृष्टीने ते गेल्या दोन  महिन्यांपासून माजी खासदार धर्मण्णा सादूल यांच्या 
संपर्कात आहेत. भारत राष्ट्र समितीमध्ये (बीआरएस)  प्रवेश करण्यासाठी त्यांनी 
सादूल यांना गळ घातली असता सुरूवातीला त्यांनी काँग्रेस सोडून कोणत्याही 
पक्षात जाणार नसल्याचा स्पष्ट निर्वाळा दिला होता. तरीही चंद्रशेखर राव यांच्या 
मंत्रिमंडळातील मंत्री असलेले चंद्रकांत रेड्डी यांनी सादूल यांच्याकडे सतत पाठपुरावा 
चालविला होता. तेव्हा सादूल यांनी आपल्या काही सहका-यांशी सल्लामसलत 
करून कानोसा घेतला असता बहुसंख्य सहका-यांनी काँग्रेसपेक्षा भारत राष्ट्र 
समितीचे व्यासपीठ अधिक चांगले आहे. त्या पक्षात प्रवेश केल्यास खूप चांगले 
कार्य करता येईल, असे मत मांडले. तेव्हा विचारपूर्वक आपण जड अंतःकरणाने 
काँग्रेस सोडण्याचा निर्णय घेऊन बीआरएसमध्ये जाण्याचे ठरविल्याचे सादूल यांनी 
सांगितले. वयाची ८० वर्षे ओलांडलेले सादूल हे तेलुगुभाषक पद्मशाली विणकर 
समाजातील काँग्रेसचे नेते असून गेली ५० वर्षांपासून पक्षात कार्यरत आहेत. १९७४ 
साली प्रथमच ते नगरसेवक झाले होते. नंतर १९८८-८९ साली त्यांना काँग्रेसने 
महापौरपदाचा बहुमान दिला होता. त्याचवेळी-१९८९ सालच्या सोलापूर लोकसभा 
निवडणुकीत ते काँग्रेसकडून निवडून आले होते. त्यानंतर पुन्हा १९९१ साली 
लोकसभेच्या मध्यावधी निवडणुकीतही ते दुसऱ्यांदा निवडून आले होते. दरम्यान, 
१९९९ साली  काँग्रेसमधून शरद पवार यांनी बाहेर पडून राष्ट्रवादी काँग्रेसची 
स्थापना केली असता सादूल यांनी पवार यांचे नेतृत्व स्वीकारून काँग्रेस सोडून 
राष्ट्रवादीत प्रवेश केला होता. त्याच सुमारास झालेल्या विधानसभा निवडणुकीत 
सोलापूर शहर उत्तर मतदारसंघातून त्यांना राष्ट्रवादीने उमेदवारी दिली असता 
त्यांना मोठ्या मतफरकाने पराभव पत्करावा लागला होता. तेव्हा सादूल यांनी पुन्हा 
काँग्रेसमध्ये परतणे पसंत केले होते. अलिकडे आजारपण व इतर कारणांमुळे ते 
राजकारणात फारसे सक्रिय नव्हते.

काँग्रेसचे माजी खासदार 
सादूल बीआरएसमध्ये

काँग्रेस आक्रमक
आधुनिक केसरी 

काँग्रेस नेते राहुल गांधी यांची खासदारकी 
संसदेने रद्द केली आहे. यावरून काँग्रेस आणि 
इतर विरोधी पक्ष आक्रमक झाले आहेत. राहुल 
गांधी यांच्यासाठी काँग्रेससह एकत्र आलेल्या 
विरोधकांनी मोदी सरकारला या मुद्द्यावरून 
घेरण्यास सुरूवात केली आहे. आज काँग्रेसचे 
राष्ट् रीय अध्यक्ष मल्लिकार्जुन खरग ेयांच्यासह 
विरोधी पक्षाच्या तमाम नेत्यांनी काळे कपडे 
घालून सरकारचा निषेध नोंदवला आहे. सोनिया 
गांधी यांनीही या आंदोलनाला साथ दिली. 
काळ्या बॉर्डरची साडी नेसून त्या संसदेत 
आल्या. अदाणी आणि राहुल गांधी या दोन्ही 
मुद्द्यांवरून संसदेत हंगामा झाला. ज्यानंतर 
कामकाज स्थगित करण्यात आले. राज्यसभा 
आणि लोकसभा या दोन्ही सभागहृांमध्ये 
आज कामकाज सुरू होताच गौतम अदाणी 
आणि राहुल गांधी यांची खासदारकी रद्द होणं 
यावरून हंगामा झाला. ज्यानंतर लोकसभा ४ 
वाजेपर्यंत तर राज्यसभा २ वाजेपर्यंत स्थगित 
करण्यात आली आहे. काँग्रेस या आधी विरोधी 
पक्षांची बैठक बोलावली होती. या बैठकीत 
काँग्रेस, डीएमके, समाजवादी पार्टी, बीआरएस, 
सीपीएम, आरजेडी, राष्ट्रवादी काँग्रेस, सीपीआय, 
IUML, एमडीएमके, केसी, टीमसी, आरएसपी, 
आप, शिवसेना ठाकरे गट या पक्षांचे खासदार 
सहभागी झाले होते. मल्लिकार्जुन खरग ेयांच्या 
कक्षात ही बैठक पार पडली. या बैठकीला 
आलेल्या नेत्यांमध्येही बहुतांश नेते हे काळे 
कपडे घालूनच आले होते. यावेळी काँग्रेस 
खासदार सौरव गोगोई म्हणाले की पंतप्रधान 
नरेंद्र मोदींनी राहुल गांधीचे सदस्यत्व यासाठी 
रद्द केलं कारण ते अदाणींवर बोलू पाहात 
होते. राहुल गांधींवर आरोप करण्यात आले. 
त्यांच्याविरोधात धरणे आंदोलन करण्यात 
आले पण त्यांना एकदाही बोलू दिले गलेे 
नाही. त्यामुळे हा सगळा प्रकार निषेधार्हच 
आहे. काँग्रेस खासदार रंजीत रंजन म्हणाले 
लोकशाहीचा आवाज दाबण्याचा हा प्रकार आहे. 
लोकसभेत सत्ताधारी हे विरोधकांचा आवाज 
दाबू पाहात आहेत. जर घोटाळा झाला तर 
त्यावर बोलायचे नाही का? असाही प्रश्न त्यांनी 
उपस्थित केला.

आधुनिक केसरी 

अजिठंा महिला उत्पादन कंपनीच्या माध्यमातून 310 शेतकरी महिलांची वाटचाल ग्रामीण पातळीवर आता शिक्षणाचा प्रसार झाल्यामुळे विविध व्यवसाय 
पढु ेयेत आहते,औरंगाबाद जिल्ह्यातील फुलंब्री सारख्या तालुक्यातून मोठ्या प्रमाणात  महिलांनी एकत्र येऊन प्रक्रिया उद्योगांमध्ये एक नवीन उपक्रम सुरू 
केला आह े.याची नोंद कें द्र शासनाच्या एपीओ तयार करण्याच्या प्रक्रियेमध्ये घेतली गलेी आह.े  सर्व महिला एकत्र येऊन आर्थिक उन्नती कडे वाटचाल करीत 
आहते. पद्मा चव्हाण आणि  वंदना जाधव  यांनी एकत्र मिळून या 310  सभासद महिलांना  एकत्र आणले. त्यांना मार्गदर्शन, आणि योग्यवेळी जे काही मदत 
लागत ेत ेकेले जात आह े.सध्या या कंपनीमध्ये फुलंब्री तालुक्यातील 14 गावातील महिला सहभागी आहते. 

आत्मनिर्भर शेतकरी महिला उद्योजक !

     

बंधने फक्त महिलांवरच का ?    
आधुनिक केसरी 

२० मार्च हा दिवस भारताच्या सामाजिक इतिहासाला कलाटणी देणारा दिवस आह.े कारण याच दिवशी डॉ बाबासाहबे आंबेडकर यांनी रायगड जिल्ह्यातील महाड येथील चवदार तळ्यावर अस्पृश्यांना 
पाणी घेता यावे म्हणून सत्याग्रह केला.  हा महाडचा सत्याग्रह, चवदार तळ्याचा सत्याग्रह किवा मानव मुक्तीचा सत्याग्रह म्हणून ओळखला जातो. म्हणूनच २० मार्च हा दिवस भारतात सामाजिक 
सबलीकरण दिन म्हणून साजरा केला जातो. हा सत्याग्रह फक्त महाराष्ट् रालाच नाही तर जगाला प्रेरणा देणारा ठरला. पाणी ही नैसर्गिक संपत्ती आह.े 

आज २१ व्या शतकात पुरुष आणि महिला असा कोणताच भेद राहिला 
नाही. आज महिलाही पुरुषांच्या बरोबरीने सर्वच क्षेत्रात अग्रेसर आहेत.  
असे कोणतेच क्षेत्र नाही जिथे महिला पुरुषांची बरोबरी करू शकत 
नाही. कला, क्रीडा, राजकारण, समाजकारण, अर्थकारण, विज्ञान, 
तंत्रज्ञान, शिक्षण, साहित्य अशा सर्वच क्षेत्रात महिला पुरुषांच्या 
खांद्याला खांदा लावून काम करत आहे मात्र समाजात आजही असा 
एक घटक आहे ज्यांना महिलांची ही प्रगती खटकत आहे. आजही 
तो घटक महिलांना केवळ चूल आणि मूल या पुरतच मर्यादित ठेवू 
इच्छितो म्हणूनच हे सनातनी विचारांचे प्रतिगामी लोक महिलांना सतत 
या ना त्या कारणांहून ट्रोल करत असतात. कधी ते महिलांच्या केशभूषे 
वरून ट्रोल करतात तर कधी ते महिलांना त्यांच्या वेशभूषेवरुन ट्रोल 
करतात. आजच्या मुली मुलांप्रमाणे कपडे घालतात, जीन्स पॅन्ट टी 
शर्ट घालतात त्यांच्या जीन्स पॅन्ट गुडघ्यावर फाटलेल्या असतात याचा 
त्यांना राग येतो तर कधी मुलींच्या नटण्या मुरडण्याचा त्यांना राग येतो.  
महिलांना ट्रोल करण्यात  समाजातील प्रतिष्ठित घटकही मागे नसतात. 
महिला गुडघ्यावर फाटलेली जीन्स घालतात हे कसले संस्कार असे 

? असा प्रश्न मध्यंतरी उत्तरांचलच्या मुख्यमंत्र्यांनी जाहीर सभेत 
विचारला होता. केवळ हेच महाशय नाही तर अनेकजण महिलांच्या 
वेशभूषेवरुन महिलांना टार्गेट करत असतात वास्तविक कोणी कोणते 
कपडे वापरायचे हा ज्याचा त्याचा प्रश्न आहे. सार्वजनिक ठिकाणी 
गुडघ्यावर फाटलेली जीन्स पॅन्ट फक्त महिलाच घालतात का? 
पुरुषही फाटलेली जीन्स घालतात. बरमुडा किंवा शॉर्ट पॅन्ट घालून 
गावभर फिरतात पण त्यांच्या कपड्यावर कोणीच आक्षेप घेत नाही. 
म्हणजे पुरुषांनी कसलेली कपडे वापरले तरी चालेल मात्र महिलांना 
ते स्वातंत्र्य नाही. महिलांना मात्र त्यांच्या आवडीचे कपडे घालायला 
बंदी. मग प्रश्न येतो बंधने फक्त महिलांवरच का? महिलांनी 
कोणते कपडे घालावेत हे ठरवण्याचा अधिकार पुरुषांना कोणी 
दिला? महिलांनी कोणते व कसे कपडे घालावेत, महिलांनी कोठे 
फिरावे, काय खावे, काय प्यावे हे पुरुषांनी ठरवावे ही तर अठराव्या 
शतकातील मानसिकता झाली. २१ व्या शतकातही महिलांना समान 
अधिकार मिळत नाही त्यांना त्यांच्या अधिकारासाठी झगडावे लागते 
ही दुर्दैवाची बाब आहे. स्त्री पुरुष समानता ही फक्त बोलण्यापूरतीच 

आहे हेच या मानसिकतेतून दिसून येते. जगात एकीकडे महिलांना 
समान अधिकार मिळावेत यासाठी चळवळ उभी केली जात आहे तर 

आपल्याकडे  महिलांनी कसे राहायचे, तिने कोणते कपडे  घालायचे, 
कसे कपडे घालायचे यावर चर्चा केली जाते. प्रश्न महिलांनी कसे 
आणि कोणते कपडे घालायचा हा नसून प्रश्न त्यांच्या निवडीच्या 
स्वातंत्र्याचा आणि महिलांच्या मानवी हक्काचा आहे. हे हक्क कोणीही 
हिरावून घेऊ नये. महिला गुडघ्यावर फटलेली जीन्स घालतात, 
तोकडे कपडे घालतात म्हणून त्यांच्यावर लैंगिक अत्याचार होतात 
असा तर्क लढवला जातो. महिला संध्याकाळी बाहेर फिरायला 
जातात म्हणून त्यांच्यावर बलात्कार होतात असाही दावा तथाकथित 
संस्कृती रक्षक करतात पण ते सोयीस्करपणे हे विसरतात की आपल्या 
देशात अंगभर कपडे घातलेल्या साठ सत्तर वर्षाच्या वृद्धेवर देखील 
बलात्कार होतो. विकृत मानसिकता असलेले लोक अंगभर कपडे 
घातलेल्या महिलांकडे देखील विकृत नजरेने पाहतात. अंगभर कपडे 
असोत की तोकडे कपडे असोत ज्यांची मानसिकता विकृत आहे त्या 
नराधमांना महिला केवळ भोगवस्तू वाटते. महिलांच्या कपड्यांवर 
भाष्य करण्याऐवजी ही पुरुषी मानसिकता बदलली तर देशात महिला 
अत्याचाराच्या घटना घडणार नाही.  

श्याम बसप्पा ठाणेदार  
संपर्क  क्र. :  ९९२२५४६२९५

यामध्ये वारेगाव, किनगाव, शिरोडी, 
डोंगरगाव, गणोरी, बोधेगाव, नरला, निधोना, 
मुर्शिदाबादवाडी, चौका, बाभूळगाव तरटे, 
वाघोळा, सांजोळ, वाणेगाव असे इतर 
गावातली महिलाही या कंपनीमध्ये सभासद 
म्हणून सामील झालेले आहेत. या महिलांनी 
शेतकऱ्यांचा उत्पादित झालेला गहू खरेदी 
केलेला आहे आणि हा गहू खरेदी करून त्याची 
ग्रेडिंग आणि वेगवेगळ्या  दर्जाप्रमाणे त्याची 
विक्री  विविध कंपन्यांना केली जात आहे. 
कंपनीच्या अध्यक्ष पद्मा चव्हाण यांनी सांगितले 
की " आतापर्यंत  आम्ही ३१० महिलांना 
यामध्ये सहभागी करून घेतले आहे ,पण आता 
इथून पुढे हजार, पुढे दहा हजारपर्यंत  सदस्य 
करण्याचे उद्दिष्ट आहे. यामध्ये महिलांना 

सहभागी करून त्यांना रोजगार आणि आर्थिक 
स्वावलंबीपणे बनवण्याचं काम आम्ही करणार 
आहोत". या कंपनीच्या सचिव वंदना जाधव 
यांनी सांगितले की "महिलांच्या हितासाठी 
ही कंपनी काम करत असून शासनाच्या 
सर्व योजनांचा एकत्रित लाभ घेऊन आम्ही 
सर्वसामान्य शेतकरी महिलाचे जीवन 
उंचावणार आहोत ,यासाठी गावातील लागवड 
ते विक्री व्यवस्थापनाचे पूर्ण नियोजन आम्ही 
करतो. कंपनीमार्फत शेतकऱ्यांना बी- बियाणे 
उपलब्ध करून देऊन त्यांना योग्य भावात सर्व 
खते बी बियाणे उपलब्ध करून देण्याबरोबरच 
त्यांच्या शेतमालाला चांगल्या प्रकारचा भाव 
व बाजारपेठ उपलब्ध  करून देऊन आर्थिक 
प्रगतीसाठी मदत करणार आहोत .यामध्ये 
शेतकरी ते विक्रेता यामधील मधस्थाची जी 
भूमिका आहे ही कमी होऊन शेतकऱ्यांना योग्य 
भाव या कंपनीच्या माध्यमातून दिला जाणार 
आहे.  शेतकरी नैसर्गिक संकटाचा सामना 
करून आपल्या मेहनतीतून पीक पिकवतो 

आणि याचा योग्य मोबदला त्याला मिळत नाही 
पण आधारभूत किमतीच्या भाव पडले तर 
त्यांच्या मालाला योग्य भाव मिळत नाही यामुळे 
या कंपनीचा फायदा शेतमालाला योग्य भाव 
मिळण्यासाठी शेतकऱ्यांना होणार आहे".     
  या कंपनीमध्ये सहभागी होण्यासाठी प्रथम 
महिला च्या नावाने शेती सातबारा असणे 
आवश्यक असून 110 रुपयाच्या  बॉण्ड 
पेपरसह त्यांना  सभासदत्व दिले जात आहे. 
मराठवाड्यामध्ये महिला शेतकऱ्यांसाठी 
सहभागी असलेली ही सर्वात मोठी कंपनी 
असून आज ती यशस्वीकडे वाटचाल करत 
आहे. शेतकरी महिलांना उद्योजक म्हणून 
जिल्ह्यातील फुलंब्री तालुक्यात अजंठा खोरे 
वुमेन फार्मर्स प्रोडूसर कंपनी स्थापन करण्यात 

आलेली आहे. या कंपनीमध्ये आज घडीला 
310 महिला सभासद असून, एकूण पाच 
जणांचे महिला संचालक  मंडळ आहे .तसेच 
पाच कंपनीचे प्रवर्तक आहेत ,ही सर्व टीम 
मिळून  महिला  शेतकरी भगिनीना एकत्र घेऊन 
वाटचाल करते आहे. कंपनी शेतकऱ्याचा 
उत्पादित केलेला शेतमाल खरेदी करून 
त्याला योग्य बाजार भाव मिळावा यासाठी काम  
करते, तसेच शेतकऱ्यांना अल्प दरामध्ये खत 
,बी -बियाणे आणि शेती विषयक मार्गदर्शन 
उपलब्ध करून देण्यासाठी महत्त्वपूर्ण ठरत 
आहे .या कंपनी मार्फत बी बियाणे आणि 
खत औषधेचे खरेदी विक्री परवाना तोही 
त्यांनी मिळवलेला , उद्योगाचे नोंदणी आधार 
प्रमाणपत्र, FSSAI  एफएसएसएआय 
प्रमाणपत्र ,जीएसटी प्रमाणपत्र या सर्व 
गोष्टीची नोंदणी करून कंपनीची स्थापना 
गेल्या वर्षी केली.  अजंता खोरे वूमन फार्मर्स 
प्रोडूसर कंपनी ही केंद्र शासनाच्या दहा हजार 
(FPO)शेतकरी उत्पादक कंपनी तयार 

करण्याच्या योजनेमध्ये सामील केले आहे. या 
अंतर्गत कंपनीला केंद्र शासनाकडून केंद्र ज्या 
काही शेतीविषयक योजनेचा शेतकऱ्यांना लाभ 
देणाऱ्या योजना आहेत त्याचा लाभ मिळणार 
आहे या योजनेविषयी, कृषी विभाग आत्मा 
,व (आयटीसी) इंडियन टोबॅको कंपनी यांनी 
या महिला सभासदांना सहकार्य केलेला आहे 
.कंपनी आपला गहू ,मका ,फळे व भाजीपाला 
तसेच इतर शेतमाल याची खरेदी- विक्रीसाठी 
मदत करणारअसून आयटीसी कंपनीवर 
करार केल्यामुळे सभासदांना वाजवी दरामध्ये 
बी- बियाणाने, खते उपलब्ध करून त्याच्या 
मालाचे मूल्यवर्धन केले जाणार आहे. शेतमाल 
विक्रीसाठी  बचतगट ,उमेद, कृषी विभाग या 
सर्व विभागाच्या मार्गदर्शनातून या महिला एकत्र 

जोडल्या गेल्या असून मोठ्या प्रमाणामध्ये शेती 
आधारित उद्योग आणि शेतीचा माल खरेदी 
करून एक व्यावसायिक आणि किफायतशीर 
शेती एक उद्योग म्हणून याचा अवलंब करत 
आहेत. कंपनीमार्फत सभासदांना वेगवेगळ्या 
ठिकाणी प्रगती प्रगतिशील शेतकरी असणाऱ्या 
गावात, शासनाच्या विविध महत्त्वपूर्ण आणि 
पथदर्शी प्रकल्पाला भेट  देत असून नवीन 
नवीन तंत्रज्ञान अवगत करून शेतकरी महिला 
आपले स्वतःचे जीवनमान उंचावून आर्थिक 
फायदाही मिळून घेत आहेत .कृषी विज्ञान केंद्र 
आणि कृषी विभाग आणि आत्मा या सहकार्याने 
सभासदांना ज्या पिकाविषयी व शेतीविषयक 
सर्व मार्गदर्शन  दिले आहे.फुलंब्री येथे त्यांना 
वेगवेगळ्या विषयतज्ञ आणि तज्ञ व्यक्तींना 
बोलून मार्गदर्शन केले जात आहे. शेतकरी 
सभासद महिलांना वेगवेगळ्या पिकाविषयी 
आणि त्याच्या वाणाविषयी माहिती देऊन 
उत्पादनात कशी वाढ करता येईल याबाबत 
मार्गदर्शन केले जाते तसेच सेंद्रिय शेती आणि 

निसर्ग शेतीच्या माध्यमातून कमी खर्चामध्ये 
किफायतशीर शेतीचा  अवलंब या महिला 
करत आहेत. यामुळे निश्चितच त्यांच्या 
उत्पादनात आणि आर्थिक फायद्यामध्ये वाढ 
होत आहे .या कंपनीच्या मार्फत जे काही 
शेतीविषयक मार्गदर्शन, सल्ला हवामानाचा 
अंदाज , पीक पद्धती त्याचप्रमाणे खत, बी 
-बियाण्याचा योग्य वापर करण्यासंदर्भात 
मार्गदर्शन आणि बाजार भावाची माहिती 
उपलब्ध करून देण्यासाठी मार्स हे मोबाइल 
ॲप हे सभासदांना डाऊनलोड करून दिलेले 
आहे. या ॲपच्या माध्यमातून  कंपनीच्या 
सदस्यांना  महिला शेतकऱ्यांना हवामानाचा 
अंदाज बाजार भाव विक्री खरेदी आणि 
बाजार शेतमालाची सद्यस्थिती याविषयी 

माहिती कळते . भविष्यामध्ये महिलांना 
दैनंदिन असणाऱ्या अडचणी असतील यात 
आरोग्याचा तक्रारी  किंवा आर्थिक अडचण 
असेल यावेळेस आरोग्यावर आरोग्य तपासणी 
करून त्यांना उपचार आणि  मार्गदर्शन आणि 
आर्थिक मदत केली जाणार आहे. या सर्व 
बाबीतून  महिलांचे सक्षमीकरण शासनाच्या 
विविध योजनांच्या माध्यमातून होत आहे .  
शासनाचे धोरण   धोरण आहे की  विषमुक्त 
शेती आणि आरोग्यदायी जीवन यासाठी सेंद्रिय 
पद्धतीने  शेती उत्पादन किंवा शेतमाल उत्पादन 
केला जात आहे या गोष्टीला चालना आणि 
प्रचार प्रसार करण्याचं काम या कंपनीच्या 
माध्यमातून या महिला सभासद करत आहेत. 
या  तालुका पातळीवर एकसंघ भावनेने काम 
केल्यामुळे महिला शेतकरी भगिनीमध्ये 
आत्मविश्वासा सोबत आत्मनिर्भरतेकडे 
वाटचाल झालेली दिसून येत आहे.   

डॉ. मीरा ढास, माहिती अधिकारी, 
जिल्हा माहिती कार्यालय, औरंगाबाद.



विशेष
मंगळवार, २८ मार्च २०२३ ५

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

आधुनिक केसरी न्यूज 

पूर्णा : ब्रिटिश/निजाम काळापासून दक्षिण मध्य रेल्वेचे 
मराठवाड्यातील सर्वात मोठे महत्वाचे रेल्वे जंक्शन 
जवळपास दोन डजन रेल्वेची उपविभागीय कार्यालय 
शेकडो कर्मचारी निवासस्थानांची व्यवस्था अधिकारी/
कर्मचाऱ्यांसाठी विश्रामगृह भव्य असे चार लोको शेड 
जवळपास पाच हजार रेल्वे कर्मचारी चोवीस तास 
कार्यरत त्यामूळे व्यापारपेठ सतत गजबजलेली त्यातच 
औद्योगिक क्षेत्रात दोन तिन ऑईल मिल,तिन चार 
कॉटन मिल, पोहा मिल, मुरमुरा फॅक्टरी त्यामुळे उद्योग 
क्षेत्रातही आघाडी तालुक्यातून वाहणाऱ्या गोदावरी- 
पुर्णा नद्यांमुळे कृषी क्षेत्रातही आघाडीवर मुबलक 
प्रमाणात पाण्याची व्यवस्था असल्यामुळे गहू, ज्वारी, 
हरबरा, तूर, उडीद, भुईमुग, कापूस, करडी,उसासह 
संत्रा मोसंबी बागायती पिंकांचे देखील मोठ्या प्रमाणात 
उत्पन्न होत होते त्यामुळे कृषी प्रधान तालुका म्हणून 
तालुक्याची एक वेगळी ओळख होती परंतू अंदाजे 
तिन/साडेतील दशकापुर्वीची ही सर्वात सधन तालुका 
म्हणून असलेली पुर्णा तालुक्याची ओळख संपूर्णतः 
मिटवण्याचे व तालुक्याला देशोधडीला लावण्याचे 
दुष्कृत्य संधीसाधू कुटील राजकारण्यांनी केल्यामुळे 
एकेकाळी परभणी-हिंगोली जिल्ह्यात सर्वात विकसित 

व सधन असलेला पुर्णा तालुका कायम पिछाडीवर 
गेल्याचे निदर्शनास येत आहे. पूर्णा शहरासह 
तालुक्यातील औद्योगिक क्षेत्राला विकसित करण्याच्या 
दृष्टीने मागील पाच/सहा दशकापूर्वी तत्कालीन 
राजकीय पक्ष पुढाऱ्यांसह उद्योजकांनी शहरात 
प्रथमतः जैन जिनिंग,वैभव जिनिंग,लाल मिल अँड 
जिनिंग,पुर्णा सहकारी जिनिंग,एकलारे यांची महालक्ष्मी 
ऑईल मिल,चिटणीस यांची दाल मिल,कापसे बंधू 
यांची पोहा मिलसह शहरात पाच तेल घाणे होते 
यात लक्ष्मणराव तेजबंद यांचा तेलघाना,सुभानराव 
तेजबंद यांचा तेलघाना,मैनाबाई तेजबंद यांचा 
तेलघाना,विठ्ठलदासजी काका राठोड यांचा तेलघाणा 
आदी तेलघान्यांचा समावेश होता या तेलघान्यांच्या 
माध्यमातून पुर्णेकरांना शुध्द शेंगदाणा,करडी तेल 
मिळत होते परंतु कालांतराने परिस्थिती बदलत गेली 
आणि औद्योगिक क्षेत्रालाही काळाची दृष्ट दृष्टी लागली 
असेच म्हणावे लागेल या जिनिंग,ऑईल मिल,पोहा 
मिल,दाल मिलांच्या माध्यमातून शेकडो हातांना त्या 
काळात काम मिळून शेकडो कुटुंबाचा उदरनिर्वाह 
चालत होता परंतु कालांतराने परिस्थिती बदलत गेली 
अन् वाढती बेरोजगारी तत्वभ्रष्ट राजकीय पुढाऱ्यांना 
हिताची झाली त्यामुळे रोजगार निर्मितीच्या दृष्टीने 
पाऊल उचलली तर फुकटात राबराब राबणारे कार्यकर्ते 

आणायचे कुठून ? या प्रश्नाने भेदरलेल्या संधीसाधू 
पुढाऱ्यांनी औद्योगिक क्षेत्राच्या विकासाचे सर्वच मार्ग 
कायम बंद करून खानावळीच्या नावावर अवैध 
देशी/विदेशी दारु विक्री करीत तरुणांना वाम मार्गाला 
लावणारी 'धाबा संस्कृती' तरुण पिढीला कर्करोगा 
सारख्या जिवघेण्या विषारी विळख्यात अडकवणारी 
अवैध तंबाखूजन्य गुटखा पुड्यांच्या गोरखधंद्यांसह 
जुगार/मटका अड्यांना प्रोत्साहन देणारी दृष्ट प्रवृत्ती 
तरुण पिडीचे आयुष्य उध्वस्त करणार नाही तर काय ? 
पुर्वी नेते मंडळी आपल्या कार्यकर्त्यांना पोटापाण्याला 

लावण्याच्या दृष्टीने शासकीय/निमशासकीय 
कार्यालयांसह कंपन्यांमध्ये नौकरीसाठी आपल्या पद 
प्रतिष्ठेचा वापर करीत होते आता मात्र कार्यकर्त्यांना 
धाबे,पानटपऱ्या,जुगार अड्डे,मुंबई-कल्याण मटका 
अवैध गुटखा,अवैध देशी/विदेशी दारु विक्री,अवैध 
गौण खनिज वाळू चोरी/वाळू तस्करी करण्याचा मार्ग 
दाखवून त्यांचे आयुष्य उध्वस्त करीत स्वतःचा स्वार्थ 
साधणारे तत्वभ्रष्ट संधीसाधू पुढारी उदयास आल्यामुळे 
संपूर्ण तालुक्याच्या विकासासह तरुण पिढीच्या 
भविष्याची संपूर्णपणे वाट लागल्याचे निदर्शनास येत 
आहे.  
पुर्णा तालुक्यातच काय तर संपूर्ण परभणी जिल्ह्यात 
असा एकही लोकप्रतिनिधी नाही ज्या लोकप्रतिनिधीने 
बेरोजगार तरुणांना रोजगार उपलब्ध करुण देण्याच्या 
दृष्टीने औद्योगिक क्षेत्राच्या विकासावर भर देऊन 
औद्योगिक क्षेत्र विकसित करण्याच्या दृष्टीने पाऊल 
उचलली असेल उलट उद्योग धंद्यांना टाच लावण्याचे 
गंभीर प्रकार झाल्याचे निदर्शनास येत आहेत पुर्णा 
तालुक्यात जिल्ह्या बाहेरील उद्योजकांनी बळीराजा 
साखर कारखाना व रिलायबल ॲग्रो फुड्स या नावाने 
दोन कारखाने तालुक्यातील कानडखेड शिवारात 
उभारले खरे परंतु कारखाना प्रशासनाकडून शासकीय 
नियमानुसार ८०% स्थानिक बेरोजगार तरुणांना 

प्रथमतः नौकऱ्यांची संधी देणे बंधनकारक असतांना 
संबंधित कारखाना प्रशासन बाहेराच्या जिल्ह्यातील 
लोकांचा भरणा मोठ्या प्रमाणात करीत असल्यामुळे 
स्थानिक तरुणांपुढे बेरोजगारीचा गंभीर प्रश्न निर्माण 
होऊन ते अन्य अनैतिक व्यवसायांकडे आपला मोर्चा 
वळवून आपले भविष्य उध्वस्त करुण घेत असल्याचे 
निदर्शनास येत आहे. 
पुर्णा शहरासह तालुक्यात मोठ्या प्रमाणात शासकीय 
गायरान जमिनी उपलब्ध असतांना देखील चार/
पाच दशकापुर्वी तत्कालीन लोकप्रतिनिधी/राजकीय 
पुढाऱ्यांनी स्वतःच्या स्वार्थापोटी जागा उपलब्ध न 
करुन दिल्यामुळे पुर्णा सहकारी साखर कारखाना 
हिंगोली जिल्ह्यातील वसमत तालुक्यात तर थर्मल 
पॉवर सेंटर बिड जिल्ह्यातील परळी वैजनाथ येथे 
उभारण्यात आले संबंधित कारखाने जर पुर्णा 
तालुक्यात असते तर आज बेरोजगारीचा गंभीर प्रश्न 
तर मिटलाच असता याही पेक्षा महत्वाची बाब म्हणजे 
व्यापार क्षेत्रालाही भरभराटी मिळाली असती परंतु 
मागील अनेक दशकापासून पुर्णा तालुक्याला निस्वार्थ 
व परिपक्व राजकीय नेतृत्व लाभले नसल्यामुळे 
परभणी-हिंगोली जिल्ह्यात सर्वात सधन असलेल्या या 
पुर्णा तालुक्याची अक्षरशः वाट लागली असे म्हणने 
यत्किंचितही चुकीचा ठरणार नाही.

पूर्णा शहरासह तालुक्याच्या सर्वांगीण विकासासाठी 
नि:स्वार्थ परिपक्व राजकीय नेतृत्वाची आवश्यकता!
कृषी क्षेत्रासह, उद्योग, व्यापार क्षेत्रात आघाडीवर असलेल्या तालुक्याच्या अधोगतीला जवाबदार कोण ?

आधुनिक केसरी न्यूज 

छ. संभाजीनगर : जीआय-वन हॉस्पिटल, रेल्वे स्टेशन रोड, 
छ. संभाजीनगर येथे दामिनी पथक (भरोसा सेल) छत्रपती 
संभाजीनगर, यांचे सहकार्याने कार्यस्थळावरील महिला व पुरुष 
कर्मचारी यांचे लैंगिक छळास प्रतिबंध कार्यशाळाचे आयोजन 
करण्यात आले होते . या कार्यक्रमास जीआय-वन हॉस्पिटल चे 
कर्मचारी यांची प्रेक्षणीय उपस्थिती होती. या कार्यक्रमास पोलीस 

निरीक्षक आम्रपाली तायडे, पोलीस नाईक निर्मला अंभोरे व दामिनी 
पथक ( भरोसा सेल) चे सर्व कर्मचारी यांचे मार्गदर्शन लाभले. 
या कार्यक्रमात कार्यस्थळावरील महिला व पुरुषावर होणाऱ्या 
लैंगीक अत्याचार व छळ त्या संबंधित कायदे त्यांची गोपनीयता 
तसेच त्यासाठी कार्यस्थळावरील महिला व पुरुषांनी एकमेकांची 
घ्यावयाची काळजी या बाबत सखोल मार्गदर्शन केले. जीआय-वन 
हॉस्पिटल, रेल्वे स्टेशन रोड, छ. संभाजीनगर च्या वतीने दामिनी 
पथक ( भरोसा सेल) चे पुष्पगुछ देऊन स्वागत करण्यात आले.

जीआय-वन हॉस्पिटलमध्ये लैंगिक 
छळास प्रतिबंध कार्यशाळा

आधुनिक केसरी न्यूज 

रवींद्र कांबळे
सांगोला :  सुमारे २० ते २२ लोकांच्या 
जमावाने दहशत घालून हातात दगड 
घेऊन दमदाठी करीत जल जीवन 
मिशन योजनेचे चालू काम बंद केले 
व योजनेच्या कामासाठी ठेकेदाराने 
आणलेल्या १५ ते २० पाईप मोडून 
वाकवून अंदाजे ३० हजार रुपयांचे 
नुकसान केले दरम्यान सदर कामाच्या 
ठिकाणी नुकसानीचे पाहणी करण्यासाठी 
शासकीय कर्मचाऱ्या समवेत गेलेल्या 
उपअभियंता यांच्याशी पाचजणांनी 
हुज्जत घालून त्यांच्या अंगावर येऊन 
अरेरावी केली. 

ही घटना २३ मार्च रोजी दुपारी १ 
च्या सुमारास खवासपूर ता. सांगोला 
येथील प्रकाश भोसले यांच्या घराजवळ 
घडली. याबाबत, ग्रामीण पाणीपुरवठा 
उपअभियंता सुरेश भिमराव कमळे रा. 
इंदिरानगर विजापूर रोड ,सोलापूर यांनी 

फिर्याद दिली असून, पोलिसांनी नामदेव 
यादव, नितीन जरे,भारत जरे, निलेश 
भोसले, सोमनाथ भोसले, दिलीप जरे, 
नंदकुमार यादव यांच्यासह १० ते १५ 
लोकांवर शासकीय कामात अडथळा 
आणल्याप्रकरणी गुन्हा दाखल केला.

 जल जीवन मिशनतंर्गत 
ज्योतिबा राजे कंट्रक्शन व अर्थ मुव्हर्स 
कंपनीमार्फत खवासपूर गावात २७ 
फेब्रुवारी ०२३ पासून पाईपलाईनचे काम 
सुरू आहे. 

दरम्यान २२ मार्च रोजी दुपारी 
४ च्या सुमारास सदरचे काम प्रकाश 
भोसले यांच्या घराजवळ चालू असताना 
नामदेव यादव, नितीन जरे, भारत जरे, 
निलेश भोसले , सोमनाथ भोसले, 
दिलीप जरे , नंदकुमार यादव यांच्यासह 
१० ते १५ लोक त्या ठिकाणी आले व 
पोकलेन मिशन चालक गणेश पाटोळे 
व शिवकुमार प्रजापती यांना काम बंद 
करा असे म्हणून दमदाठी करून दगड 
घेऊन उगारुन त्यांना दहशत निर्माण 

करून मशीन बंद करण्यास भाग पाडले 
व कामाकरता छोट्या हत्ती मधून 
आणलेल्या पीव्हीसी पाईप पैकी १५ ते 
२० पाईप मोडून वाकवून नुकसान केले 
असा रिपोर्ट ठेकेदार धनाजी घाडगे यांनी 
ग्रामीण पाणीपुरवठा कार्यालयाकडे दिला 
होता दरम्यान सदर घडल्या प्रकाराची 
पाहणी करण्याकरता उपअभियंता 
सुरेश कमळे हे २३ मार्च रोजी दुपारी 
१ च्या सुमारास ग्रामसेविका श्रीमती 
बरकडे, प्रशासक सिद्धेश्वर नागटिळक 
यांच्यासमवेत सदर ठिकाणी गेले असता 
सदरचे शासकीय काम वरील लोकांनी 
बंद पाडल्याचे व शासकीय मालमत्तेचे 
नुकसान केल्याचे दिसून आले 
त्यावेळी नामदेव यादव व नितीन जरे 
यांच्यासह इतर तीन अनोळखी लोकांनी 
उपअभियंता  सुरेश कमळे यांच्या 
अंगावर येऊन आरेरावीचे वर्तन करून 
काम बंद ठेवा , आमची तक्रार आहे 
असे म्हणून त्यांच्याशी हुज्जत घालून 
शासकीय योजनेचे काम बंद पडले.

पाणीपुरवठ्याचे काम बंद पाडणाऱ्या 
२२ जणांवर पोलिसात गुन्हा दाखल



विशेष
मंगळवार, २८ मार्च २०२३ ६

आधुनिक केसरी 

गजल म्हटलं की, डोळयासमोर तरळून जातात त ेगजल सम्राट सुरेश भट. गजलेच्या प्रांतात मराठी गजलेला सर्वोच्च स्थान प्राप्त करून देण्याचा मान त्यांनाच जातो. साहित्याच्या अनेक प्रकारातील 
गजल हा प्रकार रसिकांच्या, वाचकांच्या मनाला थेट भिडतो. समाजाचे प्रतिबिबं गजलेत प्रदर्शित होत असल्याने, साहजिकच ती वाचकांच्या मनाचा ठाव घेत.े त्यामुळेच सर्वत्र म्हटले जात ेकी, ज्याला 
गजल कळली त्याला जगण्याचे मर्म कळले. तसा गजल हा प्रकार फार कठीण. तो सर्वाना साधेलच असे नाही. मुद्दामहून, ठरवून लिहिण्याचा हा प्रकार नाही. तर गजलेची साधना गरजेची आह.े तिचा 
अभ्यास गरजेचा आह ेआणि महत्वाचे म्हणजे गजलकार हा सहृदयी आणि संवेदनशील असणे गरजेचे आह.े या सर्व कसोटीवर उतरणारं नवोदित व्यक्तिमत्व म्हणजे गजानन कावडे.

सामाजिक समस्यांचा वेध घेणारा गजल संग्रह- माझ्यानंतर

डॉ. संतोष सं. डाखरे
संपर्क  ८२७५२९१५९६

त्यांचा ‘माझ्यानंतर’ असे शीर्षक धारण केलेला गजल 
संग्रह नुकताच प्रकाशित झाला आहे. कावडे यांच्या 
गजलेतून सामाजिक समस्या प्रतिबिंबित झाल्या 
आहेत. जीवनयापन  करताना त्यांना आलेला अनुभव 
यामधून प्रदर्शित झाला आहे. संग्रहाची सुरुवातच 
गजलकाराणी ‘आई’ या गजलेपासून केली आहे. आई 
आपल्या पिलांना तळहातावरील फोळाप्रमाणे जपते. 
मात्र कालांतराने लेकरं आईला विसरतात. हि व्यथा

तू सोसले उन्हाचे चटके हजार आई,
फुटताच पंख येथे तुजला नकार आई
    हा शेर सांगून जातो.
जगाच्या पोशिंद्याचे दु:ख न कळणारा तो 

शायर कसला. कर्जबाजारीपणा, नापिकी यामुळे 
गळयाभोवती फास आवळू पाहणाऱ्या बळीराजाला 

धीर देताना शायर ‘वावर; या गजलेतून म्हणतो,
दर साल देत आहे धोका तुलाच वावर,
ढाळू नकोस अश्रू थोडा स्वताला सावर,
आघात या मनावर होतात सारखे हे,
रागात जग बुडाले तू भावनेस आवर
 सामाजिक विषमता, दारिद्र्य, भेदाभेद पाहून 

शायर हळहळतो, विचारांचे काहूर त्याच्या मनात 
माजते, त्याच्या मनाची हि घालमेल मग प्रश्न स्वरुपात 
बाहेर पडते.

मनात काही प्रश्न राहिले, भाकर-भाजी स्वप्न 
राहिले, अमाप केला खर्च मंदिरी, विद्यामंदिर भग्न 
राहिले. अलीकडे सर्वत्र बुवा-बाबांचा सूळसुळाट 
झाला आहे. समाजाला दिशा देणाऱ्या संतांचे विचार 
न अंगिकारिता अंगारे धुपारे देणाऱ्या बुवा-बाबांच्या 

चरणी नतमस्तक होऊ पाहणाऱ्या जनतेचा समाचार 
घेताना शायर लिहितो...

जन्मास येत आहे, बाबा-बुवा न साधू
अवतार मानुनी मग, जनता भ्रमात आहे.
 एकीकडे बेरोजगारी, उपासमार, कुपोषण अशा 

समस्या असताना राजकारणी मात्र अनावश्यक 
मुद्यांच्या राजकारणात गुंतले आहे. ज्या सामाजिक 
प्रश्नांचे भांडवल करून लोकप्रतिनिधी सभागृहात गेले 
त्यांना भानावर आणण्याकरिता शायर म्हणतो..

पोटातल्या भुकेवर हलवून सोड संसद,
भोंग्यावरून चर्चा करण्यात अर्थ नाही.
   एकूण एक्क्यान्नव गजलेचा समावेश असलेला 

हा संग्रह समाजातील प्रत्येकच समस्येला स्पर्शून 
जातो. यातील आशय, विचार, प्रश्न, समाजभान 

वाचकांना अंतर्मुख करून जाते. पेशाने शिक्षक 
असलेले गजलकार गजलेतून व्यवस्थेला प्रश्न 
विचारतात, फटकारतात. त्यामुळे निश्चितच 
गजलकारांच्या गर्दीत ते वेगळे  उठून दिसतात. हा 
त्यांचा पहिलाच गजल संग्रह असला तरीही ते कुठेही 
नवखे वाटत नाही. प्रसिद्ध गजलकार किरण कुमार 
मडावी यांची प्रस्तावना लाभलेला हा संग्रह गजलेची 
समज असणाऱ्या, रसिक मनाच्या वाचकांच्या संग्रही 
असावा असा साकार झाला आहे.
संग्रहाचे नाव- माझ्यानंतर
गजलकार- गजानन कावडे
प्रकाशन- गोर बंजारा प्रकाशन, कळमेश्वर
पृष्ठ संख्या- १०४
किंमत- १२५

स्त्रीत्वाची जाणीव... शहरांनी स्वच्छता जोपासावी
आधुनिक केसरी 

जन्माला येणाऱ्या प्रत्येक मुलीने कोणती अशी चूक केली की घरातील कित्येक सुशिक्षित लोकांना तिच्याबद्दल अनादर, दशु्वास 
वाटू लागतो. ईश्वराने दिलेली ही अनमोल देणगी ना कोणा परुुषाला आणि ना कुणा स्त्रीला समजली परंत ुजेव्हा ती नऊ महिने 
आपल्या आईच्या उदरात कितीतरी वेदनांची कळ सोसून अडकलेल्या जंजाळातून बाहरे पडण्यासाठी मुक्ती मिळवण्यासाठी 
हातापायांची, मस्तकाची आदळआपट करत ेआणि तीच क्रिया जन्म देणाऱ्या आईला आनंदाचे क्षण अनुभवयास मिळतात.

घरातील सटर-फटर काम करण्यापासून ते प्रवास 
करताना प्रत्येक पावलांचे जणू मोजपट्टी प्रमाणे 
पाऊल टाकून असंख्य कळा सोसणाऱ्या आईला 
जीवन जगावं लागतं.  मुलगा होवो अथवा मुलगी 
पण अशा संकटकालीन परिस्थितीतून स्वतःला 
सावरत सावरत जन्म देणाऱ्या बालकाचाही 
खोल विचार करीत असते.  वंशाला दिवा असावा 
सुसज्ज,  बलाढ्य किंवा सामान्य घराण्याचा तो 
वारसदार असावा असा घरातील प्रत्येक व्यक्तीचा 
मानस असतो.  आजही कित्येक कुटुंबांमध्ये फुल 
उमलण्याआधीच त्या कळीची समज असूनही 
विल्हेवाट लावली जाते परंतु जेव्हा ते फुल 
जन्माला आल्यानंतर इतकं सुगंधित असतं की 
घरातील नव्हे तर समाजातील कित्येक लोकांना 
त्या कळीचे महत्व व तो सुगंधपणा जाणवतो. 
ती कळी कायम टवटवीत राहावी म्हणून तिची 
जपणूकही करतात.

            जेव्हा कित्येक वर्ष देवधर्म, दवाखाना, 
श्रद्धा-अंधश्रद्धा यांच्या विळख्यात अडकून 
एखादं मूल जन्माला यावं म्हणून देवाकडे याचना 
करीत असतात.  लाखो करोडो रुपयांची उलाढाल 
करीत आपल्या मागण्या पूर्ण करण्यासाठी 
जीवाची आटापिटा करीत असतात.  खरंच अशा 
संसाराला नेहमी वाळीत ठेवल्यागत त्यांनाच 
त्यांचं मन सतत खात राहतं.  आनंदी आणि सुखी 
समाधानाचे जीवन जगत असताना एखाद्या 
कुटुंबात मुलीने जन्म घेतला तर नाना तऱ्हेच्या 
शिव्यांचा भडीमार तर काही कुटुंबात वारंवार 
तिची वाहवा करतात, एवढेच नव्हे तर महिनो 
न महिने तिचा वाढदिवसही  साजरा करतात.  हे 
खरोखरंच आनंदाचे गोष्ट आहे पण जेव्हा एखादी 
मुलगी लक्ष्मीच्या पावलांनी घरामध्ये प्रवेश करते 
तेव्हा हव्यासारिता तिची घरामध्ये छळवणूकही 
केली जाते. तेव्हा हीच मुलगी स्वतःच्या आणि 
आई बापाच्या इज्जतीसाठी शांत राहून आपला 
संसार चालवत असते. खरं पाहिलं तर तिच्या 
आगमनानेच  त्या संसारातील किती तरी पिढ्या 

न पिढ्या कुळाचा उद्धार यशदायी झालेला दिसून 
येतो. हा मात्र क्षणिक काळ न समजता हळूहळू त्या 
आनंदाची उधळण समजून येऊ लागते.

पूर्वीच्या काळी सावित्रीबाई फुले, झाशीची 
राणी लक्ष्मीबाई, अहिल्यादेवी होळकर, कल्पना 
चावला इत्यादी स्त्रियांनी महान कर्तुत्वचा झेंडा 
फडकवत ठेवला. आजही स्त्री आर्मी,  एअर 
फोर्स,  रेल्वे यासारख्या खात्यांमध्ये तसेच विविध 
क्रीडा प्रकारांमध्ये, अभियांत्रिकी विविध कला 
कौशल्यांमध्ये, अंतराळा यानातून आपल्या 
कीर्तीचा ठसा जागृत ठेवला असून प्रत्येक 
क्षेत्रामध्ये पुरुषांच्या बरोबरीने आपल्या कर्तुत्वाचा 
इतिहास अजरामर  ठेवून आजच्या विज्ञान 
युगातील प्रत्येक महिला जिद्ध, चिकाटीच्या 
जोरावर  स्वप्नांच्या दुनियेत नव्हे तर प्रत्यक्ष 
पराक्रमाची धुरा सांभाळताना दिसून येते.  
पुरुषांपेक्षा महिलांमध्ये सहनशीलता आणि संयम 
या गोष्टी नक्कीच उजव्या दिसून येतात.

           एवढा सारा प्रगतीचा आलेख दिसूनही 
चांगल्या दृष्टीला अंधत्व आल्यागत अवस्था 
निर्माण झालेली पहावयास मिळते. आई बापाचं 
जास्त प्रेम असतं ते मुलीवर. मुलगी ही आई 
वडिलांच्या प्रत्येक संकटकाळी धावत जाऊन 
आनंदासाठी सहभागी होऊन दुःखातही हतबल 
होऊन आई-वडिलांना ती धीर देत असते. घराला 
शोभा येते मुलीने तिच्या खेळण्या बागडण्याने, 
घर एकदम फुलून येतं तिच्या अस्तित्वाने! जर 
हेवेदावे करीत तिचा तिरस्कार करीत बसलो तर 
तिच्या मनालाही दुःख होऊन संपूर्ण घरालाही 
ती रडायला लावते. संस्काराची पाळंमुळं तीने 
खोलवर रुजवलेली असतात.  स्त्रीत्वाचा दागिना 
जपण्याचाच ती सतत प्रयत्न करीत असते. 
माझी आई, माझे बाबा अशी आरोळी देणारी 
ती आई बाबांची लाडकी छकुली असते.  जरी 
नसेल कोणाची साथ तिला तरी स्वतः लढण्याची 
ताकद निर्माण करते, नव्हे तर प्रत्येक प्रयत्नांना 
सहनशीलतेची जोड देऊन त्याचा पाठपुरावा 

करून जिंकण्यासाठी तिची धडपड सतत चालू 
असते एवढा सगळा आटापिटा करूनही ती 
नकोशी का वाटते हा खूप मोठा यक्षप्रश्न आहे. 
अंधारात चाचपडणाऱ्याला प्रकाश देणारी ती 
तेजस्वी पणती आहे. पृथ्वी किंवा मंदिराला 
प्रदक्षिणा घालण्यापेक्षा आईचे नातं निभावताना 
तिचं  स्वरूप दर्शन घेताना खरंच तेव्हाच तिचं खरं 
रूप समजून येतं.

           ज्या घरामध्ये मुलगी आहे त्या घराची 
नक्कीच प्रगती झालेले दिसून येते.  घराचा मूळ 
पाया हा तिच्यामुळेच भरभक्कम होतो आणि 
कितीतरी संकटांचे ओझे झेलून नवजीवांना 
जन्म देऊन ती जीवन जगत असते.  योग्य वयात 
आल्यानंतर ती मुलगी कोणाची आई, आजी, 
आत्या अशा नात्यांचा गोतावळा जपत राहते.  
प्रत्येकाच्या घरात एक तरी स्त्री असावी तरीही 
आज समाजात चाललेल्या विकृतीचे दर्शन 
उघड्या डोळ्यांनी प्रत्येकजण घेतो. प्रत्येक 
परस्त्रीमध्ये जर आपली बहीण, आई,  या नात्यानं 
जर दृष्टिकोन ठेवला संबंध जोडला तर कित्येक 
घातक कृतींपासून मानसिक रोगांनी त्रासलेल्या 
हिंस्रकंठक स्वतःमध्ये बदल करून घेतील.  
'मुलगी शिकली म्हणजे प्रगती झाली' या तत्त्वाने 
जर प्रत्येकाने विचार केला तर नक्कीच आपलं 
कुटुंब प्रगतीपथावर जाऊ शकते.  एक सुशिक्षित 
आणि जबाबदार समाजापुढे स्वावलंबनाचे धडे 
देऊन एक आदर्श स्त्रीत्वाची जाणीव करून देताना 
त्यालाही आनंद होईल.  योग्यवेळी मुलींबद्दल 
आणि त्यांच्यातील भेदभाव यांच्याबद्दल जर 
सकारात्मक विचार केला तर एका कुटुंबाचे नव्हे 
तर संबंध स्त्रीत्वाचा अभिमान असेल! त्याकरिता 
मिळालेले धन आनंदाने स्वीकारून त्याची 
जपणूक करून स्वतःपासूनच भेदभावाचं समूळ 
नष्ट करून आनंदाने जीवन जगूया आणि मुलींचा 
वारसा जपूया.

    - दिलीप नामदेव धायगुडे
       मोबा.७७३८०३९१९५

रमेश लांजेवार, नागपरू                                    
संपर्क  क्र. 9921690779

आधुनिक केसरी 

आपल्याला स्वच्छता व सुंदरता जोपासण्याची जबाबदारी आज 
भारतातील अनेक शहरांना जी २० ने दिली आह.ेत्याचे काटकेोरपणे 
पालन होने अत्यंत गरजेचे आह.े कारण स्वच्छता व सुंदरता ही 
आरोग्य,पर्यावरण व पर्यटनाच्या दृष्टिकोनातून अत्यंत आवश्यक व 
महत्वाची आह.े 

जी २० ने आपल्याला एक चांगला मार्ग दाखविला 
व संदेश दिला आहे त्याचे पालन सर्वांनीच केले 
पाहिजे.जी २० चा एक भाग नागपूर सुध्दा आहे ही 
बाब नागपूरकरांनी लक्षात ठेवली पाहिजे.कारण 
नागपूर हे भारताचा केंद्र बिंदू आहे व व ज्या-ज्या 
ठिकाणी जी २० च्या सभा किंवा बैठकी झाल्यात ते 
संपूर्ण ठिकाण जगातील विस देशांच्या लिस्टमध्ये 
आहे.त्यात नागपूर सुध्दा अग्रेसर आहे.जी २० 
च्या माध्यमातून संपूर्ण नागपूर शहराला सौंदर्याचे 
स्वरूप होते आणि आहे. हीच सुंदरता टिकवून 
ठेवण्याची जबाबदारी संपुर्ण नागपूरवासी,प्रशासन 
व महाराष्ट्र सरकारची आहे.कारण एवढी सुंदरता 
व स्वच्छता कधीच कोणी पहाली नाही एवढे 
नागपुरचे सुशोभिकरण करण्यात आले होते. जी २० 
च्या माध्यमातून नागपूर शहरातील संपूर्ण भिंतीवर 
रंगरंगोटी करून पर्यावरण, प्राणीमात्रांची काळजी 
घेणे,खेळाबद्दल माहिती, आरोग्य,वृक्षारोपण 
इत्यादी अनेक प्रकार चित्राच्या माध्यमातून 
लोकांपर्यंत संदेश पोहचवीण्याचे काम आपल्या 
कलेच्या माध्यमातून व चित्राच्या माध्यमातून 
कलावंतांनी केले. नागपुरच्या सुंदरतेचा संदेश हा 
जागतिक पातळीवर सुध्दा गेलेला आहे ही बाब 
नागपुकरांनी लक्षात ठेवली पाहिजे.आपण विदेशी 
पाहुण्यांचे स्वागत मोठ्या आदरतीत्थाने आणि 
उत्साहाने केले. नागपूरची सुंदरता पाहुन विदेशी 
पाहूने भारावून गेले व आनंदी झाले.परंतु आज 
आपल्या सर्वांचीच जबाबदारी आहे की ज्याप्रमाणे 
सरकारने नागपुरला सुशोभित केले तीच सुंदरता 
अनेक काळापर्यंत टीकुण ठेवण्याची जबाबदारी 
आपणा सर्वांवर आल्याचे मी समजतो. जी २० 
च्या माध्यमातून जागतिक पातळीवर केलेली 
नागपूरची ओळख याला कुठेही तडा जाणार नाही 
याची जबाबदारी प्रशासन व महाराष्ट्र सरकारने 
स्वीकारली पाहिजे.जी २० च्या सुंदरतेचा एक भाग 
म्हणून आपल्याला नागपूर शहरात कोणत्याही 
राजकीय पुढाऱ्यांचे होर्डिंग्ज,बॅनर, भिंतीवर पोस्टर 
इत्यादी आपल्याला कुठेही दिसले नाही. याची 

पुनरावृत्ती होणार नाही याची जबाबदारी राजकीय 
पुढाऱ्यांनी स्वीकारावी.मोठमोठे होर्डिंग्ज सुंदरतेला 
अडचणी निर्माण करीत असतात.त्यामुळे जी 
२० च्या माध्यमातून राजकीय पुढाऱ्यांनी धडा 
घेऊन यानंतर वाढदिवस किंवा अन्य कोणत्याही 
प्रकारचे होर्डिंग्ज किंवा बॅनर लागणार नाही याची 
जबाबदारी राजकीय पुढाऱ्यांनी घेतली पाहिजे.
कारण होर्डिंग्ज, बॅनरमुळे नागपूरच्या सुंदरतेमध्ये 
अडचणी निर्माण होऊ शकते. राजकीय पुढाऱ्यांना 
वाढदिवसाच्या शुभेच्छा, नियुक्ती, आगमन, 
स्वागत,सभा इत्यादी करीता सोशल मीडियाचा व 
वर्तमानपत्राचा वापर करावा यामुळे हा नागपूरातील 
संदेश संपूर्ण महाराष्ट्रात जाईलच व महाराष्ट्रातुन 
संपूर्ण भारतात जाईल.यामुळे होर्डिंग्जची पध्दत 
हळूहळू बंद करण्यास मोठी मदत होईल.कारण 
आपण पहातो की होर्डिंग्ज अनेकदा दुर्घटनांचे 
कारण सुध्दा बनले आहे.वाहचालकांचे अचानक 
होर्डिंग्जकडे लक्ष जाने आणि दुर्घटना होने अशा 
अनेक घटना घडलेल्या आहेत.त्यामुळे होर्डिंग्ज 
मुक्त शहर होने अत्यंत गरजेचे आहे.जी २० च्या 
अनुषंगाने भारतातील अनेक शहरे निटनेटकी 
सजवीण्यात आली व सुंदर आणि स्वच्छ ठेवण्यात 
आले.हीच परिस्थिती संपूर्ण शहरांनी टीकवुन 
ठेवली पाहिजे.यात मुख्यत्वे करून प्रशासन, 
नागरिक व सरकारने सजकता ठेवून स्वच्छता 
व सुंदरता जपली पाहिजे.जी २० च्या निमित्ताने 
नागपूर शहराचे रूप पालटले आणि याचा मनसोक्त 
आनंद नागपूरसह विदर्भातील नागरिकांनी घेतला. 
मात्र काही उपद्रवी नागरिक किंवा तरूण आपल्या 
बेजबाबदार वागणुकीतून या सजावटीचा गैरवापर 
करत असल्याची छायाचित्रे व व्हिडिओ सोशल 
मीडियावर व्हायरल झाल्याचे सांगितले जाते. 
त्यामुळे सुंदरता व स्वच्छता यावर प्रश्नचिन्ह 
उपस्थित होवू शकतो. त्यामुळे आपली सर्वांचीच 
जबाबदारी आहे की स्वच्छता व सुंदरता टीकवुन 
कशी ठेवता येईल याची जातीने काळजी सर्वांनीच 
घेतली पाहिजे.

आयुर्वेदीय गर्भसंस्कार... बीजसंस्कार... 

अनुवंशिक आजारावर प्रतिबंधात्मक उपाय  
आयुर्वेदीय गर्भसंस्कार या नियमित चालणाऱ्या 
लेखमालेमध्ये आपण टप्प्याटप्प्याने आयुर्वेदिक 
गर्भसंस्कार समजून घेणार आहोत, प्रत्येक पेशंटनुसार 
गर्भसंस्काराच्या काही परिभाषा बदलत असतात 
परंतु काही शास्त्रोक्त सांगण्यात येणाऱ्या गोष्टी किंवा 

आयुर्वेदातील संकल्पना या पाच हजार वर्षांपासून 
सुद्धा जशाच्या तशा आहेत, यामध्ये सर्वात पहिला मुद्दा 
येतो तो म्हणजे बीजसंस्काराचा, आयुर्वेद शास्त्रामध्ये 
गर्भसंस्काराचे  तीन भाग पडतात 
1. बीज संस्कार, 2. गर्भसंस्कार, 3. बाल संस्कार 
 आपण आज बीज संस्काराबद्दल अधिक माहिती घेणार 
आहोत, आयुर्वेदातील हे ज्ञान सर्व जनसामान्यांपर्यंत 
पोहोचणे गरजेचे आहे.. 
 संत तुकारामांनी म्हटले आहे 
 " शुद्ध बीजापोटी फळे रसाळ गोमटी " 
 म्हणजे साध्या भाषेत सांगायचे झाले तर जर बीज 
शुद्ध असेल तर त्याची फळे देखील उत्तमच बनतात, 
जसे एखादे झाड वाढवण्यासाठी किंवा रुजवण्यासाठी 
आपल्याला त्याची बीज उत्तम असणे गरजेचे असते 
म्हणजे ते बीज किडके,  कुजलेले,  सडके असून 

चालत नाही, एखादे दोषयुक्त बीज असलेले झाड  
वाढले तर त्याची भविष्यात फळे,  पाने,  फुले हे 
खराबच येतील आणि तेवढेच त्याचे फळ आणि पान 
काढून भागत नाही तर त्याच्या बीजामध्ये काहीतरी दोष 
आहेत असे आपल्याला गृहीत धरावे लागते आणि तेव्हा 
आपल्याला फारसं काही करता येत नाही परंतु जर बीज 
उत्तम असेल तर त्याचे भविष्यात येणारे फळे, पान फुलं 
हे सगळंच उत्तमच येईल हो की नाही ¿ 
 परिणामी त्या झाडापासून बनणारी पुननिर्मितीची 
प्रक्रिया म्हणजेच त्या एखाद्या बीजापासून पासून 
बनणारे पुढच्या झाडासाठी उपयुक्त असलेले दुसरे 
बीज सुद्धा उत्तमच बनेल.. 
 असाच काहीसा सिद्धांत मनुष्य प्रजातीच्या बाबतीतही 
सिद्ध होताना दिसतो, म्हणजे जर पिढ्यानपिढ्या चालत 
आलेल्या आजार जसे की डायबिटीस, हायपर टेन्शन, 

टक्कल पडणे, आणि इतर जीन्स मधून प्रवर्तीत होणारे 
जे काही आजार असतात जे एका पिढीपासून दुसऱ्या 
पिढीमध्ये जातात त्याला आपण हेरिडिटीरी डिसीजेस 
असे म्हणतो म्हणजेच अनुवंशिक आजार, इथे या 
लेखामध्ये बीजसंस्काराला सुरुवात करण्यापूर्वी या 
गोष्टी माहिती असणे गरजेचे ठरते की बीजसंस्कार 
का करावे..? जसे आपल्याला आजूबाजूला वेगवेगळे 
आजार वाढताना दिसत आहेत तसेच पिढ्यान-पिढ्या 
परिवर्तित होणारे अनुवंशिक आजार देखील वाढताना 
दिसत आहेत परंतु हे कुठेतरी कमी झाले पाहिजे आणि 
यासाठी बीजसंस्कार अत्यंत प्रभावी कार्य करते,बीज 
संस्काराद्वारे आपण स्त्री बीज आणि पुरुष बीज ह्या 
बीजांची शुद्धी करण्यासाठी चे उपचार करत असतो 
या उपचारांद्वारे आपल्याला अनुवंशिक आजारासाठी 
प्रतिबंध मिळवता येतो. 

 गर्भ वाढण्यासाठी 
ज्या गोष्टींची गरज 
असते त्या गोष्टींना 
उत्तम प्रतीचे 
बनवणे म्हणजे बीज 
संस्कारांमधील 
पहिली पायरी ज्याला 
बीजशुद्धी म्हणतात... 
 गर्भसंभव सामग्री.. 
1. ऋतू 2. क्षेत्र 
3. अंबु 4. बीज 
 विस्तृतरित्या 
आपण पुढच्या 
लेखमालेत पाहूया..

एक रसायन म्हणजे टॉनिक आहे प्रत्येक रोगावर व रोग 
होऊ नये म्हणून याचा उत्तम उपयोग होतो 

 1} भूक न लागणे , आम्लपित्त वआम्लपित्ताच्या 
जखमांमुळे पोट दुखणे ,संडास साफ न होणे ,यकृताचे 
लिव्हरचे आजार मुळव्याध यावर उत्तम औषधे आहे  
2} रक्त कमी झाल्यास  आवळा  रोज एक चमचा घ्यावा 
3} विसरण्याची सवय लागल्यास रोज एक चमचा 
आवळा जेवण झाल्यावर घ्यावा 
4} विविध प्रकारच्या थकव्यामध्ये आवळा 
चूर्ण किंवा चवनप्राश रोज दोन 
चमचे पहाटे पाच वाजता 
घ्यावे थकव्याचे प्रकार 
लैंगिकक्षमता कमि, 
कावीळ मुळे 
येणारा थकवा 
रक्त कमी 
झाल्यामुळे , 
अतिश्रमाने 
निर्माण 
होणारा 
थकवा, 

मधुमेहामुळे 
निर्माण 
होणारा 
थकवा या 
सर्व विकारांवर 
विकारांवर आवळा 
उत्तम औषध आहे आणि 
आवळा बाराही महिने खाणे  
सुदृढ आयुष्य वाढवण्यासाठी आवश्यक 
आहे 
आमवात हत्ती सारखा अवाढव्य  त्रासदायक व्याधी 
कारणे - लक्षणे  
शरीरात आम नावाचे विषा सारखे द्रव्य तयार होते व 
मोठ्या सांध्या चा ठिकाणी जमा होते, विंचु चवल्या प्रमाणे 
तीव्र वेदना असतात रक्ता मधे  R A  फॅक्टर  सापडतो , 
साधारण पणे हा व्याधी 14ते 40वयोगटात अढलतो 
आयु्वेदानुसार उपचार याला  100% कंट्रोल करतो 
या प्रकारात रुग्णाला आयुष्भर औषधी घेणे आवश्यक 
असते  Allopathy मद्ये पण हेच सागितलं आहे 
फक्त त्याचे औषधी केमिकल ची असतात आयुर्वेदाची 

100%वनस्पती जन्य आहेत 
आयु्वेदानुसार हा व्याधी ट्रीटमेंट चालू आहे 

तोपर्यंच कंट्रोल करता येतो ,जास्त 
गारठा,ढगाळ हवामान 

याव्याधीला वाढवतात. 
किडनी चे अजार
1-डॉक्टर, मला वारंवार किडनी स्टोन होतात?  

उत्तर-पाणी 5 लिटर कमीत कमी 
प्या नेहमी, पालक, 

टमाटे, कोबी 
दोन्ही 

बंद 
करा,  

रोज 999 तेलाने 
पोटाची मालिश करा  

प्रश्न 2-- 1वर्षा पूर्वी 22 mm खडा असल्या मुळे 
किडनी स्टोन चे ऑपरेशन झाले आहे सोनोग्राफी मध्ये 
किंवा क्सरे मध्ये काहीच दिसत नाही तरी माझे पोट 
दुखते अजूनही मला स्टोन असतील का किंवा परत होऊ 
,शकतात का?  
उत्तर- किडनी स्टोन वारंवार होऊ शकतात , कधी कधी 
काही स्टोन आकाराने लहान असल्यास सोनोग्राफी किंवा 
क्सरे मद्धे दिसत नाहीत पाण्याचं प्रमाण वाढवा किंवा योग्य 
आयुर्वेद डिग्री असणाऱ्या डॉक्टर कडून उपचार घ्या  
गरोघर आयुर्वेद औषधीदेणारी फसवे वैदू खूप झाले आहेत 
आधा हकीम जान को खातर हे लक्षात ठेवा 
प्रश्न 3-डॉ किडनी स्टोन मुळे किडनी खराब होऊ 
शकते का?    
 जास्त दिवसाचे, 13 mm पेक्षा 
मोठया आकाराच्या 

स्टोन 
मुळे असे 

घडू शकते तसेच वारंवार स्टोन होण्याच्या  
शरीरा च्या स्वभावा मुळे काही वेळा किडनी 
खराब होऊ शकते याला उपाय म्हणजे वेळेवर 
आळस न करता ट्रीटमेंट घ्यावी 
प्रश्न 4-डॉ किडनी कोणत्या कोणत्या कारणाने 
फेल किंवा खराब होऊ शकते त्यावर आयुर्वेदीय 
उपचार आहेत का? 
उत्तर किडनी स्टोन, पॉलिसिस्टिक किडनी, 
अनियत्रिंत मधुमेह, बीपी, पेन किलर घेण्याची जास्त 
सवय ,किंवा अलोपॅथीच्या काही मधुमेह व बीपी 

वरील काही प्रकारच्या औषधीनि(सगळ्या औषधी 
निनाही) किडनी फेल किंवा खराब होऊ शकते. 
हो आयुर्वेदात किडनी स्टोन व किडनी फेल 
साठी उत्तम औषधी आहेत साधारण पणे 1 तो 2 
महिन्यात उत्तम गुण दिसतो या साठी आयुर्वेदात  
असे बरेच औषधी आहेत पण हो डॉक्टरी सल्ला 
घेऊनच  
तपासणी 300 ,औषधी खर्च 1500 ते 
3500 महिना 

अपस्मार( फिट्स)
लक्षणे- झटके येऊन बेशुद्धी येणे,किंवा झटके न 

येता बेशुध्द होणे 
  कारणे- मेंदु दूरबल असणे,डोक्याला मार लागणे 
मानसिक व्याधी 
पथ्य -वेळेवर जेवणे, झोपणे, गाईचे तुप, दूध, 
कोहळा, पेठा, बदाम खाणे आती तिखट, 
आंबट, खारट मसालेदार पदार्थ खाऊ नये 
चिकित्सा- म्हाकल्यानं घृत, पंचगव्य 
घृत, स्मृतीसागर रस, दशमूलरीष्ठ, 
गाईचे तूप नाकात टाकने 2 थेंब रोज, 
ब्राम्हशक्ती घ्यावी रोज गायत्री 
मंत्र म्हणावा,अथर्वशीर्ष रोज 
म्हणावे,योग्य सल्या साठी 
संपर्क डॉ. मनोज जोशी 
9822341176

आवळा (अमलकी) स्त्री आरोग्य व आयुर्वेद

आयुर्वेदाचा इतिहास 

घराला घरपण देणारी, घरातील सर्व 
सदस्यांची देखभाल करणारी ही स्त्रीच 
असते. स्त्री ही घराचा मूळ पाया असते,  
हा मूळ पाया असणारी स्त्री पण 
स्वतःच्या आरोग्याकडे लक्ष देते का 
बरं........ नाही. सध्या तर स्त्रीला 
घरची आणि बाहेरची अशी दुहेरी 
जबाबदारी घ्यावी लागते. आता 
यासाठी तिचे आरोग्य तिची शक्ती 
तिचे स्त्री आरोग्य नीट असणे 
खूप महत्त्वाचे असते आयुर्वेदात 
एक सूत्र आहे. 
"स्त्री ही रक्षती रक्षिता"l .... 
अष्टांग संग्रह शारीरिक स्थान 
स्त्रीचे रक्षण केले म्हणजेच 
तिच्या आरोग्याची नीट काळजी 
घेतली तर ती संपूर्ण कुटुंबाचे 
रक्षण करते. 
स्त्रीचे विशिष्ट शरीर रचना 
गर्भाशयाधी अवयव मासिक 
पाळी वगैरेच्या अनुषंगाने ती 

पुरुषापेक्षा खूपच वेगळी असते 
आणि म्हणूनच तिच्या आरोग्याची 

विशेष काळजी घेणे अत्यंत 
आवश्यक असते. यामुळे स्त्री आरोग्य 

या विषयाला आयुर्वेदा शास्त्राच्या 
अष्टंगामध्ये वेगळे व विशेष स्थान आहे. 

स्त्री आरोग्याचा आरसा म्हणजेच प्रत्येक 
महिन्याला येणारी पाळी. पाळी योग्य वयात 

चालू होणे आणि नंतर ती  नियमित येणे, हे स्त्री 
निरोगी आरोग्याचे निदर्शक लक्षण असते. 

पाळी येण्याची क्रिया रसधातुशी संबंधित असते 
"रसात रक्तमतो ततो स्तन्यम् l".. आष्टांग्रदय 

सूत्रस्थान रस धातू संपन्न असला की पाळी वेळेवर आणि 
व्यवस्थित सुरू होते. वजन कमी असणाऱ्या किंवा अंगात 

कडकी असल्यामुळे रस धातू अशक्त असणाऱ्या मुलींना योग्य 
वयात पाळी येत नाही ,असे दिसते किंवा प्राकृतिक कफदोषाची 

ताकद कमी पडली तर कफापासून पित्तापर्यंतचे स्थित्यंतर लवकर 

होऊन पाळी कमी वेळात सुरू 
होते. मुलींच्या एकंदर शारीरिक, 
भावनिक, मानसिक आरोग्याच्या 
दृष्टीने या दोन्ही गोष्टी अयोग्य  
होत. रसा धातू  संपन्न होण्यासाठी 
तसेच प्राकृतिक कफदोष 
व्यवस्थित राहण्यासाठी मुलींना 
सुरुवातीपासूनच काळजी घेता 
येते. उदा., *नियमित चांगले 
म्हणजेच शुद्ध म्हणजे रासायनिक 
प्रक्रिया न केलेले दूध पिणे, 
दुधामध्ये शतावरी कल्प सारखा 
कल्प टाकणे. *फळाचा रस "रस 
पोषक" असतो. त्यामुळे प्रकृती 

निरोप फळांचा रस आहारात समाविष्ट करणे. *प्राकृतिक कफ दोषा 
धातूच्या अश्रयाने राहतो अर्थात धातू जेवढे बळकट , स्थिर असतात 
तेवढा प्राकृतिक कफ दोष चांगला असतो. त्या दृष्टीने वाढत्या वयात 
मुलींनी अंगाला तेल लावणे उत्तम असते. हाडापर्यंत जिरण्याची 
क्षमता असणारे तेल असले की धातूची ताकद वाढते, पर्यायाने पाळी 
लवकर सुरू होणे ,पाळीच्या वेळेला खूप त्रास होणे वगैरे त्रास टाळता 
येऊ शकतात. पाळी सुरू झाल्यानंतर रस धातू व रक्त धातू संपन्न 
राहतील यासाठी प्रयत्न करायचे. वात- पित्त दोष वाढणार नाही 
यासाठी काळजी घ्यायची असते. पाळी अनियमित असणे, पाळीतील 
वेळेला पोट दुखी ,पाठ दुखी वगैरे त्रास होणे, प्रमाणापेक्षा कमी 
रक्तस्त्राव होणे, गाठी पडणे, वजन वाढणे या सर्व गोष्टी वात दोषाच्या 
असंतुलनामुळे होत असतात, तर अंगावरून अधिक प्रमाणात जाणे, 
28 दिवसाच्या आधीच पाळी येणे ,केस गळणे चेहऱ्यावर त्वचेवर 
मुरमे पुटकुळ्या येणे वगैरे त्रास पित्ताशी संबंधित असतात. 
प्रजननाचे सामर्थ्य निसर्गाने स्त्रीला दिलेले आहे. स्त्रीचे सौंदर्य, स्त्री 
मधील मर्दावता , घराला बांधून ठेवण्याची मानसिकता या सगळ्या 
तिच्या शक्ति स्वरूप असतात आणि या शक्तीचे रक्षण करणे त्यांना 
वृध्दीगत करणे स्त्रीच्याच हातात असते. आहार- आचरणात काही 
चांगल्या सवयी लावल्या, स्त्री-संतुलनास मदत करणाऱ्या विशेष 
रसायनाचे सेवन केले, योग्यवेळी अवश्य ते उपचार करून घेतले तर 
या शक्ती कायम राहणे शक्य आहे. आचरणाचा विचार करता सर्वात 
महत्त्वाचे म्हणजे रजे प्रवर्तिच्या वेळी विश्रांती घेणे.

 

आयुर्वेदाचा 
किंवा वैद्यकाचा प्रारंभ 
वेदपूर्वकालात झाला. आयुर्वेद किंवा 
वैद्यक हे मुळापासूनचे भारतीय विज्ञान आहे. येथील 
पार्थिव द्रव्ये, हवापाणी, ऋतुचक्र, वनस्पती, प्राणी 
इ. सर्व भौगोलिक निसर्ग आणि येथील संस्कृती व 
जीवनदृष्टी यांच्या अध्ययनावरच भारतीय वैद्यक 
आधारलेले आहे. भारतीय वैद्यकाने चीन, मध्य पूर्वेतील 
संस्कृती, ग्रीक रोमन व अरबी संस्कृती यांच्यापासून 
काही गोष्टी घेतल्या असल्या तरी वैद्यकाचे विज्ञान, 
तत्त्वज्ञान, निदान व चिकित्सा ही सर्व स्वतंत्र रीतीने 
विकास पावली आहेत. सृष्टी व जीवन यांच्यासंबंधी 
एका सुसंगत व समग्र विचारसारणीत आयुर्वेद ग्रथित 
केला आहे.

सिंधु संस्कृती ही चार हजार वर्षांच्या पूर्वीची लुप्त 
संस्कृती. मोहेंजोदडो व हरप्पा येथील उत्खननात 
शिलाजतू, समुद्रफेन, मृगशृंग, सांबरशिंग, गेंड्याचे 
शिंग, प्रवाळ, निंब इ. आयुर्वेदिक औषधे सापडली 
आहेत. वैद्यक व्यवसाय करणार वर्ग ऋग्वेदकाळी 
होता. वैद्याला भिषक् व औषधाला भेषज म्हणत. 
वेदकाळी भूत, पिशाच, ग्रह इत्यादिकांच्या झपाटण्यामुळे 
शारीरिक व मानसिक रोग होतात असे मानून त्यांचे 
निवारण करणारे, रोग्याची परीक्षा करून औषधे देणारे 
व शस्त्रक्रिया करणारे त्यांना भिषक् ही संज्ञा होती. 
वेदांच्या संहिता व ब्राह्मणग्रंथ यांच्यामध्ये मंत्र-तंत्र आणि 

औषधयोजना अशा 
दोन्ही गोष्टी संमिलित रूपात किंवा पृथक् सांगितलेल्या 
आढळतात. रोगाला यक्ष्म म्हणत. ऋग्वेदात भिषक् हे 
विशेषण माणसाला जसे दिले आहे तसे काही देवांनाही 
दिले आहे. रुद्राला प्रथम दैव्य भिषक् किंवा भिषक्‌तम 
(शुक्‍ल यजुर्वेद १६-१२, ऋग्वेद २-३३-४ ७ १२) 
म्हटले आहे. अश्विदेव हे शस्त्रक्रिया विशारद वैद्य होते, 
असे त्यांचे वर्णन ऋग्वेदात येते व मोडलेल्या मांडीच्या 
ठिकाणी धातूची मांडी लावून त्यांनी बरी केली किंवा 
अंधाला डोळे दिले इ. प्रकारची वर्णने त्यात येतात (१-
१७६-१५, १-११६-१६).

डोके, डोळे, नाक, कान, छाती, जीभ, मान, खांदा, 
बाहू, पाय, हाडांची पेरे, त्वचा, मांस, गर्भाशय, योनी, 
धमन्या, सर्व शरीर इ. रोगांची स्थाने ऋग्वेदात सांगितली 
आहेत. अंधत्व, बाधिर्य पंगुत्व, नपुंसकत्व, कुष्ठ इ. 
अनेक चर्मरोग, टक्कल, हृद्रोग, जम्भ, तक्म म्हणजे 
ज्वर, ज्वरांचे विविध प्रकार, राजयक्ष्मा, गंडमालांचे 
प्रकार, संधिवात, शीर्षरोग, कर्णशूल, अर्श, रक्तक्षय, 
जलोदर, आंत्रपीडा, मज्जारोग, विद्रधी, सुराम (दारू 
जास्त प्यायल्याने होणारा रोग), अलजी, केशपतन, 
गर्भस्राव, गर्भरोध, मूत्राघात, व्रण, कृमी इ. रोगांचा 
अथर्ववेदात निर्देश केला आहे. रामा, कृष्मा, असिक्‌नी, 
आंजन, ब्राह्मी, सुपर्ण, पृश्निपर्णी, हरिणशृंग, दूर्वा, वृषा, 

शुष्मा, सहदेवी, अपामार्ग, सिलाची, कुष्ठ, कुष्ठधूप, 
जंगिड, पिप्पली, चीपद्रु, गुग्गुल, अजशृंगी, एकशृंगा, 
अंशुमती, कंडिणी, दर्भ, वर्णा, मधुपरूष्णी, शीपाला, 
मधुक (जेष्ठमध) इ. औषधींचा त्या त्या रोगांवरील 
उपाय म्हणून अथर्ववेदात निर्देश केला आहे. त्यात 
विषाचाही औषध म्हणून उपयोग व सर्पदंशावरील 
उपाय सांगितले आहेत. लाक्षा, शिसे, समुद्रफेन, सुवर्ण, 
वारुळाची माती, जल, अग्‍नी, सूर्य, वायू यांचीही 
रोगहरणाची साधने म्हणून उपयुक्तता दर्शित केली 

आहे. अथर्ववेदातील मंत्रांचा रोगहरणार्थ करावयाचा 
विनियोग अथर्ववेदाच्या कौशिकसूत्रात स्वतंत्र प्रकरणात 
सांगितला आहे. शारीर, गर्भविद्या आणि निदानासह 
चिकित्सा ह्या तीन शास्त्रांचा वेदकाली प्रारंभ झाला होता. 
याची गमके वैदिक वाङ्‍मयात सापडतात. शतपथ 
ब्राह्मण (कांड १० व ११) आणि अथर्ववेद (१० – २) 
यात मानवी शरीराची हाडे व अवयव पद्धतशीर रीतीने 
मोजून सांगितले आहेत. शतपथ ब्राह्मणात माणसाच्या 
शरीरात ३६० अस्थी असतात असे सांगितले आहे. 

यजुर्वेदसंहितांमध्ये शरीराच्या अवयवांची तपशीलवार 
नावेही सांगितली आहेत.

वेदकालीन वैद्यक हे शास्त्र अस्तित्वात आल्यामुळे 
त्याला स्वाभाविकपणे आयुर्वेद अशी संज्ञा प्राप्त झाली. 
वेद म्हणजे विद्या. आयुर्वेद हा अथर्ववेदाचे उपांग म्हणून 
निर्दिष्ट केला आहे. आयुर्वेद त्रिष्कंध व अष्टांग होय 
असा परंपरेप्रमाणे निर्देश केला जातो. हेतू, लिंग व औषध 
या तीन स्कंध म्हणजे आयुर्वेदाच्या शाखा किंवा खांद्या 
होत असे चरकसंहितेत म्हटले आहे. आरोग्याची व 
रोगाची कारणे म्हणजे हेतू, आरोग्याची व रोगाची लक्षणे 
म्हणजे लिंग आणि आरोग्याचे व रोगनिवारणाचे उपाय 
म्हणजे औषध. वनस्पतींचा रोगनिवारणार्थ बाहुल्याने 
उपयोग आयुर्वेदात सांगितला असल्यामुळे औषधी 
या शब्दावरून बनलेला औषध हा शब्द रूढार्थाने 
रोग-निवारणास उपयुक्त अशा सर्व पदार्थांना नंतर 
लागू झाला. अष्टांग म्हणजे आठ अंगे असलेला. ती 
आठ अंगे अशी : (१) शल्य म्हणजे मुख्य शस्त्रक्रिया 
(२) शालाक्य म्हणजे सळ्या वगैरेंनी करायची गौण 
शस्त्रक्रिया (३) कायचिकित्सा म्हणजे शरीरातील 
रोगांवर उपचार (४) भूतचिकित्सा म्हणजे भूतबाधा, 
सूक्ष्मजंतुबाधा, मानसिक रोग यांच्यावरील उपचार 
(५) कौमारभृत्य म्हणजे बालकांच्या व स्त्रियांच्या 
रोगांवरील उपचार (६) अगदतंत्र म्हणजे विष-वा 
दंष्ट्रचिकित्सा (७) रसायन म्हणजे सर्व शरीर निरोगी व 
तरुण राखण्याचा उपाय आणि (८) वाजीकरण म्हणजे 
शुक्रधातू वाढविण्याचा वा शरीर बलवान करण्याचा 
उपाय.

डॉ. मंगल सुरेश ताठे 
[ एम. डी .  आयुर्वेद ] 
 संचालक- शारदा क्लिनिक 
संचलित शाश्वत आयुर्वेद व 
गर्भसंस्कार चिकित्सालय,  
पिसादेवी, छत्रपती संभाजीनगर 

डॉ. सौ. सुचिता अ. सावळे 
मो. 8485803490

बाईपणाच्या हळव्या रेशीम धाग्यांनी विणलेला अश्विनी निवर्गींचा 'कोष' 

आधुनिक केसरी 

बाई मुकी राहिली म्हणजे मर्यादेत वागली- हा 
पुर्वापार चालंत आलेला समज. बाई बोलते 
तेंव्हा घुसमट बोलंत असते, घर अवघडते. बाई 
हसली म्हणजे उथळ,  बाई रडली म्हणजे अभद्र,  
बाई उंब-या बाहेर पडली म्हणजे संपलं, घराचा 
इचकोबा झाला म्हणे,
बाई स्वयंपाक घरात रमली म्हणजे रुजली म्हणे.
बाई दाराआडून एेकत आली ढाळजातल्या 
निर्णायक चर्चा, तोंड मध्ये घालून बोलायची 
मुभा नव्हती बाईला.
बाई सोसंत आली सगळ्या यातना 'दिल्या घरी 
सुखी रहावं'या एका थोरल्या आशिर्वादासाठी...
तिला सांगीतलं... " तू म्हणजे खानदानाची 
इज्जत, तू म्हणजे दोन्ही घरचा मान-सन्मान, तू 
सहनशीलता वाढवली तर वाढशील फुला-
फळाला येशील, बहरशील, तू गाडुन घेतलं 
तर सुखं उगवतील घरात, घराचा स्वर्ग होईल, 
तेंव्हा... जाच जुलूम झाला म्हणून खापरं फोडू 
नयेत, उणं-दुणं काढंत राहिलीस तर दोन्ही घरी 
अंधार " 'नांदुन नाव कर !' म्हणते माहेर, सासरी 
नांदायला जाणा-या पोरींना. नवरा मनासारखा 
मिळाला तर नादर, नाही तर नरंक ! हा असा 
भंडवडा मांडुन ठेवलाय बाईच्या जातीचा, 
कायम मुसळात मान...

ही बाई बद्दलची प्रस्थापीत समाजमान्य समज.
या  बाईनं जरा समजूतदारपणे वागावं म्हणून 
ठेवलेल्या अपेक्षा. सांगुन-सवरुन,सांसारीक संयमाचं 
भरण-पोषण करणारा शब्द अंत:करणावर कोरलेली 
पोर मग निमुटपणे उठते पहाटं, करते झाडझुड 
करते,सडा-सारवण उरकते, रांगोळते मन दारात, 
स्वयंपाकात चव येते, दुडुदुडू दवडतं आंगण, 
झोपाळा झुलू लागतो, तिच्या सगळ्या सोसन्याने 
घराला घरपण येतं. प्रत्येक आनंदी घराचा पाया हा 
असा बायकांच्या त्यागांनी भरलेला आहे. बाई - मग 
ती मुलगी, बहीन, आई, मावशी, आज्जी म्हणून 
वागते तेंव्हा आदरणीय आणि सून, सासू,ननंद, 
भावजई, जाऊ म्हणून वागते तेंव्हा खटके उडतात. 
ती मेहुनी म्हणून मोहक. तिचं बाईची मैत्रीन, सखी 
म्हणून असणं स्वागंतहार्य. ती अविवाहिताची 
सजातीय प्रेयशी म्हणून धीट, सुरेख, सुंदर. ती सखी-
शेजारीन म्हणूनही हास्यवदना, स्वागतहार्यच .या 
अशा वेग-वेगळ्या भूमिकांमधून डोकावणारं बाईपण 
येतं आपल्या आयुष्यात.वंशवेल उगवणारी माती 
म्हणून तिचं मुंडावळ्या बांधून सोनपावलांनी घरात 
येणं औक्षणाच्या मानाचं ! तिचं नव-याची मैत्रिन, 
सवत, रखैल म्हणून येणं तान-तनावाचं. बाई ही अशी 
मनाच्या वस्तीला निवारा करुन असते सर्वार्थांनी 
आपल्या अवती-भवती म्हणून आयुष्य भरुन असतं. 

सगळ्या बायका सारख्या नसतात या न्यायानं 
सगळी घरंही सारखी असंत नाहीत मग. एकदा का 
संस्काराचं सूप वाजलं की संपलं.तेंव्हा बायकांनी 
बायकांचा राखलेला मान-सन्मान घराला घरपण 
देत असतो. गड्यांनी बायकांना जपणं, हा आदरभाव 
अजूनही वेटींगवरच आहे. बाई बहरु द्यावी, सगळ्या 
सज्जन नात्यांच्या नावानं.तिचं आनंदी असणं घराला 
स्वर्ग करंत असतं. मन मोकळं करु दिलं तिला 
तर घरभराचा माहोल प्रसन्न राहतो. अशा प्रसन्न 
घराची कविता म्हणुन कवयत्री अश्वीनी निवर्गींनी 
आपल्या 'कोष' कवितासंग्रहात मनाचा भावपिसारा 
फुलवला आहे जो प्रसंगा-प्रसंगांनी चरम सीमेवर 
पोंचला आहे. ही वर्डस्वथीयन उत्कटता आणि 
भाव- पुन:जागरणाचाही प्रत्यय देणारी कविता 
आहे. हा कवयत्रीच्या सकारात्मक बाजूनं जाणा-
या विकसनशील मनाचा भावाविश्कार असल्या 
कारणाणं आरंभीच मन:पुर्वक स्वागत आणि 
अभिनंदन करतो.

हे पुस्तक म्हणजे पंचेचाळीस कवितांनी 
विनलेला रेशीम 'कोष' आहे. तेा सासू-सास-
याच्या स्मृतीला अर्पण केलाय कवयत्रीनं.ही 

आई-बापाइतका उत्कट आदरभाव सासू-सास-
याबद्दल जपणा-या सुनेची कविता आहे.त्यामुळं, 
मला हे मोठंच कौतुकास्पद वाटतं. या नात्याला दुषणं 
देणा-या सुनांच्या प्रांतात हा आदर-भाव विरळ, 
त्यामुळंही असावं, पुस्तक वाचावं वाटलं.गळफास 
घेताहेत सुना आणि सासा कारागृहात सडताहेत, अशा 
परिस्थितीच्या डोळ्यात अंजन घालणारी कविता 

लिहिली आहे कवयत्रीने. ऊषाताई आणि मधुकरराव 
म्हणजे कवयत्रीचे सासू-सासरे, दोघेही प्राध्यापक 
अनुक्रमे मराठी आणि इंग्रजीचे, उदरीरच्या शिवाजी 
महाविद्यालयात. ते नौकरीतून आणि आयुष्यातुनही 
सेवा निवृत्त झाले. किमया पहा काय असते शब्दांची, 
ते सुनेच्या कवितांनी पुन्हा कायमचे रहायला आलेत 
घराच्या मन-मंदिरात. हा अमरत्वाचा हात त्यांच्या 
लाडक्या सुनेच्या कवितेने दिला आहे त्यांना.माझं 
मन पान्हावन्याला प्रबळ आधारही हा सासू-सास-
यांबद्दलचा अपार आदरभाव आहे. बहुतेक घरांनी 
विवाहीत मुलांचे माय-बाप आडगळीला पडले 
आहेत, आश्रमात घटका मोजताहेत.अशा वेळी 
आपले सासू-सासरे पुजावेत या पवित्र भावनेनं 
कवयत्रीनं हा कविता संग्रह ठामपणे उभा केला आहे, 
हे सांगताना मला आनंद वाटतो आहे.

अश्विनी मधुकर क्षिरसागर हे माहेरचं नाव, 
अंबाजोगाईचं, आमच्या आंब्याची लेकमाती, एस. 
आर.टी.च्या सेवानिवृत्त प्रा. क्षिरसागर सरांची कन्या 
म्हणूनही मला अप्रुपच.अहमदपुरच्या महात्मा गांधी 
महाविद्यालयात असलेले सन्मित्र प्रा.डॉ.महेश 
मधुकरराव निवर्गी सरांची अर्धांगीनी म्हणुन, 
अंबाजोगाईच्या यौगेश्वरी महाविद्यालयाच्या एन.सी 
सी च्या क्याप्टन कुलकर्णींच्या साडूची बायको 
आणि आमच्या लक्षमनची म्हणजे महात्मा गांधी 
महाविद्यालय अहमदपूरच्याच प्रा. डॉ लक्ष्मण 
जोगदंड या माझ्या लाडक्या लेकराच्या सहका-
यांच्या सुसंस्कारी घराची ही सुसंस्कारी कविता आहे. 
निवर्गी सर म्हणाले, बायकोचं कवितेचं पुस्तक 
काढतोय, जरा बघा तरी आणि मला नवल आणि 
आनंद दोन्ही एकदाच वाटले. लक्ष्मणचाही फोन 
आला, सर चार शब्द लिहा वेळ काढून म्हणून. 
मनाच्या मोहरासाठी बरं असतं मन मोकळं करंत 
राहणं. उदगीरच्या 'कवितेच्या बनात'ल्या माहोलात 
रमलेलं मन आहे हे. अनंत कदम, मारोती कसाब,या 
मंडळीनं, सांगितीक अभिरुची असलेल्या प्रशांत 
पाटोदेकरांनी या परिसराला कवितेच्या अंगानं 
फुलवलं आहे. हा डोळे सरांचा डोळस परीसर आहे, 
याचाही मला विसर होत नाही. कवयत्री स्वत:ही 
माहेरी आल्यावर भेटल्या आणि कवितेबद्दल भरभरुन 
बोलल्या.घरादाराबद्दल, गावच्या साहित्यिक, 
शैक्षणिक वातावरणाबद्दल अपार श्रद्धाभाव 
जाणवला त्यांच्या बोलण्यातुन. हे लग्नापुर्वी आणि 
लग्नानंतरच्या निरंतर शिक्षणाचा प्रभाव आहे.एम. 

एस्सी, एम फिल इन मेडीकल मायक्यरो बायलॉजी, 
एम एड्, नेट इन इज्युकेशन असा हा शैक्षणिक 
दृष्ट्या भरण-पोषण झालेला गाभारा आहे . अध्यापक 
महाविद्यालयात अध्यापनाचा, प्रशासनाचा आणि 
हल्ली विद्याश्री पब्लीक स्कुलमध्ये सहशिक्षीका 
आहेत. हे प्रवीन दवन्यांच्या लालित्यपुर्ण लेखन 
आणि सुत्रसंवादानं भारावलेलं मन आहे. त्या स्वत:ही 
उत्तम सूत्रसंवादी आहेत. आणि हो...डॉ. निवर्गींचा 
खंबीर पाठींबा आहे त्यांच्या या सुसंस्कृत प्रपंचाला.
या अशा सगळ्या परिचयाच्या वाटांनी कोष उलघडंत 
गेला माझ्या मनात.

संस्कारी सुनेच्या कविता :
हे एकाच बाईचं वेगवेगळ्या भूमिकांमधून 

मन मोहरंत जाणं किती सुंदर आहे बघा. ही कविता 
आपल्या सासू-सास-याबद्दल अपार आदर बाळगते हे 
मला प्रचंडंच भावलेलं चित्र आहे. 
"तुमच्या आठवनीत माझी पापणी भिजून जाते,
लाडकी नात तुमची थिजून उभी राहते,
तिच्या प्रेमाचा झरा आठवा तुम्ही आता,
खूप झाला मुक्काम परंत या आता."
(खूप झाला मुक्काम...)

ही ती घन्य कविता जी सासू-सास-यांनी परंत 
यावं या बद्दल विनवनी करते आहे आणि ते ही 
नातीचा हवाला देवून. किती भावूक रेखाटलंय हे 
शब्दचित्र ! 'कधी एकदा जातील, नुसता वैताग ' 
असा सूर उमटना-या घरांनी ही कविता वाचायला 
हवी, त्यासाठी छापायलाही हवीच. डॉ निवर्गींचं 
कौतुक यासाठीच की ते बायकोचं कवितेचं पुस्तक 
छापताहेत.

'आजी-आजोबा' ही रचना या पुस्तकाचा 
प्राणवायू. घरातल्या दुडूदुडू धावना-या 
निरागसांसाठी हवेच असतात आज्जी-आजोबा. 
बालकुतुहलांना उत्तरं कोण देणार त्यांच्याशिवाय? 
मोठे चुकले तर कान कुणं धरायचा ? कवयत्रीच्या 
आृुष्यात अर्थात सुनेच्या आयुष्यात आई-बापाची 
जागा घेतलेले डॉ निवर्गी सरांचे आई-वडील धन्यंच 

म्हणायला हवेत. ते किती सुंदर आयुष्य जगले 
असतील त्याचा हा पुरावा आहे.

वार्धक्याबद्दल आदर व्यक्त कपणारी 
'संध्याकाळ' ही रचनाही अशीच सुस्पष्ट, भान 
असलेली , समजेचा स्तर प्रदर्शीत करणारी सुंदर 
रचना आहे.

"हलनारी मान आणि हातावरच्या सुरकुत्या, 
आठवन करुन देत आहेत या मिनमिनत्या 

पणत्या, ही वेळ प्रत्येकावर येणारंच आहे,
प्रत्येकाच्या आयुष्यात संध्याकाळ येणारंच 

आहे,
विचार करा, उठा, घ्या त्यांना समजून,
नाही तर झेलंत बसावं लागेल पश्चातापाचं 

ऊन."
(संध्याकाळ)
ही फारंच सुंदर समज ! 'असताना आदर करु', 

हा भावबंध या कवितेच्या मुळाशी आहे.
'बाबा', 'आजी-आजोबा', आणि 'सायंकाळ' या 

तिनही रचनांमधून व्यक्त झालेला आशय संपन्न 
आहे, अशी भावना काळाची गरज आहे. हे कृत्रीम 
नाही, हे जाणवतंच वाचताना हे मलाही जाणवलं 
आहे. हे पुढल्या पिढीकडं हस्तांतरीत व्हायला हवं हा 
माझ्या अंतर्मनाचा कौल मी डावलू शकलो नाही.

वात्सल्याच्या कविता :
सगळ्या हट्टांचा पुरवठा, इच्छांना वाट, स्वप्नांना 

पाठींबा आणि उणिवांवर पांघरून म्हणजे माय, आई, 
मम्मी. लेकरांच्या सुखासाठी कसल्याही आव्हानांना 
तोंड देते ती उर्जा असते आई. या पुस्तकात माय 
मनानं कांही कविता लिहिल्या आहेत. 'सोनुली' ही 
कविता अशाच भावस्पर्षी अंत:करणाचा परिचय देते.

"माझी सोनुली घरात आली सोनपावली,
तुझी दृष्ट काढते बाळा सोन्या-रुप्यांनी,

सगळ्या वेदना विसरले एका क्षणात मी खरी,
जेंव्हा कुशीत आली माझ्या ही छोटीसी परी."
(सोनुली)

'आई होणं' हे बाईच्या जगण्याचं सार्थक. 
वात्सल्याच्या जाणिवांनी मन भरुन राहणं, बोबड्या 

बोलाचं घरभर रांगंत, दुडदुडंत राहणं,या साठी 
पुन:जन्माचा प्रवास करते बाई. हे आई रुपातलं बाईचं 
असणं जगातलं सर्वांत सुंदर असणं आहे. या सर्वांग 
सुंदराशी कवयत्रीचा परिचय झालेला आहे.

'विनवणी' असो नाही तर 'बलात्कार' या दोनही 
रचना आपल्या सांस्कृतीक नाकर्तेपणाचा कळंस 
आहे. या दोनही रचना पहा...

"आवाज माझ्या सोनुलीचा
 एेक जरा आई,
 घोटू नको माझा गळा
 एवढं कर बाई." (विनवणी)
हे कवळं -किराळं हळवं मनही कवयत्री 

उलडडते आहे.हे स्रीभृणाचं आईशी बोलणं जरा 
अधीकंच हळवं होवून एेकायला हवं. 'बाई म्हणजे 
ओझं' ही भावना बदलायला हवी, हा रास्त अट्टहास 

धरणारी ही रचना.
    'बलात्कार' या कवितेनं मन लज्जीत, खजील 

व्हावं असंच. बालवाडीत शिकणा-या चिमुरडीनं 
विचारावं... "आई बलात्कार म्हणजे नक्की असतं 
तरी काय ?" या प्रश्नाला काय उत्तर द्यायचं ? 
कवयत्री मोठ्या निर्धारानं लिहिते...

पुरुषातल्या हिंस्त्र जनावराला फासावर आता 
लटकवलंच पाहिजे !" (बलात्कार)

बाईपणाच्या त्यागी इतिहासाबद्दल आदरभाव :
तुमच्या कानावर काय पडतं, डोळ्यांपुढं काय 

असतं यावरुन मनात काय असावं याचा अंदाज 
बांधता येतो.जगण्याकडं इतकं सुलभ बघता यावं 
बायकांनासुद्धा,त्याही मणुष्य आहेत, त्यांनाही 
मोकळ्या हवेत स्वच्छंदी बागडावं वाटतं, या 
बद्दल तमाम धर्मांना धारेवर धरुन बाईपणाची 
मान मोकळी करणा-या पुरोगामी परंपरेलाही 
कवयत्रीवअंत:करणपुर्वक अभिवादन करते. या 
कृतद्न्यतेतूनंच 'आम्ही सावित्रीच्या लेकी', 'स्त्री 
मुक्ती', सारख्या कविता उगवल्या आहेत. महात्मा 
फुल्यांचा, सावित्रीबाईंचा, बाबासाहेबांच्या अपार 
कष्टातून बाईपणाला आदराचं स्थान आपल्या 
भूमीत मिळाल्याची जाणिव कवयत्रीला आहे.त्यागी 
इतिहासाबद्दल कृतद्न्यताभाव बाळगणं ही कुठल्याही 
सुसंस्कृतपणाची किमान अट आहे.'जमाना 
तसाचसआहे अजून' हे सांगताना अवहेलनांचा पाढा 
वाचून जगण्याला निर्धाराने सामोरं जाण्याची गरज 
कवयत्री बोलून दाखवते. वासनांधतेनं केलेला कहर 
कवयत्रीला बोचंत जातो. मोठ्या खेदानंच नमूद करते 
कवयत्री...

"आम्ही सावित्रीच्या लेकी
मारा शेणाचा झेलतो,
जमाना तसाच आहे अजून
ही आमची कैफियत मांडतो."
(सावित्रीच्या लेकी)
अमानुषाच्या प्रांतात माणुसकीचा उत्कर्षाचा 

वेग गोगलगाय आहे. बाई सहज बघू शकते बदमाश 
गड्यांच्या ठायी असलेलं ओंघळवानं बेरकेपण, 
उथळत्व, वासनांधता,हिंस्त्रपण आदी अशा सगळ्या 
बाजुंनी पुरुषाला प्रश्नांकित करते.

बाईमाणुस नव्हे, माणुस म्हणून लिहिलेल्या 
कविता :

बाई मनुष्य आहे, माणुस आहे, हे वारंवार सांगावं 
लागतं. तीचं या पातळीवरचं व्यक्त होणं असतं 
लिंगभेदातून मुक्त होणं असतं. ही भेदाची भींत पाडून 
लिहिलेल्या कांही छान कविताही या संग्रहात आहेत.
सखी, मैत्रीन, प्रेयशी अशा भावोत्कट विषयांवर 
व्यक्त होताना मोकळा श्वास झेतला आहे. बाईपणाचं 
ओझं झिडकारुन या कविता लिहिल्या आहेत.
त्यामुळं या कविता संग्रहात स्त्री मुक्तीच्या सुरासोबत 
माणुसकीचाही स्वर ताकतीनं उमटला आहे.हे 
अंगभूत सौंदर्यही या कवितांनी परीधान केलं आहे. 
'कविता' या कवितेत कवयत्री लिहिते...

"कविता असते भावना मनात ओथंबलेली
कविता असते खंत मनात सललेली
कविता म्हणजे मनाला फुटलेले धुमारे. "
(कविता)
हे कवितेचं सकस आकलन कवयत्रीला 

मुळातुनंच असल्याचाही आनंद आहे. आपल्या 
कृतीचं आकलन असणंही फार महत्वाचं असतं.

'वरुण राजा', 'कांदापोहे', 'सहजीवन', आणि 
'मैत्रिनींनो !' सारळ्या  कवितांनी कविता संग्रहात 
सुंदर विचारांची भर पडली आहे.

शिक्षणाबद्दल आदरभाव :
'मुळाक्षरांचा नाद नाही करायचा' ना बाईपणाच्या 

मानेवरील ओझ्याखालून मान काढून घेतली आहे 
कवयत्रीच्या कवितांनी.वैयक्तिक शिक्षण आणि 
इतरांच्याही शिक्षणासाठी कवयत्री आग्रही आहे...

"नीतीभ्रष्ट कुलगुरु पासून बोगस डिग्र्या 
लावणा-या शिक्षण मंत्र्याच्या या देशात,

मला भिती वाटते, मुलाला शिक्षण घे 
म्हणायची. "(मला भिती वाटते)

एकुणातंच माणसांचा  नैतिक दर्जा ढासळल्याचे 
उजागर करते कवयत्री.

'शिक्षणाचा खेळखंडोबा' सारखी रचना 
लिहिताना हे भयानक उघड्या डोळ्यांनी बघवंत 
नसल्याचं सांगून शिक्षणानं आयुष्य सांधावं ही अपेक्षा 
ठेवते.

सार्थ व्हावे आयुष्य हे , ही मनाची याचना,
तिमीर अद्न्यानाचे जावो, हीच आहे प्रार्थना."
(विद्याश्री)
ही सुंदर प्रार्थना आहे, शाळेत लेकरं समुहानं 

म्हणतात तशी अगदी. या अशाच सुंदर भावनेनं, 
प्रगल्भ विचारांनी लिहित, बोलंत राहिलोत तर 
कदाचीत कांही सकारात्मक बदल होत राहतील 
समाज-मनात. या आशावादाला गळपाटून घेणा-या 
या कविता संग्रहाला, कवयत्रीला,कुटुंबियांना आणि 
प्रकाशकांना अंत:करणपुर्वक शुभेच्छा !

महोदया ! वाढंत रहा !!!
- प्रा. डॉ. मुकुंद राजपंखे.

पदवी व पदव्युत्तर इंग्रजी विभाग प्रमुख,
यशवंतराव चव्हाण महाविद्यालय, 
अंबाजोगाई, जि. बीड.४३१५१७.

मो. ९८८१२९४२२६.

संयमाचासंयमाचा

परीघपरीघ

प्रा. डाॅ.मुुकंुद राजपखं े
संपर्क  क्र. 9881294226

भाग : २१

चित्र : बाबूराव पाटील, भोकर



अवती-भवती
मंगळवार, २८ मार्च २०२३ ९

आधुनिक केसरी न्यूज  

बीड : पाथर्डी तालुक्यातील भालगाव 
येथील श्री क्षेत्र मायंबा विठ्ठल- रुख्माई 
संस्थान येथे भगवान श्री मच्छिंद्रनाथ 
यात्रेनिमित्त व भगवान श्री  मच्छिंद्रनाथ 
मूर्ती प्राणप्रतिष्ठा पंचम वर्धापन 
दिनानिमित्त दि.28 मार्च 2023 पासून 
अखंड हरिनाम सप्ताहाचे आयोजन 
करण्यात आलेले आहे. सालाबाद प्रमाणे 
ह.भ.प. न्यायाचार्य महंत डॉ. नामदेव 
महाराज शास्त्री, भगवानगडकर यांच्या 
अध्यक्षतेखाली, वै. ह. भ. प. महंत 
निगमानंद महाराज,  मच्छिंद्रगड, निमगाव 
यांच्या आशीर्वादाने व  ह. भ. प. महंत 
नवनाथ महाराज शास्त्री यांच्या कुशल 
मार्गदर्शनाखाली दि. 28 मार्च ते 04 एप्रिल 
2023 या कालावधीत हरिनाम सप्ताह व 
ग्रंथराज ज्ञानेश्वरी सामुदायिक पारायण 
सोहळ्याचे आयोजन करण्यात आलेले 
आहे. तसेच  ह.भ.प. काशिनाथ महाराज 
शास्त्री, भगवानगड यांचे श्रीमद् भागवत 

कथा 02 ते 05 या वेळेत होणार आहे. 
अखंड हरिनाम सप्ताह दरम्यान मंगळवार 
(दि. 28)  ह.भ.प.अविनाश महाराज 
शास्त्री भगवानगड, बुधवार (दि.29 
)  ह.भ. प. लक्ष्मण महाराज पाटील श्री 
क्षेत्र आळंदी देवाची, गुरुवार (दि. 30)  
रामनवमी निमित्त दुपारी 10.00 ते 12.00  
ह.भ. प. विवेकानंद शास्त्री महाराज , 
व रात्री श्री ह भ प रमेशानंदजी महाराज 
चेडगावकर, शुक्रवार (दि. 31) श्री ह भ प 
ज्ञानेश्वर म. तांबे श्री क्षेत्र नेवासा, शनिवार 
(दि. 01 एप्रिल) श ह.भ.प. राम महाराज 
डोंगर जाटनांदुर, रविवार (दि.02) 

श्री ह भ प चांगदेव म. काकडे कंडारी, 
सोमवार (दि.03)  ह भ प हरिदास म. 
शास्त्री श्रीक्षेत्र आळंदी देवाची यांच्या 
कीर्तनाचे कार्यक्रम होऊन मंगळवार दि. 
04 रोजी सकाळी 1.00 ते 1.00 या वेळेत  
ह.भ.प. महंत नवनाथ महाराज शास्त्री, 
श्रीक्षेत्र मायंबा विठ्ठल-रखुमाई संस्थान, 
भालगाव यांचे अमृततुल्य काल्याचे 
कीर्तन होऊन त्यानंतर शिवनाथ त्रिंबक 
खेडकर व  नारायण महादेव खेडकर 
(सर) यांच्या महाप्रसादाने सप्ताहाची 
सांगता होणार आहे. दरम्यान सोमवार दि. 
03 रोजी  ह. भ. प. न्यायाचार्य महंत डॉ. 
नामदेव शास्त्री, श्री क्षेत्र भगवानगडकर 
हे हरिनाम सप्ताह निमित्त सकाळी 
१०.०० वा. सदिच्छा भेट देणार असल्याचे 
संयोजकाच्या वतीने सांगण्यात आले.
     परिसरातील भाविकांनी या धार्मिक 
कार्यक्रमाचा लाभ घ्यावा, असे आवाहन 
ह.भ.प. नवनाथ महाराज शास्त्री व समस्त 
भालगाव ग्रामस्थांच्या वतीने करण्यात 
आले आहे.

उघड्यावर कचरा टाकणाऱ्या 
डॉक्टरांवर  कारवाई करा

आधुनिक केसरी न्यूज  

फुलंब्री : शहरात छोटे-मोठे २५ आदी दवाखाने व ५ ते ६ 
मोठ - मोठे हॉस्पिटल आहेत. या दवाखान्यांत सर्व यंत्रणा 
असतानाही दवाखान्याचा कचरा रस्त्यावर टाकला जातो. 
परंतु बेजबाबदार हॉस्पिटलवर कारवाई केंव्हा करणार, 
असा प्रश्न नागरिकांतून विचारला जात आहे. 
फुलंब्री शहरातील काही डॉक्टर बेजबाबदार वर्तन 
करत असून मानवी जिवनाला धोका दायक  कचरा ते 
उघड्यावर टाकतांना दिसत आहे.  
दवाखान्यात निर्माण होणाऱ्या (मानवी अवयवांपासून 
मुदत संपलेल्या औषधांपर्यंत सर्व प्रकारच्या कचऱ्याला 
सामान्यपणे वैद्यकीय कचरा म्हणजेच बायो मेडिकल 
वेस्ट) म्हटले जाते. या कचऱ्याची विल्हेवाट लावण्याची 
जबाबदारी प्रदूषण नियंत्रण मंडळ, प्रत्यक्ष विल्हेवाट 
लावण्याची जबाबदारी घेतलेली खासगी यंत्रणा व 
संबंधित डॉक्टर यांची आहे. त्यासाठी कोणताही 
दवाखाना किंवा रुग्णालय उघडण्यापूर्वी प्रदूषण 

नियंत्रण मंडळ व सरकारने नियुक्त केलेली संबंधित 
खासगी यंत्रणा यांचे प्रमाणपत्र संबंधित डॉक्टरांनी घेणे 
बंधनकारक असते. मात्र, याकडे शासकीय यंत्रणा 
फारसे लक्ष देत नाही. जैव कचऱ्यातल्या किटाणूंमुळे 
फुफ्फुसांशी निगडित जंतुसंसर्गाची जोखीम वाढते. सुई, 
धारदार वस्तूंपासून जखम झाल्यास गँगरीनमुळे अवयव 
कापण्याची जोखीम वाढते. 
शिवाय, या कचऱ्यामुळे रुग्णांसह त्यांच्या 
नातेवाईकांनाही तसेच नागरिकांना संसर्ग होऊ शकतो. 
त्याचप्रमाणे उघड्यावर फेकून दिल्याने कचरा गुरे 
ढोरे, बकरीआदी जनावरांनी खाल्ला तर जनावरे दगावू 
शकतात. कचरा जाळल्यानंतर त्यातील धुरामुळे 
श्वसनाचे निर्माण होणाऱ्या कचऱ्याची विल्हेवाट 
लावण्याची शासन नियुक्त विकार, डोकेदुखी, 
फुप्फुसाचा आजार होऊ शकतो. येथील कृषी उत्पन्न 
बाजार समितीच्या पाठीमागील नाल्यामध्ये काही 
दिवसांपूर्वी हा कचरा निदर्शनास आला. हा कचरा 
नेमक्या कोणत्या दवाखान्यातील आहे आणि त्याची 

योग्य विल्हेवाट न लावता तो नाल्यामध्ये बेवारसपणे का 
टाकला? याची चौकशी होणे गरजेचे आहे. जेव्हाही हा 
कचरा टाकला जातो तो नदी किंवा नाल्यात टाकण्यात 
येतो आणि याचे पाणी पुढे फुलंब्री येथील तलावात 
जाते, जिथून शहराला पाणीपुरवठा होतो. नगरपंचायत 
पाणीपुरवठा करणारी विहीर ही सुद्धा तलावात आहे, 
तसेच शहराला फिल्टर पाणीपुरवठा होत नाही. त्यामुळे 
धोका अधिकच आहे. 
रुग्णालयात वापरलेला कापूस, सुया, सिरींजेस, 
सलाईनच्या वाटल्या, सलाईन सेट, ब्लेड्स, हात मोजे, 
प्लास्टिक कागद, वैधता संपलेली औषधे, रिकाम्या 
इंजेक्शनच्या बाटल्या, बँडेज, रक्ताने माखलेले कापूस, 
त्यास चिकटलेले शरीराचे अवयव या सर्व वस्तू जैव 
वैद्यकीय कचरा निर्मूलन संस्थेची गाडी येऊन घेऊन 
जाते. फुलंब्री शहरातसुद्धा ही गाडी येते व बायोवेस्ट 
कचरा घेऊन जाते. गाडी ही छत्रपती संभाजीनगर व 
सिल्लोड येथून येते दोन तीन दिवस आड हि गाडी येऊन 
कचरा गोळा करून घेऊन जाते.

मच्छिंद्रनाथ यात्रेनिमित्त भालगाव येथे 
अखंड हरिनाम सप्ताहाचे आयोजन

आधुनिक केसरी न्यूज  

वैजापूर : जलतरण व सायकलिंग ग्रुप  
तसेच साई लक्ष चेतना प्रतिष्ठान च्या 
वतीने रविवार(ता,२६)रोजी  वीरभद्र 
मंदिर येवला रोड ते  जीवन गंगा कॉलोनी 
पर्यंत तब्बल१००सायकलिस्ट यांनी 
सायकल रॅली काढून वैजापूर वाशीयांना" 
सायकल चालवा-आयुष्य वाढवा"चा 
संदेश दिला.

या सायकल रॅलीला वैजापूर उप 
विभागाच्या पोलीस अधिकारी श्रीमती 
महक स्वामी व माजी शिक्षणाधिकारी 
धोंडीरामसिंह राजपूत यानी हिरवा ध्वज 
दाखविला, या रॅलीच्या अग्रभागी स्वतः 
स्वामी सायकल सहं सहभागी झाल्या 
होत्या. त्यांच्याच उपस्थितीत समारोप 

छत्रपती शिवाजी महाराज पुतळा परिसरात 
झाला. या प्रसंगी भारतातिल पहिले दिव्यांग 
आयर्न मॅन दृष्टी नसताना ज्यांनी तब्बल-
९०की, मी,सायकल चालविण्याचा, २१ 
की.मी. धावण्याचा,आणि समुद्रामध्ये 
०२ की.मी.पोहण्याचा जागतिक 
विक्रम केला असे निकेत दलाल  यांनी 
उपस्थित सायकलिस्ट यांना सायकल 
चालविण्यासाठी अंध असताना ही त्यांनी 
केलेले प्रयत्न  आपल्या अनुभववातून 
विशद केले, महक स्वामी, पो.नि. 
संजय लोहकरे,नाशिक सायकलिस्ट 
संघ चे डॉ.आबा पाटील,येवला चे 
राजेंद्र कोटमे व,धोंडीराम राजपूत 
यांनी "सायकल चालवा-आयुष्य 
वाढवा",या उपक्रमातून सायकल 
चालविण्याचे लाभ उपस्थितीताना 

आपल्या अनुभवातून सांगितले, अध्यक्ष 
स्थानी से.नि. प्राध्यापक, ज्ञानेश्वर, 
जाधव होते. याप्रसंगी व्यासपीठावर 
धोंडीराम राजपूत,नगरसेवक स्वप्नील 
जेजुरकर, डॉ. ईश्वर अग्रवाल,ऍड,पी,टी, 
थावरे, चंद्रशेखर मूळे, संजय बोरणारे, 
ऍड नानासाहेब जगताप, डॉ. सोमनाथ 
जगताप यांची उपस्थिती होती. कार्यक्रमात 
बाबासाहेब जगताप, दिलीप अनर्थे, 
सारिका जगताप, सौ.संगीता जगताप, 
श्रीमती थावरे, दत्ता भिंगारे,मधुकर 
तांबे,यशवंत धोत्रे,संतोष दमाळे बाबा 
वारकर, धनंजय भावे,भास्कर खरात, 
शिवाजी भन्साळे, योगेश बोर्डे, प्रतीक 
देवरे, कविता शिंदे, सूत्रसंचालन जयराम 
खाडे यांनी केले तर आभार बाबासाहेब 
जगताप व अनथेॅ यांनी मानले.

वैजापुरात सायकल चालवा-आयुष्य 
वाढवा रॅलीला उत्तम प्रतिसाद

फुलंब्री : नगर पंचायत कार्यालय कडुन फुलंब्री आठवडी बाजार 
करिता करण्यात आलेल्या वर्षे 2023-24 साठी 20 मार्च रोजी 
च्या बेकायदेशीर लिलाव प्रक्रिये संदर्भात महाराष्ट्र राज्य वक्फ 
न्यायधिकरण औरंगाबाद कोर्टाने नगर पंचायत चे मुख्याधिकारी 
व नगराध्यक्ष  यांना पुढील तारखे पर्यंत सदरील इनाम जमिनी वर 
जैसे थे स्थिती कायम राखण्यासाठी प्रकरणात तात्पुरती स्थगिती चे 
आदेश दिले आहे. फुलंब्री येथील हजरत जमालशाह वली दरगाह 
ची इनामी जमिन गट क्र ३ व सर्वे नंबर १  या इनामी जमिनीवर 
वक्फ मंडळ च्या विना परवानगी मुख्याधिकारी व नगराध्यक्ष 
यांनी पदाचे व अधिकाराचे दुरुपयोग करुन केलेल्या बेकायदेशीर 
आठवडी बाजार लिलाव च्या विरोधात महाराष्ट्र राज्य वक्फ 
न्याधिकरण औरंगाबाद यांच्या कडे  वक्फ दावा क्रमांक ३९/२२ 
नुसार प्रकरण न्याय प्रविष्ट असतांना  पुन्हा मुख्याधिकारी नपं 
फुलंब्री यांनी  सदर वक्फ मिळकती वर धोकाधडी करून लोकांची 
दिशाभूल करून स्वतःची मिळकत समजुन लिलाव प्रक्रिया करुन 

आर्थिक फायदा घेण्याच्या हेतूने 18/3/2023 रोजी निविदा 
काढुन  वृत्तपत्रात जाहीर प्रगटन दिले होते याच्या विरोधात फुलंब्री 
येथील अकबर  शहा, अजय  गंगावणे, अबरार खान व इतर यांनी 
दाखल केलेल्या प्रकरणात महाराष्ट्र राज्य वक्फ न्यायाधिकरण 
औरंगाबाद कोर्टाने  वक्फ दावा क्र ३९/२२ मधील प्रतिवादी क्र.१ 
मुख्याधिकारी नपं फुलंब्री, प्रतिवादी क्र.२ नगराध्यक्ष नपं फुलंब्री 
यांना  पुढील तारखे पर्यंत दाव्याचा मालमत्ता संबंधात जैसे थे 
स्थिती कायम राखण्यासाठी प्रकरणात तात्पुरती  स्थगिती चे आदेश 
21 मार्च रोजी दिले आहे.  वक्फ न्यायाधिकरण कोर्टाने दिलेल्या 
या आदेशाने हजरत सय्यद जमालशाह वली दरगाह शरीफ च्या 
गट क्र ३,सर्वे नंबर १,या इनामी जमिनीवर भरणाऱ्या आठवडी 
बाजारात व्यापारींकडुन नगर पंचायती ला किंवा त्यांनी ठरवुन 
दिलेल्या व्यक्तीला कोर्टाच्या पुढील आदेशा पर्यंत कोणत्याही 
प्रकारचे आर्थिक  व्यवहार  करता येणार नाही तसेच नगर पंचायत 
ने वादग्रस्त जमिन वर कोणतेही गैरकृत्य न करता वादग्रस्त 
जमिनी बद्दल जैसे थे परीस्थिती कायम ठेवावी असे वादीचे वकिल 
मोहम्मद अझरुद्दीन यांनी सांगितले आहे.

इनामी जमिनीवर न.पं.कडून बेकायदेशीर 
आठवडी बाजार लिलावाची प्रक्रिया 

वैजापूर : येथील शेख रियाजोद्दिन यांचा मुलगा असदूद्दीन शेख 
वय सात वर्ष ह्याने त्याच्या आयुष्यातील 
पहिला  रोजा (उपवास) ठेवला.

मुस्लीम धर्मामध्ये पवित्र आणि 
महत्वाचा समजला जाणारा रमजान 
महिना व रमजान महिन्यातील ठेवले 
जाणारे उपवास (रोजा) मुस्लिम 

धर्मामध्ये या उपवासाला खूप महत्त्व आहे कारण अतिशय 
खडतर, कडक नियम पाळून हे उपवास ठेवावे लागतात भर 
उन्हाळा ऋतु मध्ये येणारे हे उपवास त्यातच अन्नाचा कन ही 
न खाता व पाण्याचा थेंबही न पिता 15 ते 16 तास उपाशी पोटी 
राहुन हा उपवास पाळावा लागतो हे विशेष. मात्र यातच अवघ्या 
सात वर्षाच्या मुलाने हा उपवास ठेवल्याने आश्चर्य व्यक्त केले 
जात आहे. 

शेख असदूद्दीन ह्याने इतक्या लहानवयात रोजा (उपवास) 
ठेवल्यामुळे  सर्वच स्थरातून त्याचे कौतुक होत आहे.

सात वर्षीय शेख असदूद्दीनचा पहिला रोजा

परतुर : तालुक्यातील शेतकऱ्यांच्या 
हितासाठी आता युवा शेतकरी पुत्रांनी 
पुढाकार घेणे आवश्यक आहे. शेतकऱ्यांवर 
अस्मानी अन् सुलतानी दोन्ही संकटे 
ओढवत असताना शेतकरी पुत्रांनी 
हक्काच्या कृषी बाजार समिती  व 
शेतकरी हित चळवळ उभा करावी  परतुर 
बाजार समितीत शेतकऱ्यांच्या बाबत 
समाधानकारक असे काहीच काम होत 
नाही, शेतकऱ्यांच्या हितासाठी आता 
शेतकरी युवा पुत्रांनी पुढाकार घेतला असून 
शेतकरी कृषी बाजार समितीची निवडणूक 
लढवावे असे आव्हान शिवसंग्रामचे 
तालुका अध्यक्ष सचिन खरात यांनी केले. 
कृषी बाजार समितीमध्ये गेल्या काही 
काळापासून निवडक व्यक्तींची सत्ता आहे. 
या ठिकाणी अपहार, असुविधा या बाबी 
वारंवार पुढे आलेल्या आहेत. शेतकऱ्यांना 
बाजार समितीत विश्राम व्यवस्था चांगली 
नाही, बाजार समिती इमारती बांधकाम 
झालेले आहे मात्र तेथील परिस्थिती 
मरणासन्न अवस्थेत आहे. बाजार समिती 

शेतकऱ्यांचा विश्वास संचालक मंडळाच्या 
दुर्लक्षामुळे जिंकू शकलेली नाही म्हणून 
आता शेतकऱ्यांच्या पोरांनी पुढाकार 
घेने आवश्यक आहे संपूर्ण जागेवर युवा 
शेतकरी उभे करून विजयी करण्याचा 
संकल्प केला असल्याचे  शिवसंग्रामचे 
तालुका अध्यक्ष सचिन खरात यांनी म्हंटले 
आहे. कृषी बाजार समितीमध्ये गेल्या काही 
काळापासून निवडक व्यक्तींची सत्ता आहे.  
यावेळी बदल होणं आवश्यक आहे.

या कृषी बाजार समिती ठिकाणी 
अपहार, असुविधा या बाबी वारंवार पुढे 
आलेल्या आहेत. शेतकऱ्यांना बाजार 
समितीत विश्राम व्यवस्था चांगली 
नाही, बाजार समिती इमारती बांधकाम 
झालेले आहे मात्र तेथील परिस्थिती 
मरणासन्न अवस्थेत आहे. बाजार समिती 
शेतकऱ्यांचा विश्वास संचालक मंडळाच्या 
दुर्लक्षामुळे जिंकू शकलेली नाही म्हणून 
आता शेतकऱ्यांच्या पोरांनी पुढाकार 
घेने आवश्यक आहे संपूर्ण जागेवर युवा 
शेतकरी उभे करून विजयी करण्याचा 
संकल्प केला असल्याचे सचिन खरात 
यांनी म्हंटले आहे.

बाजार समिती निवडणूक 
युवा ने लढवावी : खरात 

सोयगाव : तालुक्यातील सावळदबारा 
येथे दिनांक २६ मार्च रविवार रोजी जिल्हा 
माहिती कार्यालय छत्रपती संभाजी नगर 
सामाजिक न्याय व विशेष सहाय्य विभाग 
अनुसूचित जाती उपायोजना जनजागृती 
कार्यक्रम 2022 /23 कलापथक 
लोककलेच्या माध्यमातून गावा गावात 
चालू आहे. शेतकरांनी यापुढे एक रुपया 
भरुन आपल्या शेताचा विमा काढावा 
अशे मार्गदर्शन शाहीर प्रतापराव जाधव 
यांनी पोवाड्यातून केले. जिल्हा माहिती 
कार्यालयातर्फे लोकशाहीर प्रताप होनाजी 
जाधव, प्रवीण जाधव जामवंत इंगळे वैभव 
चव्हाण मनोहर चव्हाण पंडित जाधव 
प्रणिमा जाधव महाराष्ट्र शासन माहिती 
व जनसंपर्क कार्यालय या जनजागृती 
कार्यक्रम सावळदबारा येथे चक्रधर स्वामी 

मंदिर समोर पार पडला. लोकशाहीर प्रताप 
जाधव प्रवीण जाधव या कलापथकातील 
कलावंताचे जनजागरण करणारी कार्यक्रम 
लोकांमध्ये जागृती व जनसंपर्क करीत 
आहेत. शिवशाहीर प्रवीण जाधव प्रताप 
जाधव यांच्या कलापथक व मनोरंजनातून 
येथा योग्य संदेश देणे हे या लोककलांचे 
वशिष्य आहे हाच हेतू समोर ठेवून 
जिल्ह्यात शासनाच्या सामाजिक न्याय 
विभागाच्या जनकल्याणकारी योजनांचा 
लोककलेच्या माध्यमातून जागर करण्यात 
येत आहे ग्रामीण भागात होणाऱ्या या 

कार्यक्रमांना नागरिकांचा मोठ्याप्रमाणात 
प्रतिसाद मिळत असून याचा लाभ घ्यावा 
असे आवाहन माहिती व जनसंपर्क 
कार्यालया तर्फे करण्यात येत आहे.यावेळी 
सरपंच शिवाआप्पा चोपडे, उपसरपंच मो 
आरिफ मो लुखमान,प्रा.जीवन कोलते 
पाटील सामाजिक कार्यकर्ते, मधूकर 
पुजारी, संजय कारगोळे,डि.एन.नपते, 
डॉ जफर सय्यद,पो.पा.विलास कुल्ले, 
जेष्ठ पत्रकार गोकुळसिंग राजपूत, पत्रकार 
सुनील चोरमारे व ग्रामस्थ मोठ्या संख्येने 
उपस्थित होते.

 लोककलांच्या माध्यमातून सामाजिक 
न्याय विभागांच्या योजनांचा जागर



वर्तमान
मंगळवार, २८ मार्च २०२३ १०

खुलताबाद :  तालुक्यातील विरमगाव येथील वि. वि. 
कार्यकारी सहकारी सेवा संस्था च्या संचालक मंडळाची 
पंचवार्षिक निवडणूक झाली. या निवडणुकीत   शिव 
छत्रपती शेतकरी गिरजामाता  विकास पॅनलने सत्ता काबीज 
केली आहे. यात 12 जागांकरिता मतदान घेण्यात आले. 
सर्वसाधारण मतदार संघात ८ जागा, महिला मतदारसंघ 
२ जागा, व इतर मागास प्रवर्ग १, जागा, अनुसूचित जाती 
प्रवर्ग १ जागा, भटके विमुक्त  जागा रिक्त राहीली असून 
या प्रमाणे दोन पॅनल चे 24 उमेदवार रिंगणात होते. त्यात 

शिव छत्रपती गिरजामाता शेतकरी विकास पॅनलचे कृष्णा 
तुळशीराम अधाने 191, गोरख भिमराव अधाने 164, 
भारत गणपत अधाने 211, वाल्मिक मारोती अधाने 165, 
विष्णू अंबादास अधाने 155, शंकर धोंडीराम अधाने 
193, काकासाहेब पवार 175, उत्तम धोंडीराम शिंदे 187 
हे सर्व साधारण मतदारसंघात निवडूआले तर अनुसूचित 
जाती जमाती पांडुरंग कचरू जाधव हे187मत घेऊन 
विजयी झाले तर महिला मतदारसंघात कडुबाई बंडु अधाने 
194तरजया गणेश अधाने179मतदान घेऊन विजयी झाले 
तर इतर मागासवर्गीय संघामध्ये रमेश अंबादास जाधव 
हे187मत घेऊन विजयी झाले. तर अनुसूचित जमाती ची 

जागा रिक्त राहिली. या निवडीबद्दल शिवसेनेचे महाराष्ट्र 
राज्य चे विरोधी  पक्ष नेते नामदार अंबादास दानवे, 
शिवसेनेचे नेते चंद्रकांत खैरे, शिवसेनेचे तालुकाप्रमुख 
राजु  वरकड, कृषी उत्पन्न बाजार समितीचे सभापती गणेश 
अधाने,  शिवसेनेचे नेते शंकर काका  अधाने  किशोर 
कुकलारे, पोपट वेताळ यांनी अभिनंदन केले. 
या निवडणुकीत सहाय्यक निबंधक कार्यालयातर्फे 
निवडणूक अधिकारी सुषमा साबळे यांच्या मार्गदर्शनात 
रमेश रगडे, विलास घुगे, शिल्पा कासार, योगेश दांडेकर, 
एस. पी. भवर, विलास सुरडकर यांनी काम पाहिले. 
यावेळी विजयी मिरवणूक काढण्यात आली.

विरमगाव विविध कार्यकारी सहकारी सेवा संस्थेवर 
शिवछत्रपती गिरजामाता शेतकरी पॅनलचे वर्चस्व 

खुलताबाद : आज बोरवाडी, ता. खुलताबाद येथील बाबाजी मंदिरासमोरील सभामंडप 
आ. प्रशांतजी बंब साहेब यांच्या वतीने देण्यात आले या   मा आमदार श्री.प्रशांतजी बंब 
साहेब यांच्या स्थानिक विकास निधीतून देण्यात आलेल्या 10 रू लक्ष रू सभामंडपाचे 
भूमिपूजन महामंडलेश्वर स्वामी शांतीगिरीजी महाराज यांच्या प्रमुख उपस्थितीत भाजपा 
तालुकाध्यक्ष प्रकाश वाकळे, माजी उपसभापती दिनेश अंभोरे, प्रकाश चव्हाण , सोमिनाथ 
जाधव यांच्यासह भाविक भक्तगणाच्या हस्ते उद्घाटन करण्यात आले या उद्घाटन 
सोहळ्यानिमित्त शेकनाथदादा होळकर, राजु चव्हाण, शेकनाथ जाधव, नवनाथ जाधव, 
भानुदास जाधव, विलास वाकळे, ज्ञानेश्वर होळकर,संजय वाकळे,रमेश होळकर व 
गावातील व परिसरातील नागरिक भक्तगण पुरूष- महिला मोठ्या संख्येने उपस्थित होते.

आ. प्रशांत बंब यांच्या विकास 
निधीतून सभामंडपाचे भूमिपूजन

लातूर : येथील दयानंद वाणिज्य 
महाविद्यालयात सध्या वार्षिक 
स्नेहसंमेलन मोठ्या उत्साहात साजरे 
केले जाते आहे. या निमित्ताने अनेक 
स्पर्धा, उपक्रम राबविण्यात येत असून, 
त्यात 'आनंदनगरी' हा विशेष उपक्रम 
दरवर्षी राबविला जातो. या उपक्रम 
अंतर्गत महाविद्यालयातील विद्यार्थ्यांनी 
खाद्यपदार्थचे विविध स्टॉल्स उभारून 
व्यवसायाचे प्रात्यक्षिक प्रशिक्षण घेतले. 
गेल्या दोन वर्षानंतर यावर्षी स्नेहसंमेलन 
होत असल्याने विद्यार्थ्यांत प्रचंड उत्साह 
पाहायला मिळतो आहे. 
दयानंद वाणिज्य महाविद्यालयात सोमवारी 
आनंदनगरी हा उपक्रम मोठ्या उत्साहात 
साजरा झाला.  यावेळी विद्यार्थ्यांनी 
विविध खाद्यपदार्थ स्टॉल्स उभारले. 
त्यात प्रामुख्याने पाणीपुरी, भेळ, कचोरी, 
मंचुरिअन, मठ्ठा, केक, फ्रुट स्लाड, 
मसाला पापड आदी स्टॉल्सचा समावेश 
होता. या आनंदनगरीचे उद्घाटन प्रभारी 
प्राचार्य डॉ. राजाराम पवार यांच्या हस्ते 
झाले. यावेळी विद्यार्थी कल्याण मंडळाचे 
प्रमुख डॉ. गणेश लहाने यांची प्रमुख 
उपस्थिती होती. आनंदनगरी या उपक्रमात 

विद्यार्थ्यांनी मोठ्या उत्साहाने सहभाग 
नोंदवला. या उपक्रमाच्या माध्यमातून 
विद्यार्थ्यांनी व्यवसायाचे प्रात्यक्षिक 
करून स्वतः तयार केलेले खाद्यपदार्थ 
आपल्या स्टॉल्सवरून विक्री केले. 
अंदाजे एक लाख रुपयांची उलाढाल या 
माध्यमातून झाली. हा उपक्रम यशस्वी 
होण्यासाठी आनंदनगरी समितीचे प्रमुख 
डॉ. विशाल वर्मा, सदस्य डॉ.प्रिया वर्मा, 
प्रा. निकिता अग्रवाल, प्रा.अजय चव्हाण, 
प्रा. शैलजा चिकटे, प्रा.राम पांचाळ, 
प्रा. सोनाली सास्तुरकर, प्रा.विशाल 
चव्हाण, प्रा.श्वेता बाजपाई आदींसह 
रासेयो स्वयंसेवक विद्यार्थी व विद्यार्थिनी, 
युवती कल्याण मंडळाच्या सदस्या, 

वाणिज्य मंडळाचे पदाधिकारी विद्यार्थी 
आदींनी परिश्रम घेतले. दयानंद वाणिज्य 
महाविद्यालयाच्या 'झेप-2023' या वार्षिक 
स्नेहसंमेलनाचे उद्घाटन 28 मार्च रोजी 
सकाळी 10 वाजता होणार आहे. सदरील 
स्नेहसंमेलन 28 आणि 29 मार्च रोजी 
संपन्न होणार आहे. उद्घाटन अकोला 
येथील सुप्रसिद्ध कवी अनंत राऊत यांच्या 
हस्ते होणार असून समारोप प्रसंगी प्रसिद्ध 
उद्योजक तथा माजी विद्यार्थी दिलीप माने 
यांची प्रमुख उपस्थिती असणार आहे. 
स्नेहसंमेलनास उपस्थित राहावे, असे 
आवाहन प्रभारी प्राचार्य डॉ. राजाराम 
पवार, विद्यार्थी कल्याण मंडळाचे प्रमुख 
डॉ.गणेश लहाने यांनी केले आहे.

टेंभुर्णी : २० लाख रूपयांचे मुद्रा कर्ज देतो 
म्हणून ऑनलाईन पध्दतीने  वेगवेगळ्या 
माध्यमातून टेंभुर्णी, ता.माढा येथील महिला 
मंडल अधिकारी यांची चार लाख रूपयांची 
फसवणूक केल्याप्रकरणी टेंभुर्णी पोलीस 
ठाण्यात तिघांचा विरोधात गुन्हा दाखल 
करण्यात आला आहे. मनिषा तानाजी 
लकडे रा. कुर्डूवाडी रोड टेंभुर्णी ता. माढा 
असे फसवणूक झालेल्या व्यक्तीचे नाव 
असून त्यातील १५ हजार रूपये लकडे 
यांच्या खात्यात वळवण्यात सायबर क्राईम 

विभागाला यश मिळाले आहे. 
 याबाबत अधिक माहिती अशी की, दि. १६ 
मार्च ते २० मार्च दरम्यान मंंडलाधिकारी 
मनिषा लकडे यांना संशयित राहूल 
शर्मा, निधी शर्मा, पंकज भादुरीया या 
व्यक्तींनी मोबाईल फोनद्वारे आम्ही मुद्रा 
लोन वाटप करणारे अधिकारी असून कर्ज 
प्रकरण करतो असे सांगितले. तुम्हांला  
कर्ज मिळवून देण्यात येईल याकरिता 
प्रोसेसिंग फि व इतर पाठवण्या करिता 
मोबाईल वरून २ लाख ७३ हजार ६०० 
रूपये. वडील तानाजी देवराव लकडे 
यांचे मोबाईल वरून १ लाख रूपये, व 

ॲड. पांडूरंग  कुबेर तोडकर यांचेकडून 
२० हजार रूपये तसेच सतिष नागनाथ 
हांडे यांचे फोन पे वरून १८ हजार रूपये 
फिर्यादी व त्यांचे सहकारी यांचेकडून 
एकूण ४ लाख ११ हजार ६०० रूपयांची 
फसवणूक करण्यात आली असल्याची 
तक्रार टेंभुर्णी पोलीस ठाण्यात देण्यात आली 
आहे.यानुुसाा कलम ४२०,३४,प्रमाणे 
टेंभुर्णी पोलीस ठाण्यात गुन्हा दाखल झाला 
असुन पुढील तपास पोलीस निरीक्षक  
सुरेश निंबाळकर यांच्या मार्गदर्शनाखाली  
सहाय्यक पोलीस निरीक्षक धनाजी ओमासे 
हे करीत आहेत.

आधुनिक केसरी न्यूज  

छत्रपती संभाजीनगर : येथील डॉ. 
आंबेडकर विधी महाविद्यालयाच्या 
परिसरातील मुख्य प्रवेशद्वार येथे 
भारतीय संविधान उद्धेशीकेच्या प्रतिमा 
उद्घघाटनप्रसंगी प्रमुख पाहुणे म्हणून 
कर्नाटक उच्च न्यायालयाचे मुख्य 
न्यायमूर्ती प्रसन्न वराळे यांचे हस्ते 
करण्यात आले. याप्रसंगी मुंबई उच्च 
न्यायालयाच्या औरंगाबाद खंडपीठाचे 
प्रशासकीय न्यायमूर्ती रविंद्र घुगे यांची 
प्रमुख उपस्थिती होती. महाविद्यालयाचे 
प्राचार्य डॉ. प्रमोद हेरोडे यांच्या 
मार्गर्शनाखाली सर्वोच्च न्यायालयाचे 
वकील मृत्युंजय तायडे यांनी त्यांचे 

वडील स्मृतीशेष विजय तायडे यांच्या 
स्मृतिप्रीत्यर्थ हि उद्धेशिका स्थापन 
करुन भेट देण्यात आली. याप्रसंगी 
न्यायमूर्ती प्रसन्न वराळे यांनी आपल्या 
भाषणात सांगितले की, भारतीय 
संविधान उद्धेशीका केवळ ते शब्द 
नाहीत तर तो प्रत्येक शब्द म्हणजे एक 
विचार आहे,आणि तो विचार म्हणजे 
सर्वसामान्याच्या न्यायाच्या प्रक्रियेत 
महत्त्वाचा आहे, नागसेनवन आणि 
हि भूमी म्हणजे आदर्श स्थान आहे. 
डॉ.बाबासाहेब आंबेडकर यांचे विचार व 
कार्य हे मौलिक असेच आहे. याप्रसंगी 
मुंबई उच्च न्यायालयाच्या औरंगाबाद 
खंडपीठाचे प्रशासकीय न्यायमूर्ती रविंद्र 
घुगे यांनी उपस्थितांना मार्गदर्शन  केले. 

प्रास्ताविक प्राचार्य प्रमोद हेरोडे यांनी 
केले, कार्यक्रमाची भूमिका ऍड. मृत्यूंजय 
तायडे यांनी मांडली, यावेळी माजी 
प्राचार्य एस के हिंगोले, ज्येष्ठ विधीज्ञ एस 
आर बोदडे, व्ही. एन. पाटील, ऍड.प्रा. 
मिलिंद मनवर, अॅड.प्रा. विजय सुरडकर,  
प्रा.सोनल पवार, प्रा. प्रियंका खरात,प्रा. 
अण्णासाहेब ढवळे,प्रदीप साळवे, 
मिलिंद आठवले व रत्नदिप कांबळे,सर्व 
प्राध्यापक, शिक्षकेत्तर कर्मचारी, विद्यार्थी 
व शहरातील नागरीक मोठ्या संख्येने 
उपस्थित होते. कार्यक्रमाचे सूत्रसंचालन 
सरीता राठोड, नमिता देशमुख यांनी केले 
तर पाहुण्यांचा परिचय गौतमी आव्हाड  
व वैशाली सरदार यांनी करून दिला, तर 
आभार सांची अराक यांनी मानले.

'आनंदनगरी' ने वाढविला उत्साह !मंडलाधिकारी मनीषा लकडे यांची 
चार लाखांची ऑनलाईन फसवणूक 

डॉ. आंबेडकरांचे विचार प्रेरणादायी : 
मुख्य न्यायमूर्ती प्रसन्न वराळे 

घर तुमचे... इंटरीयर आमचे !
आपल्या घरातील आतील संपूर्ण सजावट आम्ही 

करू, वेल डेकोर फर्नीचर, किचन ट्रॉलीज, सोफा, बेड 
सर्वकाही तुमच्या स्वप्नाप्रमाणे

सम्राट अशोकानंतर एकही प्रियदर्शी निर्माण झाला नाही
पूज्य भन्ते शरणानंद महस्थाविर : नरहरी रांजणगाव येथे पाचवी बौद्ध धम्म परिषद 

आधुनिक केसरी न्यूज  

गंगापूर : महाकारुणीक तथागत भगवान गौतम 
बुद्धांच्या पवित्र बौद्ध धम्माची पताका संपूर्ण आशिया 
खंडात फडकवणारे प्रियदर्शी राजा सम्राट अशोक 
यांचा सारखा राजा पुन्हा झाला नाही, असे प्रतिपादन 
पूज्य भिक्खु शरणानंद महस्थाविर यांनी गंगापूर 
तालुक्यातील नरहरी रांजणगाव येथे संपन्न झालेल्या 
५व्या बौद्ध धम्म परिषदेत केले.  
प्रियदर्शी राजा सम्राट अशोक यांच्या जयंतीनिमित्त 
धम्मसम्राट फाउंडेशन महाराष्ट्र तसेच भिक्खू 
अमृतानंद बोधी यांच्या मार्गदर्शनाखाली  ५व्या 
अखिल भारतीय बौद्ध धम्म परिषद शनिवार, 
दि.२५ मार्च २०२३ रोजी नरहरी रांजणगाव येथे 
पूज्य भिक्खु शरणानंद महस्थाविर (पाथरी) यांच्या 
अध्यक्षतेखाली संपन्न झाली. परिषदेचे उद्घाटन 
भिखु डॉ. एम. सत्यपाल महाथेरो यांच्या हस्ते झाले. 
यावेळी थायलंडचे भिक्खू कामसिंग भन्ते सारीपूत्त 
थेरो, भन्ते मिलिंद बोधी थेरो,भन्ते मनायु थेरो, भन्ते 

वंगीस थेरो, भन्ते सुमनसिरी , भन्ते दिपंकर, भन्ते 
महामोगल्लन थेरो, बनते सचित बोधी,  भन्ते सागर 
बोधी, भन्ते सुमेध बोधी, भिक्खूनी प्रज्ञाशीला थेरी, 
भिक्खूनी संबोधी थेरी, भिक्खूनी आम्रपाली यांची 
प्रमुख उपस्थिती होती. सकाळी महाधम्म ध्वजारोहन 
होऊन परिषदेला सुरुवात झाली. त्यानंतर भिक्खू 
संघाला भोजनदान होऊन बोधिवृक्ष पूजन, दीप 
प्रज्वलित करून नंतर दुपारी भन्तेंची धम्मदेशना 

झाली. दरम्यान, धम्म सम्राट स्मरनिकेचे प्रकाशन 
करण्यात आले. विविध क्षेत्रातील उल्लेखनीय कार्य 
करणाऱ्या डॉ.सुनील उबाळे( गंगापूर), प्रा.भीमराव 
हत्तीआंबरे (छत्रपती संभाजीनगर), अनिल कुमार 
साळवे, प्रा.डॉ. गौतम गायकवाड (गंगापूर), एल 
एल गायकवाड या पाच धम्मसेवकांना उल्लेखनीय 
कार्य केल्या बद्दल धम्मभूषण पुरस्कार देऊन 
सन्मानित करण्यात आले.  यावेळी पदवीधर मतदार 

संघाचे आमदार सतीश चव्हाण यांची उपस्थिती 
होती. कम्मभूमी बुद्ध विहारासाठी पदवीधर मतदार 
संघाचे आ. सतिष चव्हाण यांच्याकडून रु.११ लाख 
व खा.इम्तियाज जलील यांच्याकडून  रु.२०लाखाचा 
निधी जाहीर. धम्म प्रचार आणि प्रसारासाठी आणि 
मानवाला शांतीसाठी बुद्ध विहाराची अत्यंत गरज 
असते यासाठी कम्मभूमी अर्थात रांजणगाव येथे 
बुद्ध विहार निर्माणास ११ लाख रुपये निधी देण्याचे 
आमदार सतीश चव्हाण यांनी जाहीर केले, हा 

निधी पुढील वर्षभरात खर्च करून धम्म परिषदेत 
उद्घाटन करण्याचा विश्वास देखील त्यांनी उपस्थित 
उपसकांना दिला.  तसेच खासदार इम्तियाज जलील 
यांनी २० लाखांचा निधी जाहीर केला. 
ही रात्र वामनाची हा संगीतमय कार्यक्रम रात्री 
संपन्न झाला, या कार्यक्रमाला बौद्ध उपासकांची 
प्रचंड गर्दी झाली होती. परिषदेत राज्यभरातील बौद्ध 
भिक्खुची उपस्थित होते. यासह विविध प्रशासकीय 
विभागातील अधिकारी, गंगापूर व वैजापूर 
तालुक्यातील उपासक उपसिका उपस्थित होते. 
परिषद यशस्वी करण्यासाठी संयोजक व अध्यक्ष 
भिक्खू अमृतानंद बोधी यांच्या मार्गदर्शनाखाली 
स्वागताध्यक्ष पोपट दुशिंग, नितीन जाधव, डॉ संदीप 
गायकवाड, ए टी पगारे, रंजक शिरसाठ, लक्ष्मण 
उबाळे, संजय आल्हाट, संजय कांबळे, राहूल 
वानखेडे यांच्यासह समता सैनिक दल, भारतीय 
बौद्ध महासभा, डॉ बाबासाहेब आंबेडकर युवा मंच 
आदींनी परिश्रम घेतले. सूत्र संचालन प्रमोद पठारे 
आणि डॉ संदीप गायकवाड यांनी केले.

बौध्द धर्मीय पुस्तकांचे विविध स्टॉल
नरहरी रांजणगाव येथील माळरानावर गेली अनेक 
वर्षांपासून भिक्खू अमृतानंद बोधी हे भव्य बुद्ध विहार 
उभारणीसाठी प्रयत्न करत असून गंगापूर आणि 
वैजापूर तालुक्यात बुद्ध धम्माचे विचार प्रसारित करत 
आहे. ५ वर्षांपासून ते येथेच धम्म परिषदेचे आयोजन 
करतात. धम्म परिषदेत पुस्तकांची दुकाने थाटली 
गेली होती. यात मोठ्या संख्येने महापुरुषांच्या 
जीवनावर आधारित पुस्तके विक्री झाली.  

आडूळ :  वाचन संस्कृती वाढीला लागावी 
व विद्यार्थ्यांच्या अभिव्यक्तीला संधी मिळावी 
म्हणून जिल्हा परिषद प्राथमिक शाळा रजापूर 
येथे गेल्या दहा वर्षापासून बाल साहित्य 
संमेलनाचे आयोजन करण्यात येत आहे. 
दशकपूर्ती सोहळ्याच्या या वर्षीच्या संमेलनाचे 
अध्यक्ष पद इयत्ता सातवीची विद्यार्थिन 
कु. समरीन अफसर शेख हिने भूषविले. 
स्वागताध्यक्ष म्हणून चैतन्य कैलास शिंदे ,वर्ग 
सातवा यास मान मिळाला. कार्यक्रमास प्रमुख 
अतिथी प्रसिद्ध कवयित्री अलकनंदा घुगे - 
आंधळे व उद्घाटक डॉ. सुमंत कुलकर्णी,  
केंद्रप्रमुख पंडित भोसले , मुख्याध्यापक 
उमाकांत धतिंगे उपस्थित होते. सकाळी 
गावातून ग्रंथदिंडीचे आयोजन करण्यात 
आले. सावित्रीबाई फुले व ज्येष्ठ साहित्यिक 
कुसुमाग्रज तथा वि. वा.शिरवाडकर यांच्या 
प्रतिमापूजन व दीप प्रज्वलन करून साहित्य 
संमेलनाचे उद्घाटन झाले. 
  या बाल साहित्य संमेलनाचे वैशिष्ट्ये 
असे की सर्व कार्यक्रम विद्यार्थीच सादर 
करतात. आपल्यापैकीच  विद्यार्थ्यांची 
संमेलनाध्यक्ष, स्वागताध्यक्ष पदी निवड 
करतात. सूत्रसंचालन, अनुमोदन, प्रास्ताविक, 
आभार व स्वागत करणे इत्यादी जबाबदाऱ्या 
विद्यार्थीच पार पाडतात. कविता, कथा इत्यादी 
वांग्मय प्रकार लिहिण्याच्या अगोदर आपल्या 
अवतीभवती समाजात घडणाऱ्या वेगवेगळ्या 
बाबींकडे बारकाईने पाहिले पाहिजे,  त्यावर 
विचार केला पाहिजे,  काय घडतं? कसं 
घडतं ?का घडतं ? या चिंतनातून कवी 
,लेखक अधिक समृद्ध होत जातो . असे 

मार्गदर्शन प्रसिद्ध कवयित्री अलकनंदा 
घुगे-आंधळे यांनी यावेळी विद्यार्थ्यांना केले. 
कार्यक्रमाचे उद्घाटक डॉक्टर सुमंत कुलकर्णी  
यावेळी विद्यार्थ्यांना मार्गदर्शन करताना 
म्हणाले की शिक्षणाबरोबरच उत्तम आरोग्य 
सांभाळले पाहिजे. विद्यार्थ्यांना अभिव्यक्तीची 
उत्तम संधी दिल्याबद्दल शिक्षकांचे त्यांनी 
कौतुक केले. बाल साहित्य संमेलनाच्या अशा 
आयोजनातून भविष्यात हे विद्यार्थी उत्कृष्ट 
साहित्यिक घडू शकतील असा आशावाद 
त्यांनी व्यक्त केला. साहित्य संमेलनाचा 
अध्यक्षीय समारोप करताना कु.समरीन 
शेख म्हणाली की,  मराठी भाषेला २४०० 
वर्षाचा  गौरवपूर्ण इतिहास आहे. मराठी भाषेचे 
शब्द गोड आहेत. ती भाषा जरी असली तरी 
आपण तिला आई मानतो. तिच्या संवर्धनाची 
जबाबदारी आपली आहे. बाल साहित्य 
संमेलनाच्या कवी कट्ट्यात प्रीती छत्रे, अदिती 
भांड, यश काळे, नैतिक पवार, श्रुती ननवरे, 

आरती भिसे, अक्षरा मापारी, शाहेद शहा, 
आदित्य मनभरे, रोहित शिंदे, मयूर बनकर, 
गौरव गायकवाड, ओमकार यदमळ, वैष्णवी 
गांगुर्डे, समरीन शेख, चैतन्य शिंदे, श्रावणी 
पवार, विशाखा छत्रे, तेजस्विनी काळे, गायत्री 
दाभाडे, सार्थक कापसे, रोहिणी चौधरी, 
अश्विनी लहाने, आरती नन्नवरे, तृप्ती 
थोरात, आदित्य छत्रे, विराट छत्रे, इत्यादी २३ 
विद्यार्थ्यांनी आपल्या स्वलिखित कविता व ४ 
विद्यार्थ्यांनी  कथा सादर केल्या. कार्यक्रमाचे 
सुंदर सूत्रसंचालन इयत्ता सहावीची विद्यार्थिनी 
वैष्णवी गांगुर्डे हिने केले. अनुमोदन ओंकार 
यदमळ यांने दिले . प्रस्ताविक इयत्ता 
सहावीचा सार्थक कापसे यांनी केले . 
स्वागताध्यक्ष चैतन्य शिंदे यांने आभार मानले. 
     बाल साहित्य संमेलनाच्या कवी कट्टयात 
व कथाकथनात प्रीती छत्रे ,अदिती भांड ,यश 
काळे, नैतिक पवार, श्रुती ननवरे ,आरती 
भिसे,  अक्षरा मापारी , शाहेद शहा,  आदित्य 

मनभरे ,रोहित शिंदे,  मयूर बनकर,  गौरव 
गायकवाड,  ओमकार यदमळ, वैष्णवी 
गांगुर्डे,  समरीन शेख,  चैतन्य शिंदे,  श्रावणी 
पवार , विशाखा छत्रे तेजस्विनी काळे,  
गायत्री दाभाडे,  सार्थक कापसे, रोहिणी 
चौधरी, अश्विनी लहाने, आरती ननवरे, तृप्ती 
थोरात, आदित्य छत्रे, विराट छत्रे  इत्यादी 
विद्यार्थ्यांनी आपल्या स्वलिखित कविता 
व कथा सादर केल्या. कार्यक्रमाचे सुंदर 
सूत्रसंचालन इयत्ता सहावीची विद्यार्थिनी 
वैष्णवी गांगुर्डे हिने केले. अनुमोदन ओंकार 
यदमळ याने दिले. प्रस्ताविक इयत्ता सहावीचा 
सार्थक कापसे यांने केले. स्वागताध्यक्ष चैतन्य 
शिंदे यांने आभार मांनले. 
कार्यक्रमाच्या यशस्वीतेसाठी राज्य पुरस्कार 
प्राप्त शिक्षक ,  साहित्य संमेलनाचे संयोजक 
संजय खाडे,  श्रीकांत गोरे, तेजश्री काळे, 
वैजयंती गंधे, उपासना सेलूकर यांचे 
मार्गदर्शन लाभले.

जि. प. प्रा. शाळा रजापूर येथे बाल साहित्य संमेलन 

आधुनिक केसरी न्यूज  

लातूर : जिल्हा ग्राहक निवारण आयोग 
यांनी दि. ३० /०१/२०२३ रोजी तक्रार क्र. 
३१/२०२२ मधे डॉक्टर विक्रम आणि डॉक्टर 
श्वेता सूर्यवंशी यांनी मयत रेवती गावकरे यांना 
वैद्यकीय सेवा देण्यात कसुर केल्या प्रकरणी 
मयत रेवती यांच्या वारसामार्फत ग्राहक तक्रार 
दाखल प्रकरणात प्रतेकी २० लाख रुपये 
देण्याचे आदेश केले होते त्या आदेशा विरूध 
डॉ सूर्यवंशी यांनी राज्य ग्राहक निवारण आयोग 
खंडपीठ, औरंगाबाद मधे विधीज्ञ ऋषिकेश एस. 
गंगाखेडकर औरंगाबाद यांच्या मार्फत अपील 
दाखल करुन दाद मागितली त्या प्रकरणात 
सुनावणी अंति विधीज्ञ ऋषिकेश गंगाखेडकर 
यांचा युक्तीवाद ऐकून लातूर जिल्हा ग्राहक 
निवारण आयोग यांच्या निर्णयाला स्थगिती दिली 
असून युक्तीवादा दरम्यान विधीज्ञ ऋषिकेश 
गंगाखेडकर यांनी डॉक्टर विक्रम सूर्यवंशी आणि 
डॉक्टर श्वेता सूर्यवंशी यांनी दिलेली वैद्यकीय 
सेवेमधे कोणतीही निष्काळजी पण केली नाही 

तसेच, मुळप्रकरणात दाखल केलेली कागदपत्रे 
नाई वैद्यकीय मंडळाचा निर्णय / रिपोर्ट दाखवून 
अनेक कायदेशीर मुद्यांवर लक्षकेद्रीतकरुन मा. 
राज्य ग्राहक निवारण आयोग न्यायिक सदस्य 
श्रीमती एस. टी.बारणे आणि सदस्य के. एम. 
लवांडे यांनी सर्व युक्तीवाद ऐकून प्रकरण 
दाखल करुन घेऊन जिल्हा ग्राहक निवारण 
आयोग लातूर यांच्या आदेशाला स्थगिती दिली 
असून विरूध पक्षाला नोटीस काढण्याचे आदेश 
दिले आहेत.

ग्राम सुरक्षा यंत्रणाच्या टोल फ्री 
हेल्पलाइनचा वापर करावा : गोर्डे 

आधुनिक केसरी न्यूज  

कन्नड :वाणी मंगल कार्यालया येथे
पोलीस अधीक्षक संभाजीनगर ग्रामीण यांच्या 
वतीने दैनंदिन जीवनात होणाऱ्या चोऱ्या, दरोडे, 
नैसर्गिक, आपत्ती व इतर अनुचित घटना रोखण्या 
करिता ग्राम सुरक्षा यंत्रणा टोल फ्री हेल्पलाइन नंबर 
कार्यान्वित करण्यात येणार आहे. त्याच प्रात्यक्षीत 
प्रॉजेक्टरद्वारे ग्राम सुरक्षा यंत्रनेचे संचालक डी. के. 
गोर्डे उपविभागीय पोलीस अधिकारी मुकुंद आघाव 
पोलीस निरीक्षक राजीव तळेकर सहायक पोलीस 
निरीक्ष सचिन खटके सहायक पोलीस निरीक्षक 
भुषन सोनार यांच्या प्रमुख उपस्थीती पार पडले.
यावेळी गोर्डे यांनी सदर ग्रामसुरक्षा यंत्रणा कशा 
प्रकारे कार्य करते व ग्राम सुरक्षेच्या दृष्टीने तिचा 
उपयोग कसा आहे हे समजून सांगण्या करिता व 
सदर ग्रामसुरक्षा यंत्रणेमध्ये नागरिकांचा समावेश 
करून घेण्याकरिता संबंधित ग्राम सुरक्षा यंत्रणेचे
संचालक डि .के. गोर्डे यांनी प्रॉजेक्टर द्वारे

माहिती देण्या करिता वाणी मंगल कार्यालय येथे 
यंत्रनेचे प्रशिक्षण व हेल्पलाइन नंबर चा वापर 
कसा करावा हे कन्नड शहरातील तसेच कन्नड 
तालुक्यातील ग्रामस्थांच्या सुरक्षेच्या दृष्टीने अत्यंत 
उपयुक्त अशी हेल्पलाइन असून याचा वापर 
करावा असेही आवाहान करण्यात आले या वेळी 

शहर पोलीस ठाण्याचे जे.पी सोनवणे, गणेश जैन, 
एस. एल. सोनवणे, विजय चौधरी, ग्रामसेवक 
योगेश धाटबळे, माणिक पगारे, अशोक दापके, 
बापू गवळी, अन्वर बागवान, राज राजपुत कन्नड 
शहरातील प्रतिष्ठित नागरिक, पोलीस पाटील, 
तलाठी, सरपंच उपसरपंच यांची उपस्थीती होती.

आधुनिक केसरी न्यूज  

जिंतूर : महाराष्ट्र प्रदेश काँग्रेस सचिव सुरेश नागरे यांच्या 
नेतृत्वामध्ये  खासदार राहुल गांधी यांचे लोकसभा सदस्यत्व रद्द 
केल्यामुळे भारतीय जनता पार्टीचा जाहीर निषेध म्हणून माननीय 
राष्ट्रपती भारत सरकार व माननीय राज्यपाल महाराष्ट्र शासन 
यांना तहसीलदार जिंतूर यांच्यामार्फत निवेदन देण्यात आले. 
सदर निवेदनामध्ये भारतीय जनता पार्टी ही सूडबुद्धीचे राजकारण 
करत असून गुजरात येथील सुरत न्यायालयाने राहुल गांधी यांना 
दोषी ठरवलेले असताना त्यांना वरील न्यायालयामध्ये अपील 
करण्यासाठी 30 दिवसांचा कालावधी देण्यात आलेला असतो परंतु 
राजकीय द्वेष भावना व सूडबुद्धी करत भाजप सरकारने क्षणाचाही 
विलंब न करता खासदार राहुलजी गांधी यांचे लोकसभा सदस्यत्व 
रद्द केले. तसेच भारतीय संविधानाने घटनेच्या कलम 19 अन्वये 
प्रत्येक नागरिकाला अभिव्यक्ती स्वातंत्र्याचा मूलभूत अधिकार 
दिलेला असताना राहुलजी गांधी हे लोकसभेमध्ये जनतेच्या 
हितासाठी अदानी विरोधात जेपीसी नेमण्याची मागणी करताच 
त्यांच्या मागणीला विरोध करत संसदेचा वेळ वाया घालवत व 
राजकीय आकसापोटी राहुलजी गांधी यांचे लोकसभा सदस्यत्व 
रद्द करत भाजप सरकारने एक प्रकारे संसदीय परंपरा, लोकशाही 
व भारतीय संविधान याची हत्याच हत्याच केलेली आहे. भारतीय 
जनता पार्टी विरोधी पक्षातील सक्षम नेत्यांवर केंद्रीय तपास यंत्रणा 
हाताशी धरून सूडबुद्धीने व राजकीय आकसापोटी कारवाई 
करण्याच्या नेहमी तयारीत असते असे निवेदनात नमूद करण्यात 
आले आहे. त्याचबरोबर खा. राहुल गांधी यांच्या विरोधात 
लोकसभा सदस्यत्व रद्द करण्याचा निर्णय मागे न घेतल्यास तीव्र 
आंदोलन उभारण्यात येणार असल्याचेही म्हटले आहे. याप्रसंगी 
महाराष्ट्र प्रदेश काँग्रेस सचिव सुरेश नागरे, नानासाहेब राऊत, 
महाराष्ट्र प्रदेश उपाध्यक्ष ओबीसी सेल केशवराव बुधवंत, 
महाराष्ट्र प्रदेश उपाध्यक्ष युवक काँग्रेस नागसेन भेरजे, राजेंद्र 
नागरे, जिल्हा सरचिटणीस  प्रदीप राव देशमुख, शहराध्यक्ष काँग्रेस 
बासू पठाण, महिला काँग्रेस तालुकाध्यक्ष लक्ष्मी राठोड आदी 
काँग्रेस पक्षाचे कार्यकर्ते व पदाधिकारी उपस्थित होते.

जिंतूरात काँग्रेस पक्षातर्फे 
राज्यपालांना निवेदन

राज्य ग्राहक निवारण आयोग 
खंडपीठाने दिले स्थगितीचे आदेश

घाऊक 
चौकशीसाठी

7620111118

www.mahavirbestprice.com                                sumitparakh73@gmail.com

S.P. रोड, चेलीपरुा, शहागजं, छत्रपती संभाजीनगर
प्लॉट क्रमांक A25, MIDC पोलिस स्टेशन समोर,  चिकलठाणा,  छत्रपती संभाजीनगर

शहरातील विश्वसनीय बिग सुपर मार्के ट

किराणा सुका मवेा मसाले क्रॉकरी

घरगतुी उपकरणे

प्लास्टिकच्या वस्तू स्टीलच्या वस्तू अॅल्युमिनियमच्या वस्तू 

साफ सफाईच े सर्व साहित्य आणि बरेच काही

राजेश जैन
7588348738

वाशी तालुक्यातील वाढत्या आत्महत्या चिंताजनक
मटका घेणाऱ्याबरोबर मटका चालवणाऱ्यावरही कारवाई होण्याची जनतेतून मागणी

आधुनिक केसरी न्यूज  

सचिन कोरडे
धाराशिव : जिल्ह्यातील वाशी तालुक्यामध्ये 
जानेवारी ते मार्च महिन्यामध्ये अनेक  तरुण 
वर्गातून आत्महत्या केल्या आहेत.
वाढती बेरोजगारी त्यासोबत अवैध धंद्यांना येत 
असलेला ऊत बोकडलेली खाजगी सावकारी 

यामुळे होत असलेल्या आत्महत्या यासाठी 
तालुक्यातील अवैध्य धंदे कायमस्वरूपी बंद करावे 
अशीच मागणी सामान्य नागरिकांमधून केली जात 
आहे.
तालुक्यात चालू असलेले अवैध मटका, गावाच्या 
कोपऱ्यावर दारूचे अड्डे, सुरट,जुगार अशा अनेक 
प्रकारचे अवैध धंदे तालुक्यासह वाशी शहरांमध्ये 
राजरोज चालू आहेत.

त्यामुळे बेरोजगार युवक या अवैध धंद्यात, 
तसेच बाजारपेठत व्यापार वृद्धी व्हायच्या ऐवजी 
अवैध धंद्याची वृद्धी वाढत आहे. यातून खाजगी 
सावकारकी तोंड वर काढत आहे.
अशाच कारणांमुळे अनेक जण कर्जबाजारी होऊन 
आत्महत्येचे टोकाचे पाऊल उचलत आहेत. 
वाशी पोलीस स्टेशनचे पोलीस निरीक्षक यांना 
त्याची जाणीवच नाही असेच दिसून येत आहे. 

वाशी पोलीस निरीक्षक साहेबांच्या मते आत्महत्या 
केलेल्या व्यापारी किंवा तरुण शेतकरी  आत्महत्येस 
कारणीभूत असलेल्या खाजगी सावकाराच्या नावे 
तक्रार येण्याची ते वाट पाहत बसले आहेत. इकडे 
मटका चालवणाऱ्या कडून कमी वेळेत जास्त 
पैसे मिळवण्यासाठी तरुण वर्ग आकर्षित केला 
आहे. या अज्ञानातच तरुण वर्ग पैशासाठी खाजगी 
सावकाराच्या पाशात अडकत असून त्यातूनच तो 

कर्जबाजारी होत आहे. खाजगी सावकाराने त्या 
कर्जापायी घरी येऊन अश्लील बोलणे,पैशाचा 
तगादा लावणे.त्यातून तरुणात नैराश्य येत आहे. 
अशाच कारणामुळे तालुक्यातील आत्महत्या चे 
प्रमाण वाढत आहे.  याचा सारासार विचार करून 
आदरणीय पोलीस निरीक्षक साहेबांनी सर्वच्या 
सर्व अवैध धंदे तात्काळ बंद करण्याची वाशी 
तालुक्यातील सर्वसामान्य जनता वाट पाहत आहेत.

आधुनिक केसरी न्यूज  

परतूर : देशाच्या सेवेसाठी एक नव्हे तर दोन सदस्यांनी 
आपल्या प्राणाची आहुती दिली. अशा परिवारातील राहुल 
गांधी यांची खासदारकी रद्द करणे हे लोकशाहीला घातक 
असून हे दुर्दवी असल्याचे प्रतिपादन मा.आ. सुरेशकुमार 
जेथलिया यांनी व्यक्त केली. 

खा.राहुल गांधी यांच्या रद्द केलेल्या खासदारिकीच्या 
निषेथ करत आज दिनांक 26 मार्च 2023 रोजी 
काँग्रेसच्या वतीने आयोजित निषेध निदर्शनात ते बोलत 
होते. यावेळी मा.आ.सुरेशकुमार जेथलिया, अन्वर बापू 
देशमुख, नितीनकुमार जेथलिया, बाळु काका आकात, 

बाबासाहेब गाडगे, इंद्रजित घनवट, संतोष दिंडे, सादेक 
बापू देशमुख, निळकंठ तौर,माउली तनपुरे, सुखलालाजी 
राठोड, एजाज जमीनदार,  दादारावजी खोसे,बाळू काका 
ढवळे, बाजीराव खरात, मंजुळदास सोळंके,सचिन 
लिपने,विकास खुळे, श्रीरंगराव मोगरे,दत्ताकाका तौर, 
पांडू आबा कुरधने, रुस्तुम राव राजबिंडे, आणिकराव 
ढवले, उद्धवराव बोनगे, अशोकराव खरात, अर्जुन 
बरकुले,इंद्रजित डवले, बाळासाहेब भदर्गे,अण्णासाहेब 
लिपने आदींची उपस्तीती होती. मोंढा भागातील काँग्रेस 
संपर्क कार्यालय परिसरात या निषेध निदर्शनात पुढे 
बोलताना जेथलिया यांनी लोकशाही घोक्यात असल्याचे 
म्हणत, जनतेच्या हिताच्या पप्रश्नांबाबत व विशेष 

देशाच्या अवस्थे बाबत राहुल गांधी यांनी राग व्यक्त 
करताना जे विधान केले त्याच्या मागील भावनांचा 
अनुमान घेण्याऐवजी केवळ सत्तेचा गैरवापर करत कायदा 
समोर करत राहुल गांधी यांची खासदारकी रद्द करणे 
ही लोकशाहीची हत्या असून जर असेच चालू राहिले 
तर नागरिकांनी रस्त्यावर उतरण्याची गरज असल्याचे 
ते म्हणाले. या लोकशाही च्या झालेल्या चेष्टेचा काँग्रेस 
निषेध करत असून सदरील निर्णय मागे घ्यावा व 
लोकशाहीला पूरक असे सत्ताधाऱ्यांनी वागावे नसता राज्य 
व देश पातळीवर काँग्रेस नागरिकांना सोबत घेत आंदोलन 
आणखीन तीव्र करणार असल्याचा इशारा सुरेशकुमार 
जेथलिया यांनी दिला.

राहुल गांधी यांची खासदारकी रद्द करणे दुर्दैवी
मा. आ. सुरेशकुमार जेथलिया यांनी  व्यक्त केली खंत

आधुनिक केसरी न्यूज  

पिशोर : कन्नड तालुक्यातील पिशोर येथील हीराजी बाबाच्या यात्रेस सुरवात 
झाली असून हजारो भाविकांचे ओळखल्या सहभाग नोंदवितात. वाघ्यामुरळीचे 

लोकनाट्य 
सादरीकरणासह 
राहट पाळणे, 
खेळण्याची दुकाने, 
हॉटेल, रसवंती, जूस 
सेंटर, पूजा साहित्य 
दुकाने, खानावळ 
यासह आदी 
विविध मनोरंजनाचे 
माध्यमांची यात्रेत 
रेलचेल असते. तर 
येणाऱ्या यात्रेच्या 
पार्श्वभूमिवर मंदिर व 
कळसावर नेत्रदीपक 
विद्युत रोषणाई 
करण्यात आली 
आहे . ९ एप्रिल 

रोजी कुस्त्याच्या दंगलीने यात्रेचा समारोप होणार असल्याचे कमिटी अध्यक्ष 
फुलाजी राधुबा नवले, वामन सखाराम नवले, साळूबा सखाराम नवले आदींनी 
कळविले आहे. श्रद्धास्थान म्हणून जाणाऱ्या येथील प्रसिद्ध श्रीक्षेत्र हिराजी 
बाबा महाराज यात्रेस रविवारपासून ( दि . २६ ) प्रारंभ होत आहे . बारागाडे 
ओढून हिराजी बाबा मंदिराच्या चरणापर्यंत नेण्यात येते . नंतर नैवेद्याचा 
प्रसाद ठेऊन या यात्रेची सुरुवात झाली आहे. यात्रा पंधरा दिवस सुरू राहणार 
असल्याचे हिराजी बाबा यात्रा कमिटीच्या पदाधिकऱ्यासह सदस्यांनी सांगितले 
आहे . परिसरातील सर्वधर्मीय बांधवांचे मोठे श्रद्धास्थान म्हणून श्री हिराजी 
बाबा देवस्थान प्रसिद्ध आहे . बाहेरगावी कामासाठी गेलेल्या विविध पदावरील 
अधिकारी , कर्मचारी , कामगार हे आवर्जून या यात्रेस उपस्थित राहून 
सहभाग नोंदवतात. यात्रेत येणाऱ्या भावीकांनसाठि सोबत आनलेल्या  दुचाकी 
ठेवण्यासाठि मोठ्या प्रमानात पार्किंग की ची व्यवस्था दर वर्षी करण्यात येते 
यासाठी भविकांनकडून पार्किंग टिकिट ही आकरण्यात येते, पिशोर गावाला 
86 खेड्यांचा संपर्क आहे, दर दररोज दळण, वळणासाठी किंवा दैनंदिन 
व्यवहारासाठी पिशोर गाव गाठव लागते, याच गावातील लोकांचा मोठ्या 
प्रमाणात गर्दी राहते.

हिराजी बाबा यात्रेस 
रविवारपासून प्रारंभ

आधुनिक केसरी न्यूज  

पैठण : बाजार समितीच्या निवडणूकीचे बिगुल वाजले असून 
या संदर्भात पैठण येथे भाजपाच्या वतीने निवडणूकीच्या 
पार्श्वभूमीवर  पदाधिकाऱ्यांची आढावा बैठक घेण्यात आली.  
पैठण तालुका भाजपाचे अध्यक्ष डॉ.सुनील शिंदे यांच्या 
मार्गदर्शनाखाली बांधकाम विभागाच्या गेस्ट हॉऊस येथे होणार्या 

बाजार समितीच्या निवडणूकी साठी भाजपा सज्ज असल्याने 
पदाधिकारी यांनी कामाला लागले पाहिजे तसेच  संपूर्ण 
ताकदीने या निवडणुकीत ऊतरा  असे पदाधिकार्या अवाहन 
केले. यावेळी राजेंद्र भांड, महेश जोशी, दत्ता वाकडे, अनंत 
औटे, संतोष खराद, भरत थोटे, शिवनाथ सोनवणे,  बटुले सर, 
लघाने सर, विजय ठानगे, कैलास बरकसे, नासेर पठान, सुरेश 
गायकवाड, लक्ष्मण ढेपे निखिल गुप्ता यांची उपस्थिती होती.

पैठण बाजार समिती निवडणूक: 
भाजपाची आढावा बैठक संपन्न

नवजीवन आयुर्वेदिक डिस्पेन्सरी

(रविवारी मोफत तपासणी)

डॉ. शेख ए.एच.

सेंट्रल बसस्टँड समोर, हॉटेल मिर्झा जवळ, औरंगाबाद. 
फोन : (0240) 2350042, मो. : 9021111549 www.drshaikhah.in

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

महारेरा देणार नवीन नोंदणीकृत प्रकल्पांना 
नोंदणी प्रमाणपत्रासह क्यूआर कोड

आधुनिक केसरी न्यूज  

राहुल वासनिक  
यवतमाळ : आता येथून पुढे 
महारेराकडे नव्याने नोंदणी करणाऱ्या 
सर्व गृहनिर्माण प्रकल्पांना नोंदणी 
प्रमाणपत्रासोबत क्यूआर कोडही 
मिळणार आहे .या क्यूआर कोडमुळे 
घर खरेदीदारांना या प्रकल्पाशी संबंधित 
अत्यंत महत्त्वाची सर्व प्राथमिक माहिती 
एका क्लिकवर उपलब्ध होणार आहे. 
नुकतेच पुण्यातील एका विकासकाला 
क्यूआर कोडसह नवीन  नोंदणीचे 
प्रमाणपत्र महारेराने जारी केले आहे. रेरा 
कायद्यातील तरतुदीनुसार विकासकाने 
कुठल्या कुठल्या बाबींची काळजी 

घ्यायची, याचा पुनरुच्चार या नोंदणी 
प्रमाणपत्रात  दिलेला आहे. 
घर खरेदीदार किंवा स्थावर संपदा 
क्षेत्रात गुंतवणूक करणाऱ्या कुणालाही 
संबंधित प्रकल्पाबाबत  विविध प्रकारची 
माहिती हवी असते. यात प्रकल्पाचे नाव, 
विकासकाचे नाव, प्रकल्प कधी पूर्ण होणे 
अपेक्षित आहे, प्रकल्प कधी नोंदवल्या 
गेला, प्रकल्पाविरुद्ध काही तक्रारी आहेत  
का ,  प्रकल्पाच्या विविध मंजुऱ्या, 
प्रकल्प सुरू झाल्यानंतर प्रकल्पाच्या  
मंजूर आराखडय़ात काही बदल केला 
का, प्रकल्पाच्या नोंदणीचे नुतनीकरण 
केले का, असा सर्व तपशील या क्यूआर 
कोडमुळे एका क्लिकवर सहजपणे 
उपलब्ध होणार आहे. 

याशिवाय रेरा कायद्यातील तरतुदीनुसार 
विकासकांना दर 3 महिन्याला 
आणि 6 महिन्याला काही प्राथमिक 
माहिती विविध प्रपत्रांमध्ये त्यांच्या 
संकेतस्थळावर अद्ययावत करावी लागते. 
यातील  प्रपत्र 5 अत्यंत महत्त्वाचे 
प्रपत्र आहे. हे दरवर्षी प्रकल्पाच्या 
संकेतस्थळावर टाकणे बंधनकारक 
आहे. यात  या प्रकल्पाची सद्यस्थिती 
आणि एकूण खर्च आणि बाकीचे तपशील 
उपलब्ध होतात. हे सर्व या क्यूआर कोड 
मुळे येथून पुढे घर बसल्या सहजपणे 
पाहता येणार आहेत. भविष्यात सध्या 
नोंदणीकृत असलेल्या सर्व प्रकल्पांना 
टप्प्या टप्प्याने ही सुविधा लागू केली 
जाणार आहे.

प्रकल्पाची मूलभूत माहिती मिळविणे झाले आता अधिक सोपे

रमेश धनके 
वडोद बाजार : फुलंब्री तालुक्यातील वडोद बाजार 
येथील गट क्रमांक ३०९ ३३३,३३४ व ३३८ मध्ये आहे 
असलेल्या  पाझर तलावाचे दुरुस्तीचे काम झालेले 
नाही सदरील पाझर तलावाचे खोलीकरण व रुंदीकरण 
केलेले नसून तलावाची भिंत नादुरुस्त झाली आहे 
सांडव्याची भिंत नसल्यामुळे तलावात पाणी साठत 
नाही पाणीसाठा राहत नसल्यामुळे शेतकऱ्यांना या 
तलावापासून काहीच फायदा होत नाही तर तलावात 
साचलेले पाणी निघून जाते हा पाझर तलाव नादुरुस्त 
असून या तलावात  खोलीकरणाचे काम आतापर्यंत 
फक्त 334 या गटांमध्येच झालेले असून या पाझर 
तलावातील बाधित असलेले क्षेत्र गट क्रमांक ३०९ व 
३३३,३३८ यामध्ये एकदाही दुरुस्तीचे व खोलीकरणाचे 
काम झालेले नाही  या परिसरात तलावात काही 
शेतकऱ्यांनी अतिक्रमण केले असून या ठिकाणी घरे 
व विहिरी बांधले आहेत या तलावाचा या शेतकऱ्यांना 
मोबदला मिळालेला असूनही काही शेतकऱ्यांनी या 
तलावात अतिक्रमण केले आहे तलावाची भिंत व 

सांडव्याची भिंतही नादुरुस्त असल्यामुळे या तलाव 
फुटण्याची शक्यता आहे त्यामुळे या तलावाखाली 
असलेल्या शेतकऱ्यांची घरे जमिनीस व शेतकऱ्यांच्या 
जीवनात झोका असून या पाझर तलावाची दुरुस्ती 

करण्यात यावी अशी मागणी काही शेतकऱ्यांनी केली 
आहे. या तलावाच्या खोलीकरणाच्या कामासाठी 
ठेकेदार हा त्याच्या मर्जीने काम करत असून संबंधित 
विभागाचे अधिकारी याकडे दुर्लक्ष करीत असल्यामुळे 

या तलावात काही शेतकऱ्यांनी अतिक्रमण केले असून 
तलावात बाधित असलेल्या शेतकऱ्यांना मोबदला 
मिळालेला असतानाही या शेतकऱ्यांनी येथे जमीन 
कसण्याचे काम सुरू केले असून संबंधित विभाग मात्र 

याकडे दुर्लक्ष करीत आहे तलाव खाली  असलेल्या 
शेतकऱ्यांना या नादुरुस्त तलावामुळे भविष्यात धोका 
निर्माण झाला  आहे. शासनाकडून मोबदला मिळालेला 
असतानाही हे शेतकरी तलावात असलेल्या जमिनीवर 
अतिक्रमण करीत असल्यामुळे पाझर तलावाच्या 
सिंचनाची क्षमता कमी झाली आहे त्यामुळे सिंचन 
विभाग मात्र दरवर्षी या ठिकाणी लाखो रुपये खर्च करते 
अधिकारांच्या मिले भगत कारभारामुळे अधिकाऱ्यांच्या 
मिलीभगत कारभारामुळे या पाझर तलावाची दुरुस्त 
झाली आहे त्यामुळे पाझर तलावा खाली असलेल्या 
शेतकऱ्यांना या तलावापासून धोका निर्माण झाला 
असून हा पाजर तलाव फुटण्याची शक्यता निर्माण 
झाली आहे त्याला खालील असलेल्या शेतकऱ्यांना 
पावसाळ्यात जीव मुठीत धरून जगावे लागत आहे 
यामुळे पाझर तलावाची दुरुस्ती करून तलावात बाधित 
असलेल्या क्षेत्र शासनाने ताब्यात घेऊन या ठिकाणची 
अतिक्रमण काढून  तलावाच्या खोलीकरणाचे काम व 
दुरुस्तीचे काम ही पूर्ण तलावात असलेल्या जमिनीत 
करण्यात यावी अशी शेतकऱ्यांची मागणी होत असून 
तलावातील अतिक्रमण काढण्यात यावे अशा मागणीचे 
निवेदन शेतकऱ्यांनी दिले आहे.

पाझर तलावातील अतिक्रमण काढून रुं दीकरण 
व खोलीकरण करण्याची ग्रामस्थांची मागणी 

सोयगाव प्रतिनिधी : सोयगाव शहरी व सावळदबारा 
ग्रामीण भागातील महिलांचे सक्षमीकरण व्हावे त्यांचे 
आरोग्य चांगले राहावे स्वयंपाक करताना लाकडी सरपन 
वापरल्यामुळे होणारे तीव्र दुष्परिणाम कमी करण्यासाठी 
सरकारही प्रयत्न करत असून यासाठी पेट्रोलियम आणि 
नैसर्गिक वायू मंत्रालयाने प्रधानमंत्री उज्वला योजने चा 
मोठ्या थाटामाटात शुभारंभ केला पण या योजनेअंतर्गत 
राज्यातील मोफत घरगुती एलपीजी गॅस जोडणी जरी 
घराघरात पोहोचली असली तरी मात्र योजना सुरू 
झाल्यापासून वाढत्या सिलेंडर दरामुळे नागरिकांना मोठा 
आर्थिक फटका सहन करावा लागत आहे. सिलेंडरचे 
दर दिवसेंदिवस वाढत चालले आहेत यामुळे सोयगाव 
तालुक्यातील अतिदुर्गम ग्रामीण सावळदबारा भागातील 
स्त्रियांना पर्यायी इंधनांचा मार्ग हाती घ्यावा लागत असल्याचे 
चित्र स्पष्ट दिसते याची सवय लागल्याने आता चुलीवर 
स्वयंपाक करताना अनेक अडचणींना सामोरे जावे लागत 
असल्यामुळे तर दुसरीकडे गॅस वाढ झाल्याने गॅसची किंमतही 
गगनास भिडलेली असल्यामुळे आज गॅस 1130  रुपये पर्यंत 
असून तो परवडण्यासाठी महिलांची मोठी अडचण झाली 
असून याबाबत नाराजीचा सुर दिसून येत आहे. त्याचबरोबर 
घरपोच डिलिव्हरी करणाऱ्या मुलांना 20 ते 30 रुपये वेगळे 
घेतल्याशिवाय गॅस मिळत नाही ही एक शोकांतिकाच आहे.

घरगुती गॅस दरवाढीचा ग्रामीण 
भागातील सर्वसामान्यांना फटका

प्रधानमंत्री उज्वला योजना नावापुरतीच ?
पंतप्रधान उज्वला योजना ज्या महिलांना गॅस सिलेंडर मोफत मिळाले 
आहेत त्यांनाही आता नवीन गॅस भरून घ्यायला परिस्थितीमुळे 
परवडत नसल्याने त्यांच्याकडेही रिकामे सिलेंडर कडून असल्याचे 
दिसून येते. त्या महिलांनाही नवीन सिलेंडर भरून घेण्यास परवडत 
नसल्याचे अनेक महिलांनी सांगितले.

स्वातीताई भाऊराव कोलते पाटील
- माजी सरपंच- सावळदबारा ता सोयगाव

सोयगाव : तालुक्यातील मोलखेडा येथे मागील आठ ते पंधरा 
दिवसामधे सोलर पॅनल, झटका मशीन, बटरी चोरी झाली होती, 
अशा तक्रार दाखल करण्यात आली होती.या अनुषंगाने मा. 
पोलीस अधीक्षक मनीष कलवानिया यांनी जिल्हयातील शेतक-
यांचे विहीरीवरील पंप, झटका मशिन, सोलार पॅनल व बॅटरी 
व इतर साहित्य चोरी करणा-याचा शोध घेवुन त्यांना जेरबंद 
करण्याबाबत सुचना सर्व प्रभारी अधिकारी यांना दिल्या आहेत.  
उपविभागिय पोलीस अधिकारी डॉ. विजय मराठे साहेब यांनी 
अशा गुन्हयांचा जलद गतीने तपास करण्याबाबत मार्गदर्शन 
करुन गुन्हे उघडकिस आणुन अशा घटनांना आळा बसणे 
कामी मार्गदर्शन केले. यावरुन फर्दापुर पोलीस स्टेशनचे सपोनि 
अधिकारी भरत मोरे हे त्यांचे तपास पथका फर्दापुर शिवारातील 
मोलखेडा गांवामध्ये गु.र.नं. २५/३/२०२३ कलम 379 मध्ये 
चोरी झालेले शेती अवजारे ही मोलखेडा येथील एक इसम 
यांने घेतल्याची बातमी मिळाली की, वरिल गुन्हयात गेलेला 

शेतकरीचा चोरीचा मददेमाल अमोल कैलास शेळके वय 26 
वर्षे व्यवसाय शेती यांने खरेदी करुन तो स्वतः च्या शेतामध्ये 
वापरत आहे असी माहिती मिळताच सपोनि भरत मोरे व त्यांचे 
पथक वरील इसमांचे शेतामध्ये जाऊन पाहनी केली असता 
सदर चा मुददेमाल हा शेतामध्ये बॅनरच्या आड लापविलेला 
होता तो उघडुन बघितला असता तेथे 4200/- कि.ची इंडो 
कंपणीची बॅटरी जिचा नंबर खोडलेल्या स्थितीमध्ये व त्यावर 
निळया रंगाचा पेन्ट मारलेला व 7500/- कि.चा सौर उर्जेची 
प्लेट व झटक्याचे मशीन 100 डब्लुपी-10 केव्ही चे मशीन कि. 
अं. असा एकुन 11700/- रुपये किंमतीचा मुददेमाल मिळाला. 
त्यांनतर चोरीचा मुददेमाल घेणार इसम नामे अमोल कैलास 
शेळके वय 26 वर्षे व्यवसाय शेती व मजुरी रा. मोलखेडा ता. 
सोयगांव यांचे कडुन माहिती घेवुन चोरी करुन चोरीचा माल 
विकणारा मुख्य आरोपी नामें मिथुन उर्फ इश्वर बाबु चव्हान वय 
32 वर्षे, व्यवसाय शेती व मजुरी रा.नांदा तांडा ता. सोयगांव 
यांचे नांव तपासामध्ये समोर आल्यांनतर त्याला पोलीसांनी 
नांदतांडा येथून ताब्यात घेवुन अटक करण्यात आलेली आहे.

दोन चोरटे मोलखेड्यात जेरबंद

जालना नावाच्या सोन्याच्या पाळण्याला सांस्कृ तिक गंजजालना नावाच्या सोन्याच्या पाळण्याला सांस्कृ तिक गंज

तवेीस वर्षांपूर्वीची गोष्ट आह.े.. स्थळः नाट्यशास्त्र विभाग, डाॅ. बा. आं. म. विद्यापीठ, औरंगाबाद (आताचे छत्रपती संभाजीनगर). प्रसंगः प्रवेशापूर्वी विद्यार्थ्यांच्या मुलाखती. "जालन्यात एक नाट्यगहृ आह.े त्याचे नाव तलुा 
माहीत आह ेका?" प्रा. कुमार देशमुख सरांनी मला विचारले. मी म्हणालो, "होय, मास्टर कृष्णराव फुलंब्रीकर नाट्यगहृ." लगचे सरांनी विचारले, "कोण होत ेत?े" (मी मनात म्हणालो, "आपल्या गावच्या माणसाबद्दल 
सांगण्याची ही संधी कोण सोडेल?") मग पद्मभूषण मास्टर कृष्णराव ह ेनट आणि संगीतकार म्हणून किती मोठे होत ेयाचे अनेक दाखले मी दिले. बालगधंर्वांसोबत त्यांनी संगीत नाटकांत मुख्य भूमिका केल्या. माणूस, 
शेजारी, कीचकवध यासह १९ चित्रपटांचे संगीतकार, वंदे मातरम् गीताला वेगवेगळ्या चाली लावून थेट प.ं नेहरूं पर्यंत पाठपरुावा करणारे मास्टर कृष्णराव, डॉ. बाबासाहबे आंबेडकरांच्या विनंतीवरून पाली भाषा शिकून  
संपूर्ण बुद्ध वंदना सांगीतिक छंदामध्ये बसवणारे मास्टर कृष्णराव, धुंद मधुमती रात रे, नाथ रे... या गाण्याचे संगीतही त्यांचेच...अशी माहिती सांगितल्यानंतर नाट्यशास्त्राच्या अभ्यासक्रमासाठी माझा प्रवेश निश्चित झाला.

माझे मूळ गाव 'बोरगाव अर्ज' हे फुलंब्री 
तालुक्यात आहे. मास्टर कृष्णरावांचे गाव 

फुलंब्री असल्याचे 
आम्हाला आधीच 
भूषण वाटे. त्यात 
वडिलांच्या 
नोकरीनिमित्त 
१९७७मध्ये आम्ही 
जालन्यात आलो. तेथे 
१९८२-८३मध्ये 
मास्टर कृष्णरावांच्या 
नावाने अत्यंत देखणे 

आणि सुसज्ज नाट्यगृह 
उभारण्यात आले. येता-जाता हे नाव आणि भव्य 
नाट्यगृह पाहून आनंद वाटत असे.  वर्ष १९७८. 
माणिकचंद बोथरा हे दूरदृष्टीचे, सुसंस्कृत नगराध्यक्ष 
शहराला लाभले. पुढील सहा वर्षांत त्यांनी अनेक 
प्रकल्प राबवले. त्यातलेच एक होते मा. कृष्णराव 
फुलंब्रीकर नाट्यगृह. मुंबई-पुण्याच्या तज्ज्ञांना 
बोलावून ते बांधून घेतले होते. या नाट्यगृहाच्या 
उद्‌घाटनाला साक्षात नटवर्य प्रभाकर पणशीकर, 
फय्याज ...आणि डाॅ. काशिनाथ घाणेकर आले होते. 
तेव्हा येथे संगीत सौभद्र, तुझे आहे तुजपाशी, तो मी 
नव्हेच, रायगडाला जेव्हा जाग येते, अश्रूंची झाली फुले 
वगैरे अशी पाच नाटके या दिग्गज कलावंतांनी सादर 
केली होती. 🎯 या नाट्यगृहाने जालन्याला काय 
दिले? मराठवाड्यातील हे पहिले अत्याधुनिक 
नाट्यगृह. इथले अकाउस्टिक्स म्हणजे इमारतीची 
'ध्वनिविषयक गुणवत्ता' आजही उत्तम आहे. येथील 
प्रकाश व ध्वनिव्यवस्था सुरुवातीला उच्च दर्जाची 
होती.  आम्ही लहानपणी जेव्हा येथे नाटक 
पाहण्यासाठी जात होतो तेव्हा आधी मंद स्वरात पंकज 
उधास वगैरेंच्या गझला लावल्या जात. प्रेक्षागृहाच्या 
छताला अप्रत्यक्ष उजेडासाठी दिव्यांच्या तीन रांगा 
होत्या. त्या दिव्यांना डीमर लावलेले होते. नाटकाची 
वेळ झाली की दिवे हळूहळू मंद होत विझत आणि 
स्वयंचलित लाल मखमली पडदा दोन्ही बाजूंना 
सरकत जात असे. अशा रीतीने नाटकापूर्वीच प्रेक्षकांना 
ताब्यात घेण्याची किमया हे नाट्यगृह करीत असे. 
यापूर्वी जालना शहरात पत्र्याचा आडोसा केलेल्या एका 
रंमंचावर नाटके होत असत. पण मा. कृष्णराव 
फुलंब्रीकर नाट्यगृहामुळे जालना शहर व जिल्ह्याला 
एक वेगळे जागेपण आले होते. शहरात श्रेयस, रंगमंच, 
मास्क, न्यायश्री, सॅको ग्रुप अशा अनेक नाट्यसंस्था 
वेगवेगळे प्रयोग करू लागल्या. राज्य नाट्यस्पर्धेचे केंद्र 
जालन्यात आले. साखर कारखान्याचे बाॅयलर पेटावेत 
तसे दरवर्षी स्पर्धा आली की नाटकवाले पेटून उठत. 
त्वेषाने तालमी सुरू होत. नवीन नाटके लिहिली जात. 
जुने गाजलेले नाटक बसवायचे असेल तर ते वेगळ्या 
पद्धतीने कसे करता येईल यावर चर्चा होत.  
अशोकजी लोणकर सरांसारखे जाणते दिग्दर्शक 
नाटकाच्या विषयामागचे तत्त्वज्ञान सांगत. नाट्यलेखक 
शंकरराव परचुरे काका आणि कवी किशोर दादा 
घोरपडे यांचा सर्वच क्षेत्रात संचार असे. अनेक नट 
रंगमंचावर धुमाकूळ घालत. मिलिंद दुसे, संजय 
टिकारिया, मुकुंद दुसे, महेंद्र साळवे आपापल्या 
संस्थांची नाटके उत्साहाने सादर करत. मुरलीधर 
गोल्हार, गणेश जळगावकर, संजय लकडे, सुनील 

शर्मा, अमोल कुलकर्णी, विजय सोनवणे आदींनी नट 
म्हणून तो काळ गाजवला.  
पुढे सतीश लिंगडे, सुमित शर्मा, रेखा चव्हाण, ओंकार 
बिनीवाले आदींनी उत्कर्ष थिएटर सुरू केले. सुंदर 
कुंवरपुरिया यांच्या सहकार्‍यांनी 'नाट्यांकुर' ही 
बालनाट्य स्पर्धा तर चाळीस वर्षांपासून अखंड सुरू 
ठेवली आहे. त्यातून अनेक कलाकार पुढे व्यावसायिक 
नाटक व सिनेमात गेले. (या पूर्वीच्याही काळात 
प्रभाकरराव देशपांडे, भगवंत दंडे, दत्तोपंत 
जाफराबादकर आदी जुने रंगकर्मी संगीत नाटक करीत 
असा इतिहास आहे.) 'कवितेचा पाडवा' हे राज्यभर 
गाजलेले मोठे कविसंमेलन याच नाट्यगृहात होत असे. 
व्यावसायिक नाटके येथे येत असत आणि प्रचंड गर्दी 
करून, तिकिटे काढून जालन्यातले रसिक ही नाटके 
पहात असत. डाॅ. बाबासाहेब आंबेडकर 
व्याख्यानमालेत राज्यभरातील व्याख्याते मेंदू ढवळून 
काढीत. राज्य नाट्य स्पर्धेच्या प्राथमिक फेरीत 
जिल्हाभरातून नाटके येत आणि हे नाट्यगृह दणाणून 
सोडत. त्यावर दुसर्‍या दिवशीच्या दैनिकात नियमित 
समीक्षा लिहून येत असे. 
ऱ्हासाचा आरंभ...
मास्टर कृष्णराव कोण होते? नाट्यगृहाचे महत्त्व 
काय? हे सर्व नगर पालिकेतील सर्वपक्षीय ठेकेदार 
नंतर विसरले. हे नाट्यगृह लग्नासाठी, शरीरसौष्ठव 
स्पर्धांसाठी आणि कशासाठीही दिले जाऊ लागले. 
कधी पैसे घेऊन तर कधी मर्जीतल्या लोकांना चक्क 
फुकट दिले जाऊ लागले. तेथे हुल्लडबाजीला ऊत 
आला. लावण्यांच्या कार्यक्रमात खुर्च्यांवर उभे राहून 
तुटेपर्यंत धिंगाणा सुरू झाला.  तेव्हा नाटकवाल्यांनी, 
पत्रकारांनी बरेच दिवस आरडाओरड केल्यानंतर 
2006 मध्ये नगराध्यक्ष भास्करराव अंबेकरांनी निधी 
आणून नाट्यगृहाचे नूतनीकरण केले. त्याचे उद्‌घाटन 
दिग्दर्शक चंद्रकांत कुलकर्णी यांच्या हस्ते झाले.  
नाट्यगृह सुरू झाले. पुढे तीन-चार वर्षांत पुन्हा तोच 
धिंगाणा नव्या जोमाने सुरू झाला. इथल्या लोकांनाही 
हे नाट्यगृह आपले वाटत नाही. नुकसान करणार्‍यांना 
कुणी हटकले तर म्हणतात, "तेरे बाप का है क्या?"  
येथील मूळ साउंड सिस्टीम गायब झाली ती अजूनही 
सापडलेली नाही. प्रकाश योजनेचे साहित्य कुणीतरी 
उचलून नेले. बिलाच्या थकबाकीमुळे मंडळाने वीज 
कापली. राज्य नाट्य स्पर्धेचे केंद्र जालन्यातून 
औरंगाबादला गेले.  आता येथे कुणाला नाटक करायचे 
असेल तर स्वतः जनरेटर भाड्याने आणावे लागते, 
प्रकाश योजनेसाठी दिवे स्वतःच आणावे आणि लावावे 
लागतात. माणसे लावून साफसफाई करून घ्यावी 
लागते.  उत्कर्ष थिएटरचे सतीश लिंगडे दरवर्षी नवीन 
नाटक लिहितात आणि कलाकारांसह कामगार 
कल्याण केंद्रात किंवा मिळेल त्या ठिकाणी तालमी 
करतात. औरंगाबाद केंद्रावर जाऊन नाटक सादर 
करतात. तेच नाटक जालन्यात सादर करायचे झाल्यास 
जेईएस काॅलेजच्या मंचावर करावे लागते. तेथील मंच 
म्हणजे नाट्यगृह नाही. त्यामुळे तेथे सर्व साहित्य 
स्वतःच न्यावे लागते. गावाच्या बाहेर हे काॅलेज 
असूनही रसिक तेथे मोठ्या संख्येने येऊन नाटक 
पाहतात. मागच्या वेळी नाटकानंतर सतीश लिंगडे 
यांच्या आवाहनाला प्रतिसाद देत लोकांनी बर्‍यापैकी 
पैसेही दिले होते. शहरातल्या नाट्यगृहासाठी आंदोलन 
उभारायला उत्कर्ष थिएटरसह सर्वच कलाकार एका 

पायावर तयार आहेत. पण क्षणभंगुर किंवा एकदिवसीय 
आंदोलनाने आता परिवर्तनाची शक्यता नाही. 🎯 प्रशांत 
दामलेंचा डायलाॅग... मला आठवते, 'गेला माधव 
कुणीकडे' या नाटकाचा प्रयोग मास्टर फुलंब्रीकर 
नाट्यगृहात सुरू होता. प्रयोगादरम्यान प्रशांत दामले 
यांच्या डोक्यावर छतामधून पावसाच्या पाण्याचा एकेक 
थेंब पडायचा आणि ते संवाद थांबवून, वैतागून 
प्रेक्षकांना विचारायचे 'अरे काय आहे हे?'  आमचा 
अभिनेता मित्र कैलास वाघमारे नुकताच बरेली शहरात 
एक शो करून परतला. तो सांगत होता की, तेथे एका 
कुटुंबाने आपल्या घराच्या वरच एक छोटेसे भारी 
नाट्यगृह बांधले आहे. तेथे प्रयोग सुरू असताना 
पाऊस आला आणि एके ठिकाणी थेंब टपकायला 
लागले. ताबडतोब त्या लोकांनी छतावर जाऊन 
ताडपत्री अंथरली आणि गळती बंद केली. प्रयोग अखंड 
सुरू राहिला. अशी देखभालीसाठी सोपी, छोटी 
नाट्यगृहे शहरात असतील तर सादरीकरणाच्या कला 
नक्कीच बहरतील. नटांना रंगमचीय अवकाश कसा 
वापरावा आणि कसा भारून टाकावा याचा प्रत्यक्ष 
अनुभव रंगमंचावरच घेता येतो. प्रेक्षक आणि कलावंत 
यांच्यात ऊर्जेची देवाणघेवाण कशी होते याचाही 

अनुभव नाटकच देते. आमच्या शहरात नव्याने 
जन्मलेल्या नागरिकांनी काय गमावले आहे याची 
त्यांना कल्पना नाही. त्यामुळे त्याचे दुःखही वाटण्याचे 
कारण नाही. 
🎯 नाट्यगृहासाठी पथनाट्य...
येथील एक ज्येष्ठ रंगकर्मी आहेत संजय टिकारिया. 
'रंगमंच' नावाची संस्था चालवत. त्यांनी सामाजिक 
समस्यांवर अनेक नाटके लिहून याच मंचावर सादर 
केली आहेत. पण याच नाट्यगृहाच्या दुर्दशेवर 
पथनाट्य करण्याची वेळ त्यांच्यावर आली होती. 
जालना शहरात अनेक ठिकाणी पथनाट्य करून 
त्यांच्या चमूने लोकांना जागे करण्याचा प्रयत्न केला. मी 
तेव्हा दैनिक आनंद नगरीचा संपादक होतो. या 
दैनिकामध्ये टिकारिया सरांची सडेतोड लेखमाला 
आम्ही चालवली. नगर पालिकेला निवेदने दिली. 
तरीही नाट्यगृह दिवसेंदिवस बदतर होत गेले. 
२०१०मध्ये एके दिवशी मला एक फोन आला, 
"सांस्कृतिक विभाग, दिल्ली येथून अमृता देशमुख 
नावाच्या आर्किटेक्ट जालन्यात आल्या आहेत. त्यांना 
मास्टर फुलंब्रीकर नाट्यगृहाची पाहणी करायची 
आहे." मी तत्काळ शहरातील नाटकवाल्यांना फोन 
करून थिएटरवर बोलावून घेतले. बाई आल्या. 
नाट्यगृहाची आतून, बाहेरून पाहणी केली. "याचा 
जीर्णोद्धार करण्यासाठी दिल्लीला अहवाल पाठवायचा 
आहे", असे म्हणाल्या. आम्ही नाटकवाल्यांनी मोठ्या 
आशेने त्यांच्याशी चर्चा केली. बाई गेल्या. पुन्हा त्यांचे 

पत्र, फोन, मेल काहीही आले नाही. आज त्यांचा फोन 
लावला तर तोही अस्तित्वात नाही. (हा लेख जर त्या 
वाचत असतील तर कृपया आम्हाला काही कळवा.) 
🎯 नाटक माणसाला काय देते?
केवळ खाणे, पिणे, झोपणे आणि सुख ओरबाडणे हे 
माणसाला एका टप्प्यावर कंटाळा, वीट आणते. अशा 
वेळी नाटक, साहित्य, कविता त्याला आनंदाचे नवे दार 
उघडून देतात. साध्या गोष्टीतून जगण्याचे तत्त्वज्ञान 
मांडणे हीच तर माणसाची खासियत! सुख-दुःखांच्या 
पलीकडे कलात्मक आनंद आणि वेदनेच्याही अनंत 
शक्यता नाटक दाखवते. आयुष्यातल्या प्रत्येक प्रसंगात 
आपली भूमिका वेगळी असते आणि भूमिका ओळखून 
कसे वागावे हे नाटक शिकवते. नाटक विचार देते. 
नाटक प्रश्न उपस्थित करते. (म्हणूनच मनोहर 
जोशींसारख्या नेत्याने 'सखाराम बाइंडर' नाटकाचा 
फूटलाइट बुटाची लाथ मारून फोडला असावा.)  
जालन्यातल्या राज्यकर्त्यांनाही त्यामुळेच नाटक आणि 
नाट्यगृह नकोसे झालेले असावे. कुठल्याही 
कार्यक्रमात आमचे नेते आश्वासन देतात की, 
नाट्यगृहासाठी निधी येणार आहे. लवकरच ते पुन्हा 
चांगले सुरू होईल. पुढे काहीच होत नाही. खरा प्रश्न 

असा आहे की, नगर पालिकेच्या अर्थसंकल्पात 
नाट्यगृहासाठी तरतूदच केली नाही तर त्याची देखभाल 
होणार कशी? केवळ किरायातून येणारे उत्पन्न 
त्यासाठी पुरेसे नाही. पालिकेतील विरोधक कोणत्याही 
पक्षाचे असले तरी ते यावर आक्षेप घेत नाहीत. 
शहरातील नाटकवाल्यांचा व नागरिकांचा त्यासाठी 
फारसा दबाव नाही, एकजूटही नाही.  
३० जानेवारी २०१७ रोजी तत्कालीन नगराध्यक्षांनी 
एका कार्यक्रमात आश्वासन दिले होते की, आठ 
दिवसांत नाट्यगृहाचे नूतनीकरण सुरू होईल. आज 
पाच वर्षे उलटली तरी नूतनीकरण सुरू झालेले नाही 
आणि कलावंतही त्यांना विचारायला गेले नाही. 
आमचा मित्र नाट्यलेखक, दिग्दर्शक राजकुमार तांगडे 
याने २००९मध्ये याच नाट्यगृहात 'आकडा' या 
एकांकिकेचा विशेष प्रयोग सादर केला होता. प्रयोग 
संपल्यानंतर उपस्थित नेत्यांना राजकुमारने सुनावले 
होते की, "या नाट्यगृहाचे सभागृह करू नका, 
नाट्यगृहच राहूद्या." लोकांनी प्रचंड टाळ्या वाजवून 
त्याच्या बोलण्याला प्रतिसाद दिला होता आणि 
मंचावरील नेते कसेबसे हसण्याचा प्रयत्न करत होते. 
🎯 रंगकर्मी फक्त मिरवण्यासाठी आहेत का? 
जालन्यात मराठी माणूस आणि नाटकाचा रसिक 
अल्पसंख्य झाला आहे, असाही मुद्दा एका ज्येष्ठ 
पत्रकारांनी उपस्थित केला. नाट्यगृह सुधारले पाहिजे, 
नाटक नियमित झाले पाहिजे असे वाटणारी माणसे येथे 
कमी उरली आहेत. हे पक्के व्यापारी शहर झाले आहे. 
येथे अशी सांस्कृतिक कोंडी होणारच, असेही निरीक्षण 
त्यांनी नोंदवले. ते म्हणतात की, "या नाट्यगृहाच्या 

नूतनीकरणासाठी लाखो रुपयांचा निधी पुढार्‍यांनी 
आणला आणि किरकोळ दुरुस्ती करून बाकीचा पैसा 
स्वतःच गडप केला आहे. आज हे नाट्यगृह दारुड्यांचा 
अड्डा झाले आहे. जालन्यातले रंगकर्मी म्हणवणारे लोक 
काय फक्त मिरवण्यासाठी आहेत का? शहरातील 
सांस्कृतिक वातावरण टिकवण्याची जबाबदारी 
कलावंतांवरच आहे. केवळ नगर पालिकेच्या नावाने 
बोटे मोडण्यापेक्षा या कलाकारांनी जिल्हाधिकार्‍याकडे 
जाऊन बसावे, निवेदन द्यावे, नगराध्यक्षाला घेराव 
घालावा, मुख्याधिकार्‍याला जाब विचारावा. 
नाट्यगृहाच्या दुरवस्थेवर गावभर बोंब करावी. 
राक्षसाचा प्राण जसा पोपटात असतो तसा पुढार्‍यांचा 
प्राण मतदारांत असतो. त्यामुळे कलावंतांनी 
मतदारांमध्ये असंतोष निर्माण केला पाहिजे. पुढार्‍यांना 
उघडे पाडले पाहिजे. पण कुणीच काही बोलत नाही. 
जालन्यातल्या संवेदना बोथट झाल्या आहेत. अनेक 
कलाकार पुढाऱ्यांचे हातपाय दाबण्यात धन्यता 
मानतात. अशा शहराचे सांस्कृतिक भविष्य काय 
असणार आहे? 🎯 'जालना, सोने का पालना' अशी म्हण 
आमच्याकडे प्रसिद्ध आहे. हे शहर उद्योग, व्यापारातून 
प्रचंड पैसे कमावते. या शहरात दोन नद्या आहेत. 
नुकतेच त्यांचे खोलीकरण व रुंदीकरण इथल्याच 
उद्योजक, व्यापारी व इतर नागरिकांनी केले. त्यात 
पावसाचे प्रचंड पाणी साठले. मात्र येथील सांस्कृतिक 
टंचाई कायम आहे. या शहराला केवळ पैसे 
कमावण्याचे व्यसन आहे. अयोध्येतील राम-
मंदिरासाठी महाराष्ट्रातून सर्वात जास्त पैसे याच 
शहरातून पाठवले गेले. कोट्यवधींची रक्कम होती ती! 
पण त्याच शहरातील नाट्यगृहासारखी महत्त्वाची 
इमारत बकाल अवस्थेत आहे याची खंत आम्हाला 
वाटत नाही. आपल्या आजूबाजूचा समाज आणि पिढ्या 
नाट्यगृहामुळे सुसंस्कृत होतील, असे आम्हाला का 
वाटत नसावे? शहराचे व जिल्ह्याचे राजकारण 
आपल्या तालावर थयथय नाचवणार्‍या जालना 
नावाच्या सोन्याच्या पाळण्याला सांस्कृतिक गंज चढला 
आहे. हा गंज घासून काढू, असे कुणी म्हटले की, एक 
प्रश्न हमखास विचारला जातो... 
त्यावाचून काही 'अडलंय का?' 
◆◆◆✴️ नाट्यगृहासाठी काय करावे?
१. सर्व नाट्यकलावंतांनी व पत्रकारांनी एकत्र येऊन 
समिती स्थापन करावी. २. लोकशाही मार्गाने एक मोठे 
लक्षवेधी आंदोलन करावे. नगर पालिका, 
जिल्हाधिकारी ते मुख्यमंत्र्यांपर्यंत निवेदने द्यावी. 
रस्त्यावरून नागरिकांसह मूक निषेध मोर्चा काढावा 
आणि सोशल मीडियावरून हे आंदोलन पेटते ठेवावे. 
३. आंदोलन झाल्यावर थांबू नये. गप्प राहू नये. दर 
पंधरा दिवसांनी बैठक घेऊन पत्रकारांच्या मदतीने 
मागण्यांचा पाठपुरावा करावा. 
४. नाट्यगृह पुन्हा सुसज्ज होत नाही तोवर चिकाटीने 
पाठपुरावा करत रहावा. त्याच्या नोंदी ठेवाव्या. सतत 
केलेल्या पाठपुराव्यात बदल घडवण्याची मोठी क्षमता 
असते.  ५. नाट्यगृह सुरू झाल्यानंतर तेथे कडक 
सुरक्षा व्यवस्थेसाठी पाठपुरावा सुरू करावा. 
सीसीटीव्ही लावून घ्यावे. ६. नाट्यगृहावर ओरखडा 
जरी उमटला तरी पुन्हा तितक्याच त्वेषाने आंदोलनाची 
तयारी ठेवावी. ७. सांस्कृतिक वातावरण 
टिकवण्यासाठी मनातली आग धगधगती ठेवावी. 
पुढच्या पिढ्यांनाही हा वारसा सोपवावा.

